
Quityi nu nguscua San Marcos
fii'ya ngua cha'ji'i Jesus

Nda Juan cuii lo'o ngu' ne' quixi' su nd ndi'i fiati
1 Nde nscua cha' nu ntsu'u suu cha' tso'o ji'i

Jesucristo, nu sca ti Siii' ycui' Ndyosi. 2 Cua sa'ni

nguscua jyo'o Isaias nu ngua tu'ba ji'i ycui' Ndyosi

fi'yva nu caca xana cha're. Ndi'ya nscua cha'bi"

Culo na' ciia ji'i sca fiati nu caca xca 'ma, nacui ycui'
Ndyosi ji'i Cristo,

cha' tsaa yu nde loo nu'u.

Bi' laca nu saala tyucuii su tsaa nu'u, nacui Ni.

3 Cuii xi'ya yu ne' quixi'. Ndi'ya fiacui yu: “Xaala
clyama sca tyucuii su caa ycui' nu Xu'na na;
Xquifii tso'o ma tyucuii su tyeje tacui ycui'.

4Ni'ya nu nguscua Isaias cha' bi', jua'a ndyu'u tu-

cua Juan ne' quixi' su na ndi'i fiati. Lo'o li' nchcui'
yu lo'o ngu' cha' caca tyuju'u ti' ngu' ji'i lcaa cha'
cuxi nu ntsu'u ji'i ngu', cha' culochu' ngu'ji'i cha'
cuxi bi', cha' jua'a cua'ni clyu ti' ycui' Ndyosi ji'i
ngu'bi'. Li'tyucuatya Juanji'ingu'bi'. >Ndyu'u ti'i
quifia'a tsa fiatj slo Juan; fiaa ngu' quichi sube ti nu
ndi'l loyuu su cuentya Judea slo yu, lo'o jua'a faa
ngu'Jerusalén nu quichi tonu bi' slo yu. Nu fiati nu
ngua tyuju'u tsa ti' ji'i cha' cuxi nu ntsu'u ji'i ngu'
ni, ngiijiia ngu' ji'i ycui' Ndyosi cha' cuityi Ni cha'
cuxibi', lo'o li' ntyucuatya Juan ji'ingu' bi'lo hitya
sta'a Jordan.

6 Lo'o nu Juan bi' ni, lacu' yu sca late' quicha'
camello, lo'o ndyaaca'juata sii' yu. Ndacu yu tscu'

lo'o cuifiaa' cuityu. 7Ndi'ya laca cha' nu nchcui' yu
lo'o fiati bi":

—Ntsu'u sca Nati nu cua caa ti; cua nda Ni 'na
lijyaa yala la, pana fiati bi' laca loo la—nacui Juan
ji'ingu'—. Lo'o na', cua'ni tlyu na'ji'i fiati bi'; tso'o
tsa cacatyiquee na' masicafianuntsu'u quiya' fiati
bi' sati' na' juata ti. 8 Lo'o hitya ti ntyucuatya na'
ji'i ma, pana na tyucuatya yu bi' ji'i ngu' lo'o hitya
ti, masi cua'ni yu cha' tyanu Xtyi'i ycui' Ndyosi ne'
cresiyaji'ingu'cha'cacalubii ngu' tsiya'ti, nulo'o
tyucuatya yu ji'i ngu'.

Ntyucuatya Juan ji'i Jesus

9 Lo'o li' ca tiya' la xi ngutu'u Jesus quichi
Nazaret nde loyuu su cuentya Galilea bi', ndyaa
yu su ndi'i Juan ca to' sta'a Jordan. Li' ntyucuatya
Juanji'iycui'Jesuslo hitya sta'a. 10Lo'o cua tyu'uti
Jesus lo hitya, li' na'a cha' cua ndyaala tyucuii nde
cua. Li' ngua'ya Xtyi'i ycui' Ndyosi su ndu Jesus;
fii'yva ndyacui sca tyupe', jua'a ngua'ya Xtyi'i ycui'
Ndyosi lo Jesus 1li'. 11 Lo'o li' nguafii nchcui' ycui'
Ndyosi ca suntucua Ninde cua. Ndi'ya nacui Ni:

—Nu sca ca Siii' na' laca nu'y, lo'o jua'a ntsu'u
tsa tyiquee na' fia'a na' jinu'u —nacui ycui' Ni ji'i
Jesus—. Tyaca'a tsa nu'u 'na —nacui Ni.

Nti'nu xfia'a tyijiloo ji'i Jests
12L.o'oli'hora ti ndyaa lo'o Xtyi'i ycui' Ndyosi ji'i
Jesus nde ne' quixi' su nd ndi'i fiati. 13 Ndyaa Jesus
li', tu'ba tsa ndyanu yu ycui' ti yu ne' quixi', 1o'o
jua'a ndi'i na'ni tyaala ne' quixi' bi'. Li' ndyalaa
Satanas slo yu, ngua ti' tyijiloo ji'i Jesus si cua'ni ca
yu cfia cuxi. Lo'o cua ndye cha' bi', 1i' ndyalaa xca

ji'i ycui' Ndyosi slo Jesus cha' xtyucua ngu' ji'i yu,
cha'ta ngu'xijuersaji'iyu.

Nguxana Jesus ndyu'ni cfia ji'i ycui' Ndyosi Sti yu

cande Galilea

14 Lo'o ca tiya' la ngusu'ba ngu' ji'i Juan ne'
chcua. Li' nguxtyuu Jesus nde loyuu su cuentya
Galilea, nclyu'u yu ji'i ngu' fii'ya laca cha' tso'o ji'i
ycui' Ndyosi.

15—Cua ndyalaa hora cha' caca ycui' Ndyosiloo
ne' cresiya ji'i fiati —nacui Jesus—. Ca tyuju'u ti'
ma ji'ilcaa cha' cuxi nuntsu'uji'ima; culochu' ma
ji'i cha' cuxi bi', cha'li' taca xfii ma cha' tso'o nu ji'i
ycui' Ndyosi nu cua'ni lyad ji'i ma.

Ngusi'ya Jesus ji'i jacua tya'a fiati nu ndya'a cuta
cualya

16 Lo'o ngua sca tsa nu ndya'a Jesus to' tayu'
Galilea, 1i' na'a yu ji'i Simén, lo'o Andrés tya'a
ngula Simdn; ndya'a ngu' cuta cualya lo'o taraya,
cha' bi' laca cfia nu ndu'ni ngu' bi' Icaa tsa.
17Nchcui' Jesus lo'o ngu' bi' li":

—Tsaa ma lo'o na' —nacui Jesus ji'i ngu'—. Xa'
cfia culu'u na' ji'i ma juani, cha' clyana ma ji'i fati
chalyuu nu nguna' chalyuu ji'i xqui'ya cha' cuxi,
cha' caca ngu' bi' fiati jna' —nacui.

18 Ndyuna ngu', lo'o hora ti nguxtyanu ngu'
taraya ji'i ngu', ndu'u ngu' ndya'a ngu' lo'o Jesus
li".

19 Lo'o cua ndyaa la xi Jesus, li' na'a yu ji'i tyu-
cuaa siii' Zebedeo nu naa Jacobo lo'o Juan. Nga'a
ngu' ne'yacani'i sube ti, ndyu'ni cho'o ngu' taraya
ji'ingu'. 20Li' ngusi'ya Jesus ji'i ngu' cha' tsaa ngu'
lo'o yu. Hora ti nguxtyanu ngu' ji'i Zebedeo sti

ngu', ndyanu nu cusu' bi'lo'o msu ji'i ne' yaca ni'i
sube ti. Ndu'u ngu' ndyaa tyucuaa siii' nu cusu' bi'
lo'o Jesus.

Ngusfii cui'i cuxiji'i sca nu qui'yu

21 Lo'o 1i' ndyalaa ca ta'a ngu' ca quichi Ca-
pernaum. Tsa ta'a lo'o ndi'i ciia' ngu', li' ndyaa
Jesus ne' laa ji'i ngu' cha' culu'u yu ji'i ngu'.
221,0'0 ndyuna ngu', li' ndube tsa ti' ngu' fii'ya cha'
nclyu'u Jesus ji'i ngu'. Ngua ti' ngu' cha' tlyu tsa
chacuaya' ntsu'u ji'i yu lo'o nchcui' yu lo'o ngu',
si'i fii'ya nclyu'u mstrununclyu'u cha'jo'é ne'laa.
23 La cui' ne' laa bi' nga'a sca nu qui'yu nu ntsu'u
cui'i cuxi ji'l. Ngusi'ya tsa yu ji'i Jesus li":

24 _;Ni'ya cha' nti' nu'u chcui' lo'o na', Jesus
Nazaret? —nacui nu quicha bi'—. ¢Ha cua nti'
nu'u cua'ni tye nu'u cha' jna'? —nacui—. Pana
nslo na' jinu'u. Ycui' nu lubii laca nu'y, lo'o cua
nda ycui' Ndyosi jinu'u lijya ca nde.

25 Li' ngua'a Jesus ji'i cui'i cuxi nu ntsu'u ji'i nu
quicha, ngulo ji'i cui'i cuxi bi' cha' tyaa tsiya' ti.

—Nga'aa chcui' nu'u —nacui Jesus ji'i—. Nga'aa
cua'ni xfia'a cui'ilo'o nu'u.

26 Li' nguxald cui'i cuxi bi' ji'i nu quicha.
Cuii ngusi'ya yu lo'o ngutu'u cui'i bi' ndyaa 1i'.
27 Ndyutsii tsa lcaa ngu' li'. Nchcui' ngu'lo'o tya'a
ngu' ndi'ya:

—:Ni'ya laca cha' re? —nacui ngu'—. ¢Ha xa'
cha'nclyu'unujuaji'i iati? —nacui ngu'—. Nchca
ji'i yu jua culo yu cfia, masi ji'i cui'i cuxi nclyo yu
cfia; hora tinduna bi' cianungulo yuji'i, ndu'unu
cui'i bi', ndyaa li".

28 Yala ti nguaiii cha' ji'i Jesus lcaa quichi nde
loyuu su cuentya Galilea 1i'.

Ngua'niJesus jo'o ji'i xtya'a laa Simon Pedro

29 Lo'o 1li' ngutu'u Jesus ne' laa bi' lo'o Jacobo
lo'o Juan, ndyaa ngu' ca to' tyi Simon lo'o Andrés.
30Li' ndacha' ngu' ji'i Jesus cha' quicha tsa xtya'a
laa Simdn; tlyu tsa tyique' ntsu'u ji'i ma', ntsiya ti
ma'lo quifia. 31 Li' ndyaa Jesus slo nu quicha bi',
ngusiii yu ya' ma' cha' xtyucua yu ji'i ma' tyatu
ma'. Hora ti ndyu'u tyique' ji'i ma' bi'. Lo'o ti
nguxana ma'ngua'ni cho'o xi scuaa cacu ngu'li'".

Ngua'nijesusjo'o ji'i quifia'a tya'a ngu' quicha

32 Cua ngusii tsa li'. Lo'o ndyaa cuichaa, li' yaa
lo'o ngu' ]11 lcaa ngu' quicha slo Jesus, masi nu
ngusiii cui'i cuxi ji'i, masi nu ntsu'u xa' lo quicha
ji'i. 33 Na'a tsaca quichi cua ndyu'u ti'i ngu' ca to'
ni'i ji'i Simon. 3¢ Ngua'ni Jesusjo'o ji'i ngu'li', masi
quifia'a lo quicha ntsu'u ji'i ngu'; masi ngu' nu
ngusiii cui'i cuxi ji'i, ndyaca tso'o ngu' lo'o ngulo
Jesus ji'i cui'i bi'. Pana nd nda Jesus chacuaya'
chcui' cui'i cuxi bi', cha' cua ndyuloo cui'i bi' ji'i
ycul' Jesus.

Nda Jesus cha' ji'i ycui' Ndyosi lo'o ngu' ca nde
Galilea
35 Lo'o bilya quixee chaca tsa, li' ndyatu Jesus;
ndu'u yu, ndyaa yu Xi nde ne' quixi' su ti ti ndu
chalyuu, cha' chcui' yu lo'o ycui' Ndyosi cajua.
36 Pana Simon lo'o xa' tya'a ndya'a yu ni, ndyaa
ngu' ndyaana ngu' ji'i yu. 37 Nu lo'o nquije Jesus
ji'ingu!, li' nacui ngu' ji'i Jesus:
—Nclyana tsa ngu' jinu'u —nacui ngu'ji'i Jesus.

38 —Masi nclyana ngu' 'na ca nde, pana tya tsaa
la na nde xa' quichi —nacui Jesus ji'i ngu'—. Lo'o
ji'i ngu' xa' quichi ntsu'u cha' culu'u na' cha' tso'o
nu cuentya jna' —nacui—. Bi' cfia ntsu'u 'na cha'
cua'nina' nde chalyuu.

39Ndu'u ngu' ndyaa ngu'lo'o yuli'. Lcaa quichi
sundya'a Jesus nde Galilea bi' ndyaa yu ne'laa ji'i
ngu',cha' culu'uyuji'ingu'bi'. Lo'ojua'a ngulo yu
cui'i cuxi nu ngusii ji'i ngu', cha' tyaca tso'o ngu'
quicha nu ntsu'u cui'i ji'i.

Ngua'ni Jesus jo'o ji'i sca nu quicha ndyatsu'
cuana’

40Ngua sca tsa ndyalaa sca ngu' quicha slo Jesus,
sca ngu' nu ndyatsu' cuafia' xqui'ya quicha nu
ngusiii ji'l. Li' ndyatu sti' yu quicha bi' slo Jesus,
nchcui'lo'o:

—Si nti' nu'u cha' tyaca na', jlo ti' na' cha' taca
jinu'u cua'ni cha' tyaca na' —nacui nu quicha ji'i
Jesus.

41 Ngua tya'na ti' Jesus ji'i nu quicha bi' li',
ndyala' yu cuafia' yu quicha bi' su ngutsu'.

—Tyaja'ana',cua'nina'jo'ojinu'u —nacui Jesus
ji'i yu quicha bi'—. Tyanu lubii cuafia' nu'u juani.

42 Hora ti ndyaca tso'o su ngutsu' cuafia'; ngua
lubii cuafia', cha' cua ndye quicha bi'ji'i tsiya'tili".
43Nulo'o ngusalya']Jesuslo'o, li' lye nchcui' yulo'o
nu ngua quicha bi' ndi'ya:

44 —Ni sca fati nd cacha' nu'u ji'i tilaca laca
nu ngua'ni jo'o jinu'u —nacui Jesus ji'i nu ngua
quicha bi'—. Yaa clya nu'u slo stijo'o cha' ta nu'u
msta ji'i ycui' Ndyosi nu ngua'ni cha' ndyaca tso'o
nu'u. Ta nu'u msta, tsa lo msta nu nacui jyo'o

Moisés sa'ni cha' ta na ji'i ycui' Ndyosi lo'o ngua
lubii cuafia' na. Jua'a caca cuaya' ti' lcaa fati cha'
cua ndyaca tso'o nu'u, nu lo'o fia'a ngu'lo'o xfii sti
jo'é msta nu ta nu'u.

45 Pana nd ndyuna tso'o nu ngua quicha bi'.
Ndu'u ndyaa, nchcui'lo'o lcaa fiati fii'ya ngua cha'
ngua tso'o, bi' cha' nga'aa ngua ji'i Jesus tyu'u ta'a
lquichi; ndyanu yu ne' quixi' ti su na ndi'i fiatj. Li'
ndya'a tsa ngu' slo yu, masi ngu' xa' quichi tyijyu’
la ngutu'u ngu' ndyaa ngu'slo yu.

2

Ngua'ni Jests jo'o ji'i sca fiati nu ncheu' tyucut

tyucuifla'a yu

1 Ca tiya' la xi nguxtyuu Jesus ndyaa ca quichi
Capernaum bi'. Hora ti nguaifii cha' tyucui fia'a
quichi cha' cua ndyalaa yu. 2Li' quifia'a tsa fati
ndyu'u ti'i ngu' slo yu; na ndyu'u scua nde ni'i su
tyi'i ngu', lo'o la cui' ti cha' to' ni'i nde liya' tachaa
tsa ndi'i ngu'. Lo'o li' nclyu'u Jesus cha' tso'o ji'i
ycui' Ndyosi ji'i ngu'. 3 Li' ndyalaa jacua tya'a
fati, ndi'ya ngu'ji'i sca nu quicha nu nchcu' tyucui
tyucui fia'a. 4 Na ngua ji'i ngu' tyalaa ngu' ca slo
Jesus lo'o nu quicha bi', cha' tachaa tsa ndu fati;
bi' cha' ndyacui ngu' hique ni'i 1o'o nu quicha bi'.
Jlyacua que ni'i bi'. Lo'o li' ngusaala ngu' que ni'i
su ndi'i Jesus cha' tyati catya su ntsiya nu quicha.
Li' nda'ya ngu' ji'i catya ca su nga'a Jesus. > Lo'o
na'a Jesus cha'jlya tsa ti' ngu' ji'i yu, li' nchcui' yu
lo'o nu quicha bi":

—Cua ngua ni clyu ti na' ]muu jii qui'ya nu
ntsu'u jinu'y, sfii' —nacui Jesus ji'i.

6 Lo'o li' ndube tsa ti' mstru nu nclu'u cha' jo'é
ne'laa nu nga'a ne' ni'i bi'. 7“;Ni cha' nchcui' yu
re jua'a?” ngulacua ti' ngu'. “Sca ti ycui' Ndyosi
caca cua'ni clyu ti'ji'i fiati nu ntsu'u qui'ya ji'i. Sca
qui'yatlyulacalo'onchcui' nu qui'yure cha' cuityi
yu qui'ya nu ntsu'u ji'i fiiati chalyuu, cha' nd nchca
ji'i ni sca fati chalyuu cuityi qui'ya nu ntsu'u ji'i
fati.” 8 Pana nda Jesus cuentya fii'ya laca cha' nu
nclyacua ti' ngu'. Ncheui' yu lo'o mstru bi' li':

—¢Ni cha' cuxi tsa nclyacua ti' ma ndi'i ma?
—nacui Jesus ji'i mstru bi'—. 9 N4 ndiya ti' ma
cha' cua nacui na'ji'i nu quicha re: “Cua ngua'ni
clyu ti'na'jinu'u ji'i qui'ya nu ntsu'u hi”. ¢Ha tso'o
la si chcui' na'lo'o nu quicha lacua: “Tyatu nu'y,
xatu'ba nu'u catya jinu'u cha' tyaalo'o ji'i to' tyi”?
—nacui Jesus—. 10 Tso'o lacua. Nti' na' cha' caca
cuaya'ti' ma cha'ntsu'u chacuayd'jna' cua'niclyu
ti' na' ji'i flati chalyuu nu ntsu'u qui'ya ji'i; ntsu'u
chacuayd' jna', xqui'ya cha' cua nda Ni 'na lijyaa
lo yuu chalyuu cha' caca na' fiati. Caca cuaya' ti'
ma lo'o fia'a ma cha' tyaca tso'o nu quicha re juani
—nacui Jesus.

Li'xa' nchcui' yulo'o nu quicha bi'":

11—Culona' cfiajinu'u juani—nacui Jesus ji'i—.
Tyatunu'y, xatu'banu'u catyajinu'y, cha'tsaalo'o
nu'uji'i ca to' tyi.

12Hora ti ndyatu nu quicha bi', ngusiii catya ji'i,
ngutu'u ndyaa li'; na'a lcaa ngu' nu lo'o ndu'u nu
ngua quicha bi' ndyaa lo'o catya ji'i. Ndube tsa ti'
ngu', li' ngua'ni tlyu ngu' ji'i ycui' Ndyosi xqui'ya
cha' bi':

—Ni sca ya bilya fia'a ya sca cha' tlyu fii'ya nu
ngua'ninu'ujuani—nacuingu'ji'i ycui' Ndyosili'.

Ngusi'ya Jesus ji'i Levi

13 Lo'o li' ndu'u Jesus ndyaa yu ca to' tayu' bi'
chaca quiya'. Li' ndyu'u ti'i quifa'a fiati ca slo yu,
cha' chaca quiya' nclyu'u yu ji'i ngu'. 14 Laja lo'o
ndya'a ti Jesus, li' nteje tacui yu to' ni'i su ntucua
Levi siii' Alfeo nu nxiii cfii cfialoo ngu' cuentya ji'i
ngu'xa'tsu' nu laca loo.

—Tsaanu'ulo'ona'—nacuiJesusji'i nu Levibi'.

Lo'o li' hora ti ndyatu Levi nguxana yu ndya'a
yulo'o Jesus.

15 Ca tiya' la ndyacu Jesus to' tyi Levi. Stu'ba
ndyacu yulo'o tyuu tya'a ngu' cuxi, jua'a lo'o tyuu
tya'a ngu' tya'a ndyu'ni ciia lo'o Levi, nu quifia'a
tsa cfii cfia loo nxiii ji'i fiati cuentya ji'i ngu' xa' tsu'
bi'; quifia'a tsa ngu' bi' nti' ngu' cuna ngu' cha' nu
nchcui' Jesus. Nga'a Jesus ni'i bi' 1o'o nu ngu' nu
ndyaca tsa'a ji'i. 16 Li' nteje tacui xi ngu' fariseo
lo'omstrucha'jo'é6 nutya'andya'angu'. Tacatitsa
ycui' ngu', nti' ngu', pana lye tsa ndu'ni tyucuaa ti'
ngu'ji'i xa' fati. Na'a ngu' bi' ti lo'o ndyacu Jesus
ne' ni'i bi'. Hora ti nchcui' ngu' bi' 1o'o ngu' nu
ndyaca tsa'a ji'i Jesus:

—¢Ni cha' laca cha' ndyacu nu xu'na ma lo'o
ngu' cuxi jua, lo'o nu msu ji'i ngu' xa' tsu' nu
quifia'a tsa cfii cfia loo ngu' nxfii ngu' jua?

17Lo'o ndyuna Jesus cha' nunchcui' nungu' tlyu
bi', li' nacui yu:

—Na ntsu'u cha' caca jo'o ji'i fiati nu tso'o ti ti'
—nacui Jesus ji'i ngu'—, caca jo'o ji'i ngu' quicha
—nacui—. Lo'o na' ni, nd lijya na' cha' culu'u na'
cha' tso'o ji'i ycui' Ndyosi ji'l fiati nu nclyacua ti'
cha' tso'o tsa ycui' ca ngu'; na cua lijya na' ca nde

cha' culu'u na' cha' tso'o bi' ji'i fiati nu jlo ti' cha'
ntsu'u qui'ya ji'i ngu' —nacui Jesus.

Ndacha' ngu' judio ji'i Jests si nd cua'ni tacati yu
ji'i tsa nunandacu ngu'

18 Ngua sca tsa tacati ji'i ngu' nu ngua tsa'a ji'i
Juan lo'o ji'i nu ngu' fariseo, nu tacati tsa ndu'ni
ngu', nti' ngu'. Na ndacu ngu' tyaja tsa tacati bi'.
Lo'oli' ndya'a xi fiatj slo Jesus, nchcui' ngu'lo'o yu:

—Nandacungu' nunguatsa'aji'i Juan tsa juani.
La cui' ti jua'a ngu' fariseo ni, nd ndacu ngu' juani
—nacui ngu'— Pana nu ngu' nu ndyaca tsa'a
jinu'u ni, ndacu ngu' juani. ¢Ni cha' na stu'ba
ndyu'ni ngu' cuentya jinu'u lo'o cha' nu ndyu'ni
ngu' bi'? —nacui ngu'ji'i Jesus.

19Li' nda Jesus sca cha'lo'o ngu' bi'":

—Lo'o caja clyo'o ngu', lo'o ngu' nu ndya'a lo'o
cutsii ndacu ngu'; nd ndi'i ngu' ntyute' ti ngu' tsa
bi'lo'o ndi'i ngu' lo'o cutsii —nacui Jesus ji'i ngu'
li'—. Chaa ti' ngu'lo'o ndi'i ngu' lo'o. 20 Pana nu
lo'o tyalaa tsa nu lo'o tyaalo'o ngu' ji'i cutsii, li' na
cacu ngu' tya'a tso'o cutsii, cha' caca xiii'i ti' ngu'
li". La cui'jua'a chaa ti' tya'a tso'o na' juani, pana
caca xiii'i ti' ngu' nde loo la.

21°Chaca cha' ni, sca ngu' nu nchca ji'i jyacua
late', nu lo'o cua'ni cho'o ste' cusy, na talya sa
yu'be late' cucui lo sca late' cusy, cha' tyatsii' late'
cucui; hora ti tyati' jyacua su ngalya bi' li'. 22 La
cui'ti cha', na su'ba ngu'ji'i lcui nu chca ndyu'u ti
ne' tyaca' cusu'. Sisu'ba ngu'ji'i ne' tyaca' cusu,
yala ti catsu se'l tyaca' bi'; ndye ngula'a tyaca' li',
tye Icui tyalu li'. Ne' tyaca' cucui tyu'u lcui nulo'o
chca ndyu'u ti.

Ngusuu ngu'si'yu trigo tsa ta'a

23 Ngua sca tsa ta'a lo'o ndi'i cfia' ngu' judio, 1i'
ndyaa Jesus su nscua xtya trigo ji'i ngu', ndyaa yu
lo'ongu'nundyaca tsa'aji'i yu. Li' ngusuu nu ngu'
nu ndyaca tsa'a bi'xi si'yu trigo cha' cacu ngu' laja
lo'o ndyaa ti ngu'. 24Lo'oli' na'a ngu' fariseo fii'ya
nu ngua'ni ngu' bi'. Li' nchcui' ngu' fariseo bi'lo'o
Jesus:

—Tsa ta'a, tsa ndi'i cfia' na laca juani —nacui
ngu' fariseo ji'i Jesus—. Tsa tacati laca. ¢Ni cha'
laca ndyu'ni ngu' bi' cfia nu na ntsu'u chacuaya'
cua'ni na tsa juani? —nacui ngu'.

25Nguxacui Jesus cha'ji'i ngu'li":

—¢Ha bilya fa'a ma lo quityi ji'i ycui' Ndyosi
nu nscua fi'yva nu ngua'ni jyo'o David? Ngua
sca tsa ntyute' tsa ycui' yu, lo'o jua'a ntyute' tsa
tya'a ndya'a yu —nacui Jesus ji'i ngu'—. 26 Ngua
jyo'o Abiatar loo ji'i Icaa sti jo'6 tyempo bi', 1o'o 11
ndyati jyo'o David bi' ne' ni'i su cuentya ji'i ycui'
Ndyosi cajua, ngusiii yu xlya nu laca msta ji'i ycui'
Ndyosi, nu ntucua tacati lo mesa; ndyacu ngu'
xlya bi', masi sca ti sti jo'd ntsu'u chacuaya' cacu
ji'i nquicha' —nacui Jesus ji'i ngu' fariseo bi'.

27°Na nti' ycui' Ndyosi xcube' ji'na lo'o nchcui'
Ni cha' caca sca tsa nu tyi'i cfia' na; tso'o la tyi'i na
si caja sca tsa nu tyi'i cfia' na, ngua ti' Ni. 28 Lo'o
jua'a ntsu'u chacuaya' jna' cha' laca na' loo, masi
tsanundi'i ciia' ngu', cha' cuanda Ni'nalijyaa cha'
caca na' nati.

3

Sca yu quicha nu nchcu'ya' yu

1 Ngua chaca quiya' ndyaa ngu' ne' laa ca bi'
tsa nu ndi'i cfia' ngu', lo'o nga'a sca nu quicha nu
nchcu' sca tsu'ya'. 2Na'a tsa xi ngu' tacati, nu ngu'
fariseo bi', fia'atsangu'ji'iJesussicua'niyujo'oji'i
nu quicha bi', cha' tsa ta'a nu ndi'i cfia' ngu' judio
ngua. Nti' ngu' tlyu bi' quijeloo qui'ya cha' sta ngu'
hichu'Jesus. 3Lo'o li' nchcui' yulo'o nu quicha bi'":

—Caanu'y, tyucla'be ne'laare—nacuiJesusji'i.

4Li'nchcuane Jesusji'ilcaa ngu' bi":

—¢Ha ntsu'u chacuaya' ji'ma cua'ni na sca cha'
tso'o tsanundi'i cfia' ngu'? —nacui yuji'ingu' tlyu
bi'—. ¢Ha tso'o la si cua'ni na sca cha' cuxi tsa bi'?
—nacui—. ¢Ha na tso'o cua'ni na jo'o ji'i ngu' li',
nti' ma? ¢Ha tso'o la si ta na chacuaya' cajaa ngu'
quicha tsa bi'lacua? —nacui Jesus.

Nga'aa ngujui la fii'ya chcui' nu ngu' tlyu bi'
lo'o Jesus li'. 5 Nasi' xi Jesus fia'a yu ji'i ngu' bi,
jua'a xfii'i Xi ti' yu cha' na ntaja'a ngu' cui'ya ngu'
cuentya ji'i cha' nu nclyu'u yu ji'i ngu'. Li' nchcut
yulo'o nu quicha bi'":

—X(quifii nu'u ya' —nacui Jesus ji'i.

Nguxquifiiyuya'yuli',1o'o hora tingua tso'o ya'
yu. 6Lo'ondu'unungu' fariseo ne'laabi',li' ndyaa
ngu' cha' chcui' ngu'lo'o taju ngu' nu cuentya ji'i
rey Herodes; chcui' ngu'fii'yva cuamingu' cha'caca
cujuil ngu'ji'i Jesus.

Ndyu'u ti'i quifia'a tsa fiati to' tayu'

7Lo'o li' ndyaa Jesus to' tayu' lo'o nu ngu' nu
ndyaca tsa'a ji'i. Quifia'a tsa ngu' Galilea ndyaa
ngu' ndyaa lca'a ngu' ji'i cha' cuna ngu' cha' nu
nclyu'u yu. 8 Cua ndaiii fii'ya laca cha' tonu nu
ndyu'ni Jesus hasta ca quichi tyijyu', bi' cha'lo'o

ngu' tyijyu' ndyalaa ngu' cha' fia'a ngu' ji'i yu;
ndyalaa ngu' Judea, lo'o ngu' Jerusalén, lo'o ngu'
Idumea, lo'o ngu' chaca tsu' sta'a Jordan, lo'o ngu'
Sido6n, lo'o ngu' Tiro. 9 Na'a Jesus cha' quifia'a
tsa fati ndya'a slo, li' nchcui' yu lo'o nu ngu' nu
ndyaca tsa'a ji'i yu cha' culana ngu' sca yaca ni'i
sube, cha' na satd ngu'ji'i yu, cha' quifia'a tsa ngu'
ndi'i. 107lo ti' ngu' cha' cua ngua'ni yu jo'o ji'i
quifia'a tsa ngu' quicha, bi' cha' tachaa tsa ndi'i
ngu' quicha slo; cua nti' tsa ngu' cala' ngu'ji'i ycui'
Jesus. 11Nungu' quichanuntsu'ucui'i cuxiji'ingu'
ni, nulo'o na'a ngu' quicha bi'ji'i Jesus, li' ndyatu
sti'ngu'ndeloo sundu yu. Cuii nxi'ya ngu' xqui'ya
cui'i cuxi, cha' nslo cui'i bi' ji'i Jesus:

—Nu'u laca nu sca ti Siii' ycui' Ndyosi —ndu'ni
ngu' quicha bi'".

12 Hora ti ngulo Jesus cfia ji'i cui'i cuxi cha' na
cacha' ngu'ji'i xa' fati tilaca laca ycui' yu.

Ngusubijesusji'i tii tyucuaa tya'a fiati nu ca tsa'a
Ji
13Lo'oli'ndu'uJesus ndyaa ndyacui yusii' ca'ya,
ngusi'ya yu ji'i tyuu tya'a fiati cha' caa ngu' ca su
ndu. Ndyaa ngu' bi'slo yu li'. Lo'o li' laja ngu' bi'
ngusubi Jesus ji'i fiati nu cua'ni cfia ji'i; 14 ngusubi
yu ji'i tii tyucuaa tya'a fiati bi', cha' ca tsa'a ngu'
ji'i yu. Bi'ngu' nu ta Ni ji'i cha' tsaa ngu' slo fiati
xa' quichi, cha'culu'ungu' cha'tso'oji'i ycui' Niji'i
lcaa fiatj. 15 Nda Jesus chacuaya' ji'i nu tii tyucuaa
tya'a ngu' bi', cha' cua'ni ngu'jo'o ji'i ngu' quicha,
lo'ojua'a culo ngu'ji'i cui'i cuxi nu ntsu'u ji'i ngu'.
16 Nde nscua xtafii ca ta'a tii tyucuaa tya'a ngu'
nu ngusubi Jesus ji'i: Simdn nu ngusta Jesus chaca

xtafii Pedro ji'i yu, bi' laca tsaca; 1710'o li' ngusubi
yu ji'i tyucuaa siii' Zebedeo, nu Jacobo lo'o Juan,
nu nchcui' Jesus cha' siii' tyi'yu laca ngu', (jua'a
ndyu'u cha' Boanerges cha'cfia ji'i ngu' bi'); 181o'o
jua'a ngusubi yu ji'i Andrés, 1lo'o ji'i Felipe, 10'o ji'i
Bartolomé, lo'oji'i Mateo, lo'oji'i Tomas,lo'oji'i xa'
Jacobo siii' Alfeo, 10'o ji'i Tadeo, lo'o ji'i xa' Simén
nu ntsu'u cha' ji'i lo'o ngu' cananista; 19 ngusubi
yu ji'i Judas Iscariote nu tiya'la tya ji'i yu ya' ngu'
Xfia'a xqui'ya cfii.

Nstangu'qui'yaji'i Jesus

Ca tiya' la ndyalaa Jesus to' tyi lo'o nu ngu' nu
ndyaca tsa'a ji'i yu. 20 Xa' ndyu'u ti'i fiatj ca slo
Jesus 1i'. Cha' quifia'a tsa fati ndi'i, nd ngujui
tyempo cha' cacu yu lo'o tya'a ndya'a yu. 21 Lo'o
ndyuna tya'a Jesus cha' bi', ngulacua tsa ti' ngu'li'.
Hora tindu'u ngu'lijya ngu' slo Jesus, xqui'ya cha'
ntsu'u fiati nu nacui cha' cua ngua loco yu.

22Lo'o 1i' lijya mstru nu nclyu'u cha'jo'é ne' laa
tonu ca Jerusalén. Nchcui' mstru bi'lo'o ngu":

—Ngusiii Beelzebu xu'na Icaa lo cui'l cuxi
ji'i Jesus cua —nacui mstru bi'—, bi' cha' lo'o
chacuayad'ji'i nu xfia'a bi' nchca ji'i yu culo ji'i cui'i
cuxi nu ngusii ji'i fiatj.

23 Lo'o li' ngusi'ya Jesus ji'i mstru bi', cha' caa
ngu'slo; nda yu sca cuii lo'o ngu' 1i":

—¢Ha culo Satands ji'i fiati nu ji'i ycui' ca?
—nacui Jesus ji'i ngu' bi'—. 24 Tyee cha' ji'i sca
quichi jua'a ti si xcui' na xuu tya'a sca latya ngu'
tisiya lo'o chaca latya ngu' tisiya. 25La cui' jua'a
lo'o ngu' tya'a ndi'i sca ni'i ti; si Xcui' na xuu tya'a
ngu', tya'be tya'a ngu' tyaa ngu'li'. 26 Bi' cha' na

talo Satands si xuu tya'a ycui' Satanas lo'o msu ji'i
ycul' ca; tye cha'ji'i nu xfia'a yala ti li".

27°Sca fiati nguula ni, na caja fii'ya nu tyati ngu'
to' tyi yu cha' cuaana ngu' yu'ba ji'i yu. Sca ti si
sca'ngu'ji'i xu'na ni'i clyo, taca cuaana ngu' nanu
ntsu'u ji'i yu bi' li'.

28 ’Chani cha' nu nchcui' na' lo'o cu'ma, cha'
ncheca ji'i fati jiia ngu' cha' clyu ti' ji'i ycui' Ndyosi
Sti na' cuentya ji'i lcaa qui'ya nu ntsu'u ji'i ngu',
masi cha' cuxi nu ngua'ni ngu', masi cha' cuxi nu
nchcui' ngu'; 29 sca ti ji'i fiati nu nchcui' cha' cuxi
ji'i cfia nu ndu'ni Xtyi'i ycui' Ndyosi, nd cua'ni clyu
ti' ycui' Niji'i fiati bi'. N4 cuityi Ni qui'ya nu ntsu'u
ji'i fiati bi'.

30 Nda Jesus cuii bi' lo'o ngu' xqui'ya cha' nacui
ngu' cha' ngushii cui'i cuxi ji'i yu.

Ndyalaa xtya'a Jesus lo'o tya'a yu

31Lo'o li' ndyalaa xtya'a Jesus lo'o tya'a yu to'
ni'i su ndi'i Jesus. Nde liya' ndyanu ngu'. Li' nda
ngu' cha' ndyaa ca su ndu Jesus, cha' tyu'u yu nde
liya' cha' chcui' ngu'lo'o yu, ngua ti' ngu'. 32 Pana
tachaa tsa ndi'i ngu' su ndu Jesus.

—Ndu xtya'a nu'u lo'o tya'a nu'u nde liya'
—nacui ngu' ji'i Jesus—. Cua nti' ngu' chcui' ngu'
lo'o nu'u —nacui ngu'.

33 —sTilaca nu chafii ca cha' laca xtya'a na'?
¢Tilaca nu chafii cha' laca tya'a na'? —nacui Jesus
ji'ingu'li".

34 Li' nxfia'a Jesus ji'i ngu' nu nga'a cacua ti slo
yu, xa' nchcui' yu lo'o nu ngu' quifia'a bi':

—Nungu' re ni, stu'ba ti ndulo ngu' 'na, fii'ya nu
ndulo xtya'a na' 'na, fii''yva nu ndulo tya'a na' 'na

—nacui Jesus—. 35Lo'o jua'a lcaa fiati nu taquiya'
ji'iycui' Ndyosi, nu cua'nifii'ya nunti' ycui' Nicha'
cua'ni ngu', ngu' bi' ndu'ni fii'ya nti' si laca ngu'
Xtya'a na', fii'ya nti' si laca ngu' tya'a na', masi nu
qui'yu, masi nu cuna'a —nacui Jesus.

4

Cuii ji'i fiati nu ndyataa si'yu

1 Chaca quiya' nguxana Jesus ngulu'u yu ji'i fiati
to' tayu' bi'. Cua ndyu'u ti'i quifia'a tsa fiati ca slo
yu li'; hasta nga'aa ndyu'u scua yuu su tyu quiya'
yu, bi' cha' ndyati yu ca ne' sca yaca ni'i sube nu
ndacui to' hitya ti. Ne' yaca ni'i bi' ndyaca'a Jesus,
ndyanu nu xa' la fiati quifia'a lo yuu btyi to' tayu'
bi'. 2Li' quifia'a tsa cuii nda Jesus lo'o ngu', cha' ca
tsa'angu'lcaacha'nunguati'yuculu'uyujiingu'.
Ndi'ya ngua sca cuii bi'":

3 —Cua'a jyaca ma —nacui Jesus ji'i ngu'—.
Ngua sca tsa ndyaa sca fati cataa si'yu trigo.
4 Nguscui yu si'yu ji'i, lo'o ndyu xi si'yu bi' lo yuu
tacalya to' tyucuii. Hora ti fiaa quifii, ndye si'yu
bi' ndyacu ni' ji'i. 5 Lo'o li' ndyalu xi si'yu su xti
tsa yuu nscua chu' quee. Yala ti ntyucua si'yu
bi'; pana cha' xca ti yuu ndyacu' chu' si'yu, 6 bi'
cha' na ngua xii suu chu' quee bi', nd ngua caluu
tso'o. Ndye calya bi' ndyanaa, cha' tyique' tsa cua.
7Lo'o chaca se'i ndyalu xi si'yu lo yuu su ndu yaca
quiche'. Yala la nguluu yaca quiche' bi'; na nda
chacuayad' caluu tso'o calya trigo tsiya' ti, bi' cha'
nga'aa ngutu'u si'yu lo bi' li'. 8 Lo'o jua'a ndyalu
Xi si'yu lo yuu tso'o. Ntyucua tso'o si'yu bi'; tso'o
tsa nguluu calya, lo'o 1i' tso'o tsa ngutu'u si'yu lo

juu bi'. Ntsu'u juu nu nda calaa tyii tya'a si'yu lo,
lo'ojua'antsu'ujuunundasnayalatya'asi'yu,lo'o
jua'a ntsu'u juu nu nda sca siyento tya'a si'yu sca
ti juu.

9’Cua'a jyaca ma ji'i cha' nunchcui' na'lo'o ma
juani, si chaiii cha' ntaja'a ma cuna ma cha' tso'o
bi' —nacui Jesus ji'i nu ngu' quifia'a bi'.

Nicha'nda Jests cuii lo'o ngu'

10Catiya'lalo'o cua ndu'u fiati bi' ndyaa tsa tlyu
ti, 1i' lijya nu tii tyucuaa tya'a ngu' nu ndyaca tsa'a
ji'i Jesus slo yu, lo'o jua'a fiaa xa' la tya'a tso'o ngu'
slo Jesus. Li' nchcuane ngu' ji'i Jesus:

—:Ni'ya ntsu'u cha' nu nda nu'u nu ngua tsa ti?
—nacui ngu' bi' ji'i Jesus.

11 —Cua nda ycui' Ndyosi chacuaya' cha' ca
cuayd' ti' ma sca cha' nu ntsu'u yacu' ti, fi'ya
nu caca lo'o laca ycui' Ni loo ne' cresiya ji'i fiati
—nacui Jesus ji'i ngu' bi'—. Xa' fiati nu na ngusiii
cha' ji'i ycui' Ndyosi ni, na ta ngu' cuentya lo'o
cuna ngu' sca cuii; tucui tsa cha' bi' nti' ngu'. 12 Bi'
cha'nda na' cuii bi'lo'o ngu', cha' masi fia'a ngu',
nd ta ngu' cuentya fii'ya nu tyu'u cha' bi'; masi
cuna ngu', na ca cuaya' ti' ngu' fii'ya nu tyu'u cha'
bi'. Jlota'cha'nantaja'angu' culochu'ngu'ji'i cha'
cuxinuntsu'uji'ingu', bi' cha'na nchcajna'cui'ya
na'cha'clyuti'ji'ingu'ji'iqui'yvanuntsu'uji'ingu'.

Ni'ya nu ndyu'u cha' ji'i cuii ji'i fiati nu ndyataa
si'yu
13°;Ha nd ngua cuaya' ti' ma fii'ya nti' flacui cuii
bi'? —nacui Jesus ji'i ngu' bi' li'—. ;Ni'ya caca ta
ma cuentya ji'i xi xa'la cuii lacua, si nd nduna ma

cha' nu nchcui' na' bi'”? —nacui—. 14 Ni'ya laca
Nati nu ndyataa si'yu bi', jua'a laca fiati nu nchcui'
cha' tso'o ji'i ycui' Ndyosi lo'o xa' la fiati. 15 Ni'ya
laca si'yu nu ndyalu lo yuu tacalya to' tyucuii lo'o
li' ndye si'yu ndyacu quiiii, jua'a laca fiati nu lo'o
ndyuna ngu' cha' tso'o ji'i ycui' Ndyosi, na nduna
tso'o ngu' li'. Ni'ya laca yuu tacalya bi', jua'a laca
cresiya ji'i fiati bi'. Ni'ya laca lo'o ndye ndyacu
quiiii si'yu to' tyucuii, jua'a caa Satanas cha' cuityi
cha'tso'o bi', cha' nga'aa tyi'u ti' ngu' cha' tso'o bi'
li'. 16 Lo'o si'yu nu ndyalu lo yuu lati tu'ba chu'
quee ni, bi' laca fii'ya laca fiati nu tso'o tsa ntsu'u
tyiquee ngu' lo'o clyo ndyuna ngu' cha' tso'o bi'
ji'i ycui' Ndyosi. 17 Pana silya' ti' xa' fiati ji'i ngu'
bi' xqui'ya cha' tso'o nu ndyuna ngu' bi', si xtyi
lo'o fiati ji'i ngu', nd talo ngu'1i'; laca ngu' bi' fii'ya
laca si na ngusiii tso'o suu si'yu nu ntyucua lo yuu
lati tu'ba chu' quee bi', 1o'o 1i' na ndalo calya bi'
ndyanaa li'. 18 Si'yu nu ndyalu lo yuu laja yaca
quiche' ni, bi' laca fii'ya laca fiati nu ndyuna cha'
tso'o bi', 19 1o'o li' ndya'a tsa cha' tyiquee ngu'
fii'yva cua'ni ngu' cha' caca culiya' ngu'; nclyana
ngu' fii'ya ca caja quifia'a tsa cha' tso'o nu ntsu'u
chalyuu re ji'i ngu', cha' caca stu'ba ngu'lo'o fati
tlyu la. Bi' cha' nad nchca tyanu cha' tso'o ne'
cresiya ji'i ngu' bi'. 20 Ndi'ya ndyu'u cha'ji'i yuu
tso'o sundyalu si'yu: lo'o ntyucua si'yu, li' tso'o tsa
nguluu calya, ngutu'u tsa si'yuloli'; jua'a laca fiati
nu ndyuna cha'tso'o bi',10'o li' tso'o tsa ndaquiya’
ngu'ji'i cha' bi'. Ntsu'u yuu su nda sca ti juu trigo
hasta calaa tyii tya'a si'yu, lo'o jua'a ntsu'u yuu su
ndyu'u snayala tya'a si'yu lo sca ti juy, lo'o jua'a

ntsu'u yuu su ndyu'u hasta sca siyento tya'a si'yu
losca tijuu.
Cuii ji'i xee nu tyu'u ne'ni'i

21 Chaca quiya' nda Jesus sca cuii lo'o ngu' bi":

—Lo'o ngua'a na xee ni'i ca talya, ¢ha tacu' na
lo xee bi'? ¢Ha sta na xee bi' ne' qui'fia? —nacui
Jesusji'ingu'—. Nandu'ninajua'a—nacui—. Cua
Xi sta na xee cha' tyaca' xee tyucui fia'a nde ni'i.
22Ndu'ni cha'tyu'ulo xeelcaananundyu'u cuatsi'
ji'i flati juani; nd sca cha' ntsu'u cuaana ti juani nu
nd quijeloo ji'i fati ca tiya' la. 23 Cua'a jyaca ma xi
ji'i cha' nu nchcui' na'lo'o ma juani, si chaiii cha'
ntaja'a ma cuna ma cha' tso'o bi'.

24Tyangulu'u la xi Jesus ji'i ngu' li":

—Taquiya' tso'o ma ji'i cha' nu nchcui' na' lo'o
ma juani —nacui Jesus—. Ni'ya nu ndu'ni ma lo'o
xa' fatj, la cui'jua'a cua'ni ycui' Ndyosilo'o ma li'.
Lo'o jua'a lo'o cuna tso'o ma cha' jna', quifia'a la
cha'tso'o tyu'u ne' cresiyaji'imali'. 25 Lo'o fiati nu
jlya ti' cha' jna', nu ndyaca tsa'a cha' bi' ni, tya ta
la ycui' Nicha'lo'o ngu' bi'; pana fiati nu nd jlya ti',
nu nanti' catsa'angu', cua'niycui' Ni cha'na caca
ji'ingu'bi' ca tsa'a ngu' tsiya' ti cha'ji'i ycui' Nili'".

Cuii ji'i su ntyucua si'yu

26 L0'0 li' nda Jesus chaca cuii lo'o ngu':

—Ta na' sca cuii lo'o ma cha' caca cuaya' ti'
ma fi'ya nu caca lo'o laca ycui' Ndyosi loo ne'
cresiya ji'i fiati —nacui Jesus ji'i ngu'—. Ngua sca
tsa ndyataa sca fiati nscua', 27 1i' ngujua' yu talya;
lo'o cua quixee ti chaca tsa ngue ti' yu. Jua'a nteje
tacuityuu tsalo'o tyuu talya. Lajali' ntyucua si'yu
bi', cua ndyaluu bi'li'. Najlo ti' yu fii'ya caca caluu

si'vu bi'. 28 Jua'a nchca ji'i sca si'yu nu lo'o cataa
na ji'i. La cul' yuu su ndyataa si'yu bi' laca nu
ta juersa ji'i si'yu cha' caluu. Tyucua calya cuaiii'
clyo, 1i' tyu'u tucua nchu', lo'o li' caja ltya ji'na.
29 Lo'o cua btyi ltya, li' caca clacua, cha' tyu'u ti'i
Itya.
Cuii ji'i si'yu cuxee

30Lo'oli' nda Jesus chaca cuii lo'o ngu' bi':

—~Chaca cha' chcui' na'lo'o ma juani. Ta na' sca
cuii lo'o ma fii'yva nu caca lo'o ycui' Ndyosi laca
loo ne' cresiya ji'i fiati —nacui Jesus—. 31 Caca bi'
fi'ya laca sca ti si'yu cuxee nu ndyataa ngu'. Si'yu
bi' laca nu si'yu sube la tyucui fia'a chalyuu, cha'
nd ntsu'u xa' si'yu nu sube la. 32 Pana lo'o cataa
ngu'si'yu bi', yala ti tyucua, caluuyacali' cha'caca
sca yaca tlyu. Lo'o li' ca'ya quiiii laja sta' yaca bi',
chca'a cfia' ni' su tyacala'laja laca' bi'.

Nicha'nda Jests cuii lo'o ngu'

33 Jua'a ti ngulu'u Jesus cha' ji'i ngu'; nda yu
Xi cuii lo'o ngu!', cha' culu'u cha' ji'i ycui' Ndyosi
ji'i ngu', fia'a cuaya' nu ta tso'o ngu' cuentya
fii'ya ntsu'u cha' ji'i ycui' Ni. 34 Xcui' lo'o cuii ti
ngulu'u Jesus ji'i fiati quifia'a, masi na nda tso'o
ngu' cuentya fii'ya cha' nda cuii bi'; pana tiya' la
ngulu'utso'oyucha'bi'ji'inungu'nundyacatsa'a
jif yu.

Ngulo Jestis cfiaji'i cui'ilo'o ji'i clyoo' lo tayu'

35 Lo'o cua ngusii tsa, cua ndyaa cuichaa, 1i'
nchcui' Jesus xilo'o nu ngu' nu ndyaca tsa'a ji'i:

—Tyeje tacui na ca chaca tsu' tayu' re —nacui
Jesus ji'i ngu' bi'.

36 Lo'o li' nguxtyanu ngu' ji'i nu quifia'a tsa fiati
nu ndi'i ca]ua ndyatl Jesus lo'o tya'a ndya'a yu
ne' yaca ni'i su ngua'a yu cha' ngulu'u yu ji'i nu
ngu' quifia'a bi' tsa la. Ndu'u ngu' ndyaa ngu', 1o'o
xa' yaca ni'i ndyaa lo'o. 37 Lo'o li' lye tsa ndyaca
cui'i, lye tsa ndyatu clyoo' lo tayu!, fia'a cuaya' nu
ndyati tsa hitya clyoo' nde ne' yaca ni'i; cua cha'a
ti yaca ni'i bi' ntsu'u hitya. 38 Pana laja' ti Jesus
ntsu'u nde siyu' yaca ni'i, ngustii yu lo sca late'
lcuti. Nguxtyu'u ngu'ji'i yu li':

—~Cusu' —nacui ngu' ji'i Jesus—. Que ti' nu'u.
¢Hanandube ti' nu'u cha' cua cajaa ti na? —nacui
ngu'—. Cua quilyu'u ti yaca ni'i re.

39Li' ndyatu Jesus, ngulo yu cfia ji'i cui'i, ngua'a
ji'i clyoo'lo tayu'.

—~Caca ti tilo hitya re —nacui yu.

Hora ti ngua ti cui'i, ngua ti clyoo'; ti ti ndyanu
tayu'li'. 490Lo'oli' nchcui' Jesuslo'ongu' nundyaca
tsa'a ji'i:

—¢Ni cha' ntsii tsa ma? —nacui Jesus ji'i ngu'—
¢N1 cha'lacanajlyati'maji'iycui' Ndyosicha' caca
ji'i Ni cua'ni Nijua'a? —nacui.

41 Ndube tsa ti' ngu' fia'a ngu' ji'i Jesus li":

—¢Tilacalacanu qui'yure? —nacuingu'ji'itya'a
ngu'—, cha' lo'o cui'i ndaquiya' ji'i yu, lo'o jua'a
nduna clyoo' lo tayu' cha' nu nda yu —nacui ngu'
ji'i tya'a ndyaca tsa'a ngu'.

)
Ngustii cui'i xfia'a ji'i sca ngu' Gadara
1Lo'o li' ndyalaa ngu' chaca tsu' tayu bi', nde
loyuu su cuentya Gadara. 2 Cua tyu'u ti Jesus ne'

yacani'ilo'o ndyu'u tucua sca nu quicha, sca ngu'
nu ngusiii cui'i xfia'a ji'i. Ndi'i nu quicha bi' ne'
lo'o jyo'o. 3 Su nguatsi' jyo'o ti ndi'i nu quicha bi',
cha'na nguaji'ingu'sca'ji'i; nilo'o chcua na ngua
ji'i ngu'. 4 Cua tyuu quiya' ngusca' ngu' ji'i lo'o
carena nquicha', ndyaaca' quiya', ndyaaca' ya';
pana hora ti ngusi'yu cu' chcua bi', ndyati' carena,
ndyanu yu'be ti chcua nu ndyaaca' nu quicha bi'.
Nisca ngu' nd ngué ngu' cha' tyijiloo ji'i yu quicha
bi'. 5 Lo'o nde tsa lo'o nde talya ndya'a nxi'ya
ne' lo'o jyo'o, ndya'a yu'u ti sii' cuati. Lo'o jua'a
ngusi'yuji'i ycui' calo'o quee. 6 Juani tyijyu' ti ndu
nu quicha bi' na'a ji'i Jesus. Li' ngusna lijya ndatu
sti' slo Jesus, cha' cua'ni tlyu ji'i. 7 Cuii ngusi'ya nu
quicha bi'ji'i Jesus 1i':

—:Ni'ya cfia nti' nu'u jna'? —nchcuane yu
quicha ji'i Jesus li'— Nu'u laca Jesus nu sca ti
Siii' ycui' Ndyosi, ycui' Ni nu laca loo la —nacui—.
Chacuayad'ji'i ycui' Ndyosi, nd xcube' nu'u jna'.

8 Tsa ti cua ngulo Jesus cfiaji'i cui'i xfia'a bi', cha'
tyatsu'ji'i yu quicha bi', bi' cha' tya'na nchcui'lo'o
Jesus juani cha' na xcube' yu ji'i.

—Tyu'unu'y, tyaa nu'u tsiya' ti—nacui Jesus ji'i
cui'li Xxfa'a tsala.

9Li' nchcuane Jesus ji'i yu quicha bi":

—¢Ninaa nu'u? —nacui Jesus ji'i.

—~Quifia'a tsa lo naa na' —nacui nu quicha—,
cha' quifia'a tsa tya'a cui'i xfia'a ngusiii 'na
—nacui.

10Lo'o li' ndijfia tsa nu quicha bi' cha' na cua'ni
Jesus jo'o ji'i, cha' na culo Jesus ji'i nu cui'i Xfia'a
bi' cha' tyaa; na nti' cui'i xfia'a bi' cha' tsaa xa'

chalyuu tyijyu' la. 11 La cui' tsa bi' ndi'i tsa cube'
ndyacu ni' quixi' sii' ca'ya jua. 12 Li' xa' ndijfia
yu quicha bi' ji'i Jesus cuentya ji'i cui'i xfia'a nu
ngusiii ji'i:

—Ta nu'u chacuaya' tsaa cui'i cha' xiii ji'i cube'
jua —nacui.

13 Lo'o 1li' nda Jesus chacuayd' bi' ji'i lcaa cui'i
xfia'a bi'. Li' ndu'u cui'i ndyaa, ngusiii ji'i cube'.
Ndi'i tucua mil tya'a cube', 10'o jua'a ngusiii cui'i
bi' ji'i Icaa ni'. Ngusna ni' sii' cua'a 1i', ndyu ca
ta'ani'ne' hitya tayu'; ndyi'o ni' hitya, ngujuiilcaa
cube' bi'li".

14Lo'oli'ndube tsa ti' ngu' nufia'asiiji'i cube' bi',
ngusnangu'caquichicha'cacha'ngu'ji'ilcaa ngu'
cacuatifii'ya cha'nguabi'. Hora tindu'ungu'lijya
ngu' cha' fia'a ngu' ji'i cha' bi'. 15 Nu lo'o ngulaa
ngu' slo Jesus, li' na'a ngu' ji'i nu qui'yu nu ngua
quicha bi'; na'a ngu' cha' ti ti nga'a nu qui'yu bi',
lacu'ste', cha' cua ndyaca tso'o. Nga'aa nxalu cui'i
xfia'a bi'ji'i. Ndyutsii tsangu'li'. 16 Nchcui' tsa ngu'
nu fia'asii ji'i cube'bi'fii'ya ngua cha'ji'inu quicha,
cha' tsa tlyu ti nguxtyanu cui'i xfia'a ji'i. Li' ndu'u
cui'l bi' ndyaa, ngusiii ji'li lcaa cube' nu ndi'i bi';
ndye cha' ji'i cube' bi'li'. 17 Nu lo'o ndyuna ngu'
quichi cha' bi', 1i' nchcui' tsa ngu' lo'o Jesus cha'
tyatsu' yu tyaa yu xa' se'i su tyijyu' la.

18 Lo'o cua tyati ti Jesus ne' yaca ni'i sube cha'
tyaa, li' nchcui' nu ngua quicha bi' lo'o Jesus;
nglijiia chacuaya' ji'i Jesus cha' tsaa lo'o. 19 Pana
na nda Jesus chacuaya'ji'i.

—Xa' xtyuu nu'u tyaa nu'u to' tyi —nacui Jesus
ji'i—. Ta nu'u cha'lo'o lcaa ngu' tya'a nu'u fii'ya
ngua cha' tlyu nu ngua'ni ycui' Ndyosi nu Xu'na



SAN MARCOS 5:20 Xxiv SAN MARCOS 5:30

na cha' ngua'ni Ni cha' ndyaca tso'o nu'u, cha'
ngua'ni tya'na tsa ti' ycui' Ni jinu'u.

20 L,o'o li' ndu'u ndyaa nu qui'yu bi' Icaa quichi
nde Decapolis, nda cha'lo'o ngu', Icaa lo cha' fii'ya
nu ngua'niJesus lo'o. Ndube tsa ti'lcaa ngu' bi'li'.

Sii' Jairo, lo'o nu cuna'a nu ndyala' ste' Jesus
211,0'01i' fiaa Jesus ne' yaca ni'i ca nde tsu' tayu'
chaca quiya'. Xa' ndyu'u ti'i quifia'a tsa fati slo
Jesus nde to' tayu' bi'. 22Li' ndyalaa sca nu qui'yu
nu laca loo ne' laa jua. Jairo naa nu cusu' bi'.
Ndatu sti' nu cusu'bi' slo Jesus, ndacuinclyu hique
yu hastalyuu. 23Tya'na tsa nchcui' yulo'o Jesusli":

—~Cua cajaa ti siii' na' —nacui yu ji'i—. Cua'ni
nu'u cha'tso'o tsaa nu'u ca su ntsiya nu cuna'a piti
bi' 'na, cha' cua'ni nu'u jo'o ji'i cho'; sta ya' nu'u
chu' nu piti cha' cu'a cho'.

24 L,o'o li' ndyaa Jesus lo'o yu bi', jua'a ndyaa
quifia'a fati lo'o ngu', hasta tachaa tsa ndi'i ngu'
lo'o ndya'a ngu'. 25 Lo'o sca nu cuna'a quicha
ndya'a laja fati quifia'a bi'. Cua tii tyucuaa yija
ntsu'u quichaji'inu cuna'a bi', cha' ndyalu tsa tafii
ma'. 26 Cua ndye lcaa lo jo'o ngua'ni ngu' ji'i ma'
quicha bi', 10'0 na ngua ji'i ngu' cua'ni ngu' jo'o
ji'i. Ndye ciii ji'i ma', ndye lcaa lo cha' tso'o nu
ntsu'uji'i ma'xqui'ya tand, lo'o lye la ngua quicha
ma' li'. 27 Cua ndyuna ma' quicha bi' xi cha' ji'i
Jesus, bi' cha' fiaa ma' laja fiati nde chu' su ndu
Jesus. Ndyala' ma' quicha bi' ste' Jesus 1i'. 28 “Lo'o
cala' ti na' ste' Jesus re, tyaca tso'o na' 1i"””, ngua
ti' ma' quicha bi'. 29 Hora ti ndyacu' cha' ndyalu
tafii ma', tsa tsiya' ca ngua tii ycui' ca ma' cha' cua
ndyaca tso'o li'. 30 Pana hora ti ngua tii Jesus cha'

cua ngua'ni yujo'o ji'i sca fiati, masi na na'a yu ji'i
nu quicha bi'. Li' nguxfia'a yu ji'i nu fati quifia'a
nu lijya nde chu' yu.

—¢Tilacandyala' ste' na'? —nacui yu ji'i ngu'.

31Li' ndube tsa ti' nu ngu' nu ndyaca tsa'a ji'i.

—Tachaa tsa ndi'i ngu' re slo na—nacui ngu' bi'
ji'i Jesus—. ¢Ni cha'laca nchcuane nu'u ji'i ngu',
“Tilaca ndyala' 'na”?

32L0'0li'fia'a tsa Jesusji'ilcaangu' cha' ca cuaya'
ti' tilaca laca nu ndyala'ji'i. 33 Li' fiaa nu cuna'a bi',
ndatu sti' slo yu. Nchcuaa ma'bi', cha' ndyutsii tsa
ma', masi jlo ti' cha' cua ndyaca tso'o. Li' ndacha'
lifii ma'ji'i Jesus fii'ya ngua ji'i ma'.

34 —Tso'o tsa jlya ti' nu'u jna', sfii' —nacui Jesus
ji'i—, bi' cha' ndyaca tso'o nu'u. Ti ti tyi'i tyiquee
nu'ujuani. Tso'o ti tyaa nu'y, nga'aa xiii quicha bi'
jinu'u chaca quiya'.

35 Lo'o tya nchcui' Jesus lo'o nu cuna'a bi', 1i'
ndyalaa sca msu ji'i Jairo nu laca loo ne' laa bi',
ndyacua tya'alo'ongu'. Nchcui' msu bi'lo'o xu'na
cuentya ji'i nu piti quicha:

—~Cua ngujuii siii' nu'y, cusu' —nacui msu ji'i nu
cusu' bi'—. Nga'aa ntsu'u la cha' chcui' nu'u lo'o
mstrure.

36 Lo'o Jesus ndyuna cha' nu nchcui' msu bi',
pana na ndaquiya' Jesus ji'i cha' bi'.

—Na cutsii nu'u —nacui Jesus ji'i nu laca loo ne'
laa bi'—. Tsa bi'ti cha' cua'ninu'u cha'jlya ti' nu'u
ma.

37Lo'oli'nd nda Jesus chacuaya'ji'i fiati cha' tsaa
ngu'lo'o yu; sca tiji'i Pedro, lo'o Jacobo, lo'o Juan
tya'a Jacobo, nda yu chacuaya' tsaa ngu' lo'o yu.
38Li'ndyalaa ngu'to' ni'iji'i nulacaloo ne'laa bi'.

Cua quifia'a fiati ndyu'u ti'i cajua, nxi'ya tsa ngu'
ndi'ingu'. Lye tsa ngua cha' cua ngujuii nu piti bi'.
39 Ndyati Jesus ni'i li'".

—¢Ni cha' laca nxi'ya tsa ma ndi'i ma? —nacui
Jesus ji'l ngu'—. ¢Ni cha' laca cha' quifia'a tsa
nclyacua ti' ma? Si'i na ngujuii nu piti quicha re,
na laja' ti ntsiya —nacui Jesus.

40 Li' nxtyilo'o ngu'ji'i. Bi' cha' ngulo'o Jesus ji'i
lcaangu'nunxi'yandi'ingu'; ndyanu sti xtya'a nu
piti quicha lo'o ca ta'a sna ngu' tya'a ndya'a lo'o
Jesus, ndyaa ngu' bi' slo nu piti. 41 Li' ngusiii Jesus
ya' nu piti bi":

—Talita, cumi —nacui Jesus ji'i, cha'cfia ji'i ngu'
bi'. (Ndi'yandyu'u cha'bi': Mbixu', nde cha' chcui'
na'lo'o nu'u juani: Tyatu nu'u.)

42Hora ti ndyatu nu cuna'a piti quicha bi', ngux-
ana ndya'a li'. Tii tyucuaa ti yija ntsu'u cho'.
Ndube tsa ti' ngu' bi' li'. 43 Lye nchcui' Jesus lo'o
ngu' bi', cha' na chcui' ngu'lo'o xa' fiatj fii'ya ngua
cha' ndyaca tso'o nu piti bi'. Li' ngulo yu cfia ji'i
ngu' cha' ta xi na cacu nu piti bi'.

6

Ndya'a Jesus ca quichi Nazaret

1Lo'o li' ndu'u Jesus ndyaa lo'o ngu' nu ndyaca
tsa'aji'i, ndyaangu' ca quichi tyi yu. 2Ndyati Jesus
ndyaa ne' laa quichi bi' tsa nu ndi'i cfia' ngu', tsa
ta'a bi'. Li' ngulu'u yu ji'i ngu'. Ndube tsa ti' ngu'
nundi'ine'laabi'lo'o ndyunangu' cha'nunchcui'
Jesuslo'o ngu'.

—¢Malangua tsa'a yure lcaa cha' nu nchcui' yu?
—nacui ngu'—. ;Ni'ya ngua cha' ngua cuaya' tso'o

ti' yu? ¢Ha tii yu? —nacui ngu'—. ¢Ni cha' laca
cha'nchcaji'i yu cua'ni yu cha' tlyu? —nacui ngu'
ji'i tya'a ngu'—. 3 ;Ha si'i cuityi yaca laca yu re?
—nacui ngu'—. La cui' sfii' Maria laca re; tya'a
Jacobo, tya'a José, tya'a Judas, tya'a Simon laca yu
re. Nde quichi tyl na ndi'i ngu' cuna'a tya'a yu re
—nacui ngu' ji'i tya'a ngu'.

Chii nti' ngu' fia'a ngu' ji'i Jesus, 4 pana ndi'ya
laca cha' nunda Jesuslo'o ngu'li':

—Lcaa ngu' xa' quichi ni, ndu'ni tlyu ngu' ji'i
sca fati nu laca tu'ba ji'i ycui' Ndyosi nchcui' Ni
lo'o ngu' —nacui Jesus ji'i ngu'—, pana ngu' tya'a
quichi tyl yu ni, na ntaja'a ngu' cuna ngu' cha' nu
nchcui' yu tsiya' ti —nacui Jesus—. Lcaa tya'a yu,
jua'a ngu' tya'a ndi'i yu, na nduna ngu' cha' nu
nchcui' yu —nacui Jesus ji'i ngu'.

5 Lo'o jua'a ngua cha' nd ngua cua'ni Jesus
cha' tlyu slo ngu' bi', xqui'ya cha' na jlya ti' ngu'
ji'i; pana ngua'ni yu cha' ndyaca tso'o xti ti ngu'
quicha lo'o ngusta ya' ti yu lo ngu', tsa bi' ti cha'
ngua'ni yu. 6 Ndube tsa ti' Jesus cha'nd jlya ti' ngu'
bi'ji'i tsiya'ti. Lo'oli' tya ndya'ala yu ca xa' quichi
sube ti nu ndi'i cacua ti, ngulu'u yu ji'i ngu' ca bi'
li'".

Nda Jests ji'i ngu' nu ndyaca tsa'a ji'i cha' tsaa
ngu' chcui' ngu' cha'ji'iyu lo'o ngu' xa' quichi
7Lo'o li' ngusi'ya Jesus ji'i nu tii tyucuaa tya'a
ngu'nundyacatsa'aji'ibi', cha'chcui'yulo'ongu'.
Ngulo yu cfia ji'i ngu' bi', cha' tyu'u ngu' tsaa ngu'
cuentya latya ti ngu'; stu'ba ti tsaa tucua tya'a ngu'
scaa quichi. Li' nda Jesus chacuayd' ji'i ngu' cha'
culo ngu' ji'i cui'i cuxi nu ntsu'u ji'i fiati. 8 Nchcui'

Jesus lo'o ngu' cha' nd lo'o yu'ba qui'ya ngu' tsaa
ngu'. Tsaa ngu' lo'o sca yaca xca ti; na lo'o cujui,
nda lo'o tyaja, na lo'o cfii tsaa ngu', nacui Jesus.
Jua'a ti tsaa ngu'. 9 Tyu'u cafia quiya' ngu', cacu'
ngu'camxa, pananalo'ochacacamxaji'ingu'tsaa
ngu'.

10 —Nu lo'o ta ngu' ni'i su caja' ma —nacui
Jesus—, li' tyanu ma slo ngu' bi' fia'a cuaya' nu
tyu'u ma tsaa ma xa' quichi. 11 Si ntsu'u sca quichi
sund tyaja'a ngu' ta ngu'se'i tyanu ma, sca quichi
su na tyaja'a ngu' cuna ngu' cha' nu chcui' ma
lo'o ngu!, li' tyu'u ma quichi bi', yaa clya ma li".
Salu ma siii yuu nu ntsu'u quiya' ma to' quichi
bi'. Jua'a caca cuaya' ti' ngu' cha' cuxi tsa cfia nu
ngua'ni ngu' lo'o ma. Cha'lifii cacha' na' ji'i ma
juani —nacui Jesus—, lo'o tyalaa tsa cha' cua'ni
cuayd'ycui' Ndyosi ji'i lcaa fiati, lye la xcube' Niji'i
Aati quichi nund ntaja'a cuna ngu' cha' nu nchcui'
ma lo'o ngu'; xti la xcube' Ni ji'i jyo'o fiati cuxi nu
nguti'i quichi Sodoma, nu nguti'i quichi Gomorra
cua sa'ni.

Jua'a nchcui' Jesus lo'o ngu' nu ndyaca tsa'a ji'i.

12Lo'o li' ndu'u ngu' ndyaa ngu' nde tyuu tya'a
quichi. Nda ngu' cuii lo'o ngu' quichi bi', cha' ca
tyuju'u ti' ngu' quichi ji'i lcaa cha' cuxi nu ndyu'ni
ngu', cha' culochu' ngu' quichi ji'i cha' cuxi bi'
li'.” 13 Ngulo ngu' nu ndyaca tsa'a bi' cui'i cuxi
nu ngusiii ji'l tyuu tya'a fiati, lo'o jua'a nda'a ngu'
setye tyixi xtyi'i lo xa' la ngu' quicha lo'o ngua'ni
ngu'jo'o ji'i ngu' quicha bi'; ndyaca tso'o nu ngu'
quicha bi'li".

Ngujuii Juan nu ntyucuatya ji'i ngu'

14 Tyempo bi' cua ndyuna rey Herodes cha' ji'i
cha' tlyu nu cua ndyu'ni Jesus; Icaa quichi nguatii
cha' bi', cha' scaa cha' nchcui' scaa fiati ji'i Jesus.
Pana ndi'ya ngua ti' ycui' rey bi'":

—]Jyo'o Juan nu ntyucuatya ji'i ngu' tsubi' la, bi'
laca Jesus re— nacui Herodes bi'—. Ndyujuii ngu'
ji'iJuan bi', panajuanicuandyu'd chaca quiya', bi'
cha'nchcaji'i cua'ni cha' tlyu jua'a —nacui rey.

15—Si'i bi' —nacui xa' fiati—. Jyo'o Elias laca nu
qui'yu re.

—Si'ijua'a —nacui xa' la fiati—. Sca fiati nu laca
tu'ba ji'i ycui' Ndyosi laca yu re, fii'ya nu jyo'o
cusu' nu nguti'i sa'ni la nu ngua tu'ba ji'i ycui' Ni.

16 Lo'o ndyuna Herodes cha' nu nchcui' xa' fiati
ji'i Jesus bi', xa' nchcui' rey bi':

—Cuandyu'ujyo'o Juan chaca quiya' —nacui—.
Na'ngulona'cfiaji'ingu',10'oli' nteje cu' ngu'scua’
que Juan bi'; pana nd tyiquee' Juan laca nu qui'yu
re —nacui rey Herodes.

17Tya tsubi'la ngulo rey Herodes bi' cfia ji'i ngu'
cha'tsaa ngu'xfiingu'ji'i nu Juan bi', cha'tsaalo'o
ngu'ji'ine' chcua. Ngua'nirey cha'cuxibi'xqui'ya
Herodias nungua clyo'o Felipe tya'a Herodes, cha'
cuangusnalo'o Herodesji'inu cuna'a bi', cha' caja
clyo'o lo'o.

18 —N4& ntsu'u chacuaya' tyi'i nu'u lo'o clyo'o
tya'a nu'u —nacui jyo'o Juan ji'i rey Herodes tya
li'".

Bi' cha' ngusu'ba reyji'i Juan ne' ni'i chcua, cha'
nchcui' yu jua'a lo'o rey bi'. 19 Nasi' tsa Herodias
Xqui'ya Juan, cujuii jiiya ngua ti' nu cuna'a bi'.
Pana nd ngujui fi' ya cujuii ji'i yu hora ti, 20 cha'
ntsii rey Herodes ji'i Juan. Jlo ti' rey cha' lifii tsa

cha' nu ngua'ni Juan, lubii tsa tyiquee Juan, lo'o
jua'a na ntsu'u cha' cuxi ji'i yu; bi' cha' nguna'asii
rey ji'i yu cha' na cua'ni nu cuna'a bi' ni sca cha'
cuxi lo'o. Ndiya ti' rey Herodes cuna cha' nu
ngulu'u Juan ji'i, masi nd ngua cuaya' tso'o ti' rey
ji'i cha'bi'. 21 Tso'o tsa nti' Herodias 1o'o ngua tsa
ngula ycui'rey Herodesli'. Tsa bi' ngua'nireyta'a,
lo'o ndyacu tyuu tya'a ngu' tlyu slo rey. Lo'o ngu'
nu laca loo cuentya ji'i rey bi', lo'o xu'na sendaru
ji'i rey, lo'o ngu' culiya' nde Galilea bi', Icaa ngu'
tlyu bi' ndyaa ngu' ndyacu ngu' slo rey. 22 Li'
ndyalaa sca nu cuna'a cuaiii' siii' Herodias, ndyula
quiya' nu cuna'a bi' slo ngu'. Chaa tsa ti' rey
Herodes 11!, 10'o jua'a ndiya ti' ngu' nu ndyacu slo
lo'o na'a ngu' ji'i nu cuna'a cuaiii' ndyula quiya'.
Nchcui' rey lo'o nu cuna'a cuafii' bi' li":

—~Cacha' clya nu'u jna' juani ti na ca cha' tso'o
nu nti' nu'u —nacui rey ji'i—. Ta na' cha' tso'o bi'
jinu'u —nacui—. 23 Xcube' ycui' Ndyosi 'na si na
ta na'lcaa na nu jfia nu'u 'na juani, masi sa cla'be
yuusu cuentyajna',tana'jinu'u—nacuireyji'inu
cuna'a cuani' bi'. 24Li' ndu'u nu cuna'a cuaiii' bi',
ndyaa slo xtya'a.

—¢Na ca jiiana'ji'irey? —nacui ji'i xtya'a li'.

—Scua'que Juan nu ntyucuatyaji'ingu' —nacui
xtya'ali".

25Yala tindyaa nu cuna'a cuafii' bi'slorey chaca
quiya', cha'jfia cha'bi'ji'i.

—Scua' que Juan nu ntyucuatya ji'i ngu' nti' na'
—nacui nu cuna'a bi'—. Nu juani ti nti' na scua'
que yu bi' ne' sca tsi'yu —nacui ji'i rey.

26 X1ii'i tsa ti' rey li', masi na ngua ji'i tacu' cha'
ji'i nu cuna'a bi'; na caca jua'a, cha' slo ngu' tya'a

ndyacu cua ngua'nirey jura cha' ta lcaa na nu jiia
nu cuna'a cuafii' bi' ji'i. 27 Li' hora ti ngulo rey cfia
ji'i sca sendaru ji'i nu ndu cua, cha' tsaa squi'ya
sendaru scua' que Juan. Ndu'u sendaru ndyaa
ni'i chcua, nteje cu' scua' que Juan. 28 Li' fiaa lo'o
sendaru ji'i ne' tsi'yu, nda ji'i nu cuna'a cuafi' bi'.
Li'ndyaalo'o nu cuna'a bi' ji'i slo xtya'a.

29 Ni'ya ngua li', lo'o ndyuna ngu' nu ndyaca
tsa'a ji'i Juan cha' nscua jyo'o bi', hora ti ndyaa
ngu' ca su ntsiya jyo'o Juan. Li' ndyaa ngu' ngux-
atsi' ngu'ji'ijyo'o bi'.

Nda Jesus na ndyacu ca'yu mil tya'a flati

30 Ca tiya' la xi xa' ndyalaa ngu' tya'a ndya'a
Jesus slo yu, ngu' nu ndyaa nchcui' lo'o ngu' xa'
quichi cha'ji'i Jesus. Nda ngu' cha'lo'o yu fii'ya nu
ngua'ni ngu', fii'yva nu ngulu'u ngu' ji'i fati ca bi'.
31Nchcui' Jesus lo'o ngu' bi' li":

—Tsaa na xi chaca se'i su tyi'i ma ycui' ti, cha'
chca'a chia' ma xi —nacui Jesus ji'i nu tii tyucuaa
tya'angu' bi'.

Jua'a nchcui' Jesus lo'o ngu' bi', cha' quifia'a tsa
Natindi'islongu', hastanga'aa ngujuityempo cacu
ngu'. 32Li' ndu'u ngu' ndyaa ngu' ne' yaca ni'i
sube ti, cha' tsaa ngu' Xi su nad ntsu'u fiati. 33 Pana
tyuu tya'a fiati na'a mala ndyaa ngu'. Ndyuloo fiati
bi' ji'i ngu', lo'o 1i' nguaiii cha' bi' ca tyuu tya'a
quichi. Bi' cha' ngusna ngu' quichi bi' ndyaa ngu'
to' tayu', nde loo la ndyalaa ngu' su ndyaa Jesus
lo'o tya'a ndya'a yu. 3¢ Lo'o ndyalaa yaca ni'i sube
tito' tayu', ndu'u Jesus na'a yu cha' quifia'a tsa fiati
ndi'l. Lo'o jua'a, tya'na tsa ti' Jesus fia'a yu ji'i nu
ngu' quifia'a bi'; ngulacua ti' yu cha' fii'ya nti' xlya'

nu na ntsu'u nu fa'asii ji'i, jua'a ndya'a nu fati
quifia'a bi', ngua ti' Jesus. Bi' cha' tyiquee' ngulu'u
yu quifia'a tsa cha'ji'i ngu' bi'. 35 Lo'o cua ngusii,
li' fiaa ngu' nu ndyaca tsa'a ji'i yu slo yu cha' chcut'
ngu'lo'o yu:

—Na ndi'i fiati ca nde —nacui ngu'—, lo'o jua'a
ngusii tsa juani. 36 Tso'o la si culo nu'u ciia ji'i fiatj
quifia'a re cha' tyaa ngu' ca quichi cacua ti, cha'
cui'ya ngu' na cacu ngu' —nacui ngu'ji'i Jesus.

37—Cu'ma, ta ma na cacu ngu' re —nacui Jesus
ji'ingu' nundyaca tsa'aji'ili'.

—¢Ha tyu'u scua tucua siyento paxu cui'ya ya
xlya teje' cacu ngu' re, cusu'? —nacui ngu' ji'i
Jesus.

38 —;Nilcua tya'a xlya teje' ntsu'u ji'i ma lacua?
—nacuiJesus—. Culacuamaxiji'i—nacuiji'ingu'.

Ngulana ngu'silo'o xi na cacu ndya'a fiati bi', 1i'
xa' nchcui' ngu'lo'o Jesus.

—Ca'yu tya'a ti xlya teje' lo'o tucua tya'a ti
cualyalo'oji'i ngu' nde —nacui ngu'ji'i Jesus li'.

39 Lo'o 1i' ngulo Jesus cfia ji'i ngu' quifia'a cha'
tyaca'angu' xilo quii sube cuentya taju ngu'. 40 Li'
cuentya taju ti ndyaca'a ngu' lo yuu; cuentya sca
siyento tya'a fati sca taju, cuentya tu'ba tyii tya'a
fati sca taju, jua'a ndyaca'a ngu'. 41 Li' ndaya'
Jesusji'inu ca'yutya'axlyateje'lo'onutucuatya'a
cualya bi', nguxfia'a yu nde cua cha' tya yu xlya'be
ji'i ycui' Ndyosi xqui'ya xlyd, lo'o jua'a xqui'ya
cualya. Ndya'be xlya li', nda yu xlya yu'be ji'i nu
ngu'nu ndyaca tsa'aji'i cha' tacha ngu'ji'inu ngu'
quifia'a bi'; la cui' jua'a ngusa'be yu ji'i cualya cha'
cacu ngu'. 42]Jua'a ngua cha' ndyacu lcaa ngu',

lo'o nguaala' ji'i ngu'. 43 Lo'o ndye ndyacu ngu',
nguxuti'i ngu' lcaa yu'be nu ndyanu, lo'o yu'be
xlya lo'o yu'be cualya; ngutsa'a tii tyucuaa tya'a
chcubilo'oyu'bebi'li'. 4Jua'a ngua cha'ca'yu mil
tya'a ngu' qui'yu ndyacu xlya lo'o cualya nu ngua
tsa bi'".

Nguta'a Jesus lo hitya tayu'

451,0'0 1i' ngulo Jesus cfia ji'i nu ngu' nu ndyaca
tsa'a ji'i, cha' tyati ngu' ne' yaca ni'i sube ti, cha'
tsaa ngu' nde loo la su tsaa ycui' ca chaca tsu'
tayu' hasta ca quichi Betsaida. Tyanu Jesus cha'
chcui'salya'lo'o nungu' quifia'a bi', cha' tyaa ngu'
quichi ca to' tyi ngu'. 46 Lo'o cua nchcui' salya'
lo'o ngu', ndu'u Jesus ndyaa ycui' ti yu nde sii'
ca'ya cha' chcui' yulo'o ycui' Ndyosi Sti yu. 47Lo'o
ndyaa cuichaa ntsu'u ngu' tyijyu' lo hitya ne' yaca
ni'i sube ti, ndyanu Jesus ycui' ti nde lo yuu btyi.
48 Na'a Jesus cha' lye tsa ndyu'ni ngu' cfia cha' xna
yaca ni'i bi' lo hitya, cha' nguula tsa cui'i ndyaca
lo hitya. Lo'o cua quixee ti, li' lijya Jesus ndya'a lo
hitya ti. Cua tyeje tacui ti Jesus, 49°1o0'o li' na'a ngu'
ji'i yundya'a yu lo hitya. Ngusi'ya tsa ngu'1i', cha'
sca jyo'olaca ngua ti' ngu'. 50 Na'a ca ta'a ngu' ji'i,
lo'ojua'andyutsii tsangu'li'. Hora tindacha'Jesus
jl'ingu':

—~Cua'ni tlyu tyiquee ma, na'laca —nacui yu—.
Na cutsii ma —nacui Jesus ji'i ngu'.

51Li' ndyati Jesus ne' yaca ni'i 1o'o ngu', hora ti
ngua ti cui'i li'. Ndube tsa ti' ngu' li', ngulacua tsa
ti' ngu'. 52N4 nda ngu' cuentya tsiya' ti fii'ya ngua
cha' nguta'a Jesus lo hitya. La cui' ti cha' nd ngua

cuaya'ti' ngu' ii'ya nu ngua'ni Jesus lo'o ngusa'be
yu ji'i xlya bi'. Na cua ndyacu' hique ngu'.

Ngua'ni Jesus jo'o ji'i ngu' quicha nde Genesaret
53Li'ndyalaa yaca ni'i chaca tsu' tayu'lo'o ngu',
ca loyuu su cuentya Genesaret ndyalaa ngu' 1i'.
Lo'o ngusca' ngu' ji'i yaca ni'i bi', 54 1i' ndyu'u
ngu'. Hora ti ndyuloo fiati nu ca tyi bi' ji'i Jesus.
55 Ngusna ngu' ndyaa ngu' ca slo ca ta'a ngu'
quicha, cha' tyaa lo'o ngu' ji'i ngu' quicha bi' slo
Jesus; masi ngu' qu1ch1 cacua ti, masi ngu' tyijyu'
la xi, ndyi'ya ngu' ji'i ngu' quicha lijya. Masi ne'
catya, masilojaa'tindyaangu',cha'tyalaangu'ca
su ndu Jesus. 36 Tyuu tya'a quichi su ndyaa Jesus,
lo'o quichi tlyu, lo'o quichi sube ti, 10'o to' tyl fiatj ti
ne' quixi', Icaa su ndya'a yu fiaa ngu' fiaa 1o'o ngu'
ji'i nu quicha ji'i ngu'. Ndijiia ngu' chacuaya' ji'i
Jesus cha' cala' ti ngu' quicha masi quiya'ste' ti yu.
Lo'olcaa nu quicha nu ndyala' ste' Jesus ni, hora ti
ngua tso'o ngu' bi'li".

7

Na laca nu cua'ni fiu'u ji'i tyiquee Aati

1Lo'o li' ndyalaa sca taju ngu' fariseo, ndya'a
ngu' lo'o xi mstru nu nclu'u cha' jo'é ne' laa nde
quichi Jerusalén. Lijya ngu' ca su ndu Jesus.
2 Ndube ti' ngu' bi', cha' ntsu'u ngu' nu ndyaca
tsa'a ji'i Jesus nu ndacu tyaja masi bilya tyaati ya'
ngu' fii'ya lo'o nclu'u mstru cha' jo'é ji'i ngu' cha'
cua'ni ngu'. 3(Nu ngu' fariseo, lo'o jua'alcaa tya'a
ngu' judio ni, nd cacu ngu' si bilya tyaati tso'o
ya' ngu' fii'ya nu nguscua jyo'o cusu' sa'ni la cha'
cua'ni ngu'. 4Lo'o tsaa ngu' Icaya' cui'ya ngu' sca

na cacu ngu', tyaa lo'o ngu' ]1 i toni'i 1i'; pana na
ntsu'u chacuaya' cacu ngu'ji'i si bilya cua'ni lubii
ngu' ji'i tyucui fia'a ngu'. Quifia'a tsa cfia tacati
jua'a cua ngulu'u jyo'o cusu' ji'i ngu' judio cha'
cua'ni ngu'; fii'ya nu tyaati tasa ji'i ngu', fii'ya nu
tyaati castyu, fii'ya nu tyaati quityu' chcua, fi'ya
nu tyaati ca'fia, cha' caca lubii scaa na bi' cuentya
ji'i ycui' Ndyosi, ngua ti' ngu'.) 5 Bi' cha' ndi'ya
nchcuane ngu' ji'i Jesus li', nu ngu' fariseo bi' lo'o
mstru cha'jo'é bi' ni:

—¢Ni cha' laca nd tso'o ndyu'ni ngu' nu ndyaca
tsa'a jinu'u? —nacui ngu' ji'i yu—. Na ndaquiya'
ngu' bi'ji'i cfia nu cua ngulu'u jyo'o cusu'ji'na cua
sa'nila, cha'nd ndyaatitso'oya'ngu'lo'o cacungu'
tyaja—nacui ngu' bi'ji'i Jesus.

6Li' nguxacui Jesus cha'ji'i ngu' bi':

—Lifii tsa cha'nunchcui'jyo'oIsaiasji'imasa'ni,
cha' fiati nu tucua cha' ntsu'u tyiquee ma laca ma.
Ndi'ya nguscua nu cusu' Isaias bi' lo quityi ji'i ycui'
Ndyosi:

Ndu'ni tlyu ngu' re jna' cha' tu'ba ti ngu', nacui
ycui' Ni,

si'i tyucui tyiquee ngu' ndu'ni tlyu ngu' 'na.

7Na cuifii tsa ngu' re; nacui ngu' cha' ndyu'ni tlyu
ngu' 'na,

pana nclu'u ngu' cha nu' nchcui' fiatj ti ji'i tya'a
ngu',

masinacuingu' cha' nclyu'ungu' cha'jna'ji'itya'a
ngu', nacui ycui' Ni.

Jua'anscua lo quityi. 8 Na ndube ti' cu'ma fii'ya nu

ngulo ycui' Ndyosi cfia ji'i fiati chalyuu; ji'i cfia nu

ngulu'ujyo'o cusu'ji'na, bi' ti cfiandaquiya' ma ji'i

—nacui Jesus ji'i ngu' bi'.

9Lo'oli'xa' nchcui' yulo'o ngu' bi':

—Tso'o tsa nti' ma cha' nguxtyanu ma cfia nu
ngulo ycui' Ndyosi ji'na; ndulo la cha' nu ngulu'u
jyo'o cusu' ji'ma, nti' ma —nacui Jesus—. 10 ;Ha na
ntsu'u ti' ma cha' nu nchcui' jyo'o Moisés cuentya
ji'i ycui' Ndyosi lo'o fiati sa'ni? “Tucud ma cha' nu
nchceui' sti ma, cha' nu nchcui' xtya'a ma”, nacui
Ni. “Si chcui' ma cha' cuxi ji'i sti ma ji'i xtya'a ma,
ntsu'u cha' cujuii ngu'ji'i mali'"”, nacui Ni. 11 Pana
cuxi tsa cha' nu nchcui' cu'ma. Na nclyu'u ma ji'i
ngu' cha' tso'o laca si chcui' sca fiati lo'o sti ngu'
lo'o xtya'a ngu' ndi'ya: “Nga'aa caca 'na xtyucua
na'ji'i ma, cha' Corban laca Icaa cha' nu ta na'ji'i
ma nquicha'. (Corban ni, ndi'ya nti' fiacui cha' bi'
cha'cfiaji'ingu'bi" scananucuandangu'ji'iycul'
Ndyosi.) 12Nga'aa nda ma chacuayd' cha' xtyucua
ngu' bi'ji'i sti ngu' ji'i xtya'a ngu' li' —nacui Jesus
ji'ingu'bi'—. 13N4 tso'olacalo'o nclyu'umajua'a.
Nga'aa ndaquiya' ma ji'i cfianungulo ycui' Ndyosi
ji'na, si jua'a culu'u ma ji'i ngu'; lye la ndaquiya'
ma ji'i cha' nu nda jyo'o cusu' lo'o ma. Lo'o jua'a
quifia'a tsa xa'la cha' cuxi ndu'ni ma —nacui Jesus
ji'ingu'.

14 Ngua chaca qulya' ngusi'ya Jesus ji'i quifia'a
tsa fiati nulca'a ji'i cha' caa ngu' cacua la xi.

—~Cua'a jyaca lcaa cu'ma ji'i cha' nu ta na' lo'o
ma, cha' ca cuaya' ti' ma sca cha' —nacui Jesus ji'i
ngu'li'—. 15Nantsu'unandacungu'nucua'nicha'
caca cuxi tyiquee ngu' —nacui yu—. Lo'o nchcul
ngu' sca cha', lo'o ndyu'ni ngu' sca cfia, jua'a caca
cuaya' ti' na si cuxi tyiquee ngu' bi'. 16 L.,caa ma nu
nti' cuna ma, cua'a jyaca tso'o ma ji'i cha' bi' juani
—nacui Jesus ji'i ngu'.

17 Lo'o ca tiya' la, li' ndyati Jestus ndyaa ne' sca
ni'i. Ndyanu nu quifia'a fati bi' nde liya' ti. Lo'o 1i'
nchcuane nungu' nundyacatsa'aji'i, fii'va ndyu'u
cha'ji'i cuii nu nda ca ti yu.

18—sHalo'o cu'mand ngua cuaya'ti' ma cha'bi'?
—nacuiJesusjiingu'li'—. ¢Hanajlo ti' ma cha'si'i
nanucacunalacanucua'nicha'caca cuxityiquee
na? Nataca. 19Lo'o cacu na sca na, li' tyati bi' nde
tyuu tu'ba na, ca ti'i bi' nde ne' na li'; lo'o tsaa na
liya' tye lyiji cha'ji'i li' —nacui Jesus.

Jua'a nchcui' Jesus cha' ca cuayd' ti' na cha'tso'o
cacu na lcaa na nu ndacu fiati. 20 Tya nchcui' la
Jesuslo'o ngu' bi'li":

—Sca cha' nu nchcui' fiati, sca cha' nu ndyu'ni
Nati, jua'a caca cuaya' ti' na si ntsu'u cha' cuxi ne'
cresiya ji'i ngu' bi'. 21 Si chafii cha' ntsu'u cha'
cuxi ne' cresiya ji'i fiati, quifia'a tsa cha' cuxi taca
cua'ni fiati bi' li': masi culacua cuxi ti' ngu', masi
cua'ni suba' ngu' lo'o xa' fiati, masi tyu'u cha' ji'i
ngu' lo'o clyo'o xa' fiati, masi cujuii ngu' ji'i tya'a
ngu', 22 masi ngu' cuaana caca ngu', masi tyacui ti'
ngu'ji'i sca na nu ntsu'u ji'i xa' fati, masi cacalya'
ti' ngu' ji'i xa' fiati, masi tucua cha' tyu'u tyiquee
ngu', masi suba' tsa cua'ni ngu', masi caca liye' ti'
ngu', masi cuentyu tsa caca ngu', masi caca tyixi
tsa tu'ba ngu', masi na cube ti' ngu' tsiya' ti. 23 Na
cua ntsu'u tyiquee fiatiji'ilcaa cha' cuxibi', bi' cha'
ndiyati'ngu'cua'ningu'ji'i. Bi'laca cha'nundu'ni
cha' nd lubii cresiya ji'i fati chalyuu.

Jlya ti' sca nu cuna'a xa' tsu'ji'i Jesus
241,0'0li' ndu'u Jesus ndyaa tyijyu' nde loyuu su
cuentya quichi Sidon, nde su cuentya quichi Tiro

li". Ngua ti' yu cha' tyanu yu sca ne' ni'i cuaana
tl cajua; pana na ngua ji'i, cha' yala ti ngujui cha'
ji'i ngu' macala ndi'i yu. 25Lo'o jua'a ntsu'u sca
nu cuna'a ngu' quichi bi'; ngua cuayd' ti' mala su
ndi'i Jesus, bi' cha' yaa ma' su ndi'i yu. Cua ngustii
sca cui'i cuxi ji'i sca nu cuna'a piti, sfii' nu cuna'a
bi'; bi' cha' ngutu sti' xtya'a nu piti nde loo Jesus,
26 ngiiijfla ma' cha' clyu ti' ji'i yu, cha' culo yu cui'i
cuxi nu ntsu'u ji'i sfi', nti' ma'. Cha'cfia ji'i ngu'
griego nchcui' nu cuna'a bi', cha' ngu' xa' tsu' laca
ma', ngu' sirofenicia.

27 —Clyo nda ngu' na cacu siii' ngu' —nacui
Jesus—. Na tso'o si xfii ngu' tyaja nu ndyacu shi'
ngu' cha' ta ngu' ji'i xne' ti —nacui Jesus ji'i nu
cuna'a bi'.

28 —Chaiii cha'jinu'u—nacui nu cuna'a—, pana
ntsu'u chacuaya' cacu xne' satya nu ndyalu ne'
mesa lajalo'o ndyacu nu sube —nacui ji'i Jesus.

29 —Tso'o nchcui' nu'u —nacui Jesus—. Tso'o ti
tyaa nu'u to' tyi juani, cha' cua ndyaca tso'o shi'
nu'u juani —nacui yu ji'i nu cuna'a bi' li'.

30 Ndu'u nu cuna'a bi' ndyaa, ndyalaa to' tyi su
ntsiya siii' lo qui'fia. Li' na'a nu cuna'a cha' cua
ndyaca tso'o siii', nga'aa ntsu'u cui'i cuxi ji'i.

Ngua'ni Jesus jo'o ji'i fiati cu'u

31 Lo'o li' ndu'u ngu' quichi Tiro, fiaa ngu',
nteje tacui ngu' quichi Sidon, nteje tacui ngu' nde
Decapolis, 1a cui' loyuu su nscua tii tya'a quichi.
Li' nguxtyuu ngu' yaa nde to' tayu' Galilea. 32 Li'
faa xi fati slo Jesus, fiaa 1o'o ngu' ji'i sca nu cu'u.
Na cu'u jyaca yu, jua'a nad nchca chcui' tso'o yu.
Li' nchcui' ngu' lo'o Jesus cha' sta ya' hique nu

quicha bi'. 33 Ndyaa lo'o Jesus ji'i nu quicha bi'
sca se'i cacua ti su na ndi'i fiati. Li' ndyojo' sne ya'
Jesus tyuu jyaca nu quicha bi', ngutu'u hitya safii'
Jesus, cuati ngusta sne ya'lo ltse' nu quicha. 34 Li'
nguxfia'a Jesus nde cua, lye tsa faa xtyi'i li'.

—Efata—nacuiJesusji'inuquichabi'li'. (Ndi'ya
ndyu'u cha' bi' cha'ciia ji'i yu: Tyaala tyuu jyaca
nu'y, jua'a nti' fiacuj cha' bi'.)

35 Hora ti ndyaala tyuu jyaca yu li'; nduna tso'o
yu, ngua tso'o ltse' yu cha' tso'o ti nda yu cha'lo'o
ngu'. 36 Li' ngulo Jesus cfia ji'i ngu' cha' né cacha'
ngu'ji'i xa' fati fii'va ngua ji'i nu quicha bi'. Pana
nad nduna ngu'; lye la nguafii cha' bi', masi lye
ngulo Jesus chiaji'ingu'cha'na cacha'ngu'ji'itya'a
ngu'. 37 Ndube tsa ti' ngu' lo'o ndyuna ngu' fii'ya
ngua cha'bi'".

—Tso'o tsa ndu'ni yu bi' —nacui ngu'—, 1o'o ji'i
ngu' nu cu'u jyaca nchca ji'i yu ndu'ni yu cha'
ndyaca tso'o ngu'; hasta lo'o nchcui' ngu' quicha
bi' chaca quiya' xqui'ya yu, masi ngua cu'u tu'ba
ngu'.

8

Nda Jests na ndyacu jacua mil tya'a fiati

1 Ngua chaca tsa. Tya tsubi' ndyu'u ti'i quifia'a
tsafatislo Jesus, bi' cha' nga'aa ntsu'una cacungu'
juani. Li'nchcui' Jesuslo'onungu'nundyacatsa'a
ji'i:

2 —Tya'na tsa ti' na' ji'i nu ngu' quifia'a re
—nacui—, cha' sna tsa cua nguta'a ngu' lo'o na'.
Nga'aantsu'utsiya' tinacacungu'juani. 3N4a tso'o
culo na' cfia ji'i ngu' re cha' tyaa ngu' juani, fia'a

lo'ojbi'fatindya'angu'; nga'aatalongu'tya'angu'
tyuculii cha' tyalaa ngu' to' tyi ngu', cha' jua'a ndi'i
Xi ngu' nu tyijyu' tsa lijya ngu' —nacui Jesus ji'i
ngu' nu ndyaca tsa'a ji'i.

4 ;Ni'ya cua'nina cande? —nacuingu' bi'li'—,
cha'nd ndi'i ni sca fiati. N4 caja fii'ya ta na na cacu
ngu' re —nacui nu ngu' nu ndyaca tsa'a ji'i bi'.

> —¢Ni lcua tya'a xlya ntsu'u ji'i ma? —nacui
Jesus ji'i ngu' bi' li'.

—Cati tya'a ti xlya teje' 10'o ji'i ya —nacui ngu'
ji'i

6 Li' ngulo Jesus cfia ji'i nu ngu' quifia'a bi', cha'
tyaca'a ngu' lo yuu. Ndaya' yu ji'i nu cati tya'a
xlya teje' bi', ndya xlya'be ji'i ycui' Ndyosi xqui'ya
cha' ntsu'u na cacu ngu'. Li' ngusa'be yu xlya bi',
nda yu yu'be ji'i nu ngu' nu ndyaca tsa'a ji'i cha'
tacha ngu' ji'i nu ngu' quifia'a bi', cha' cacu ngu'
ji'i. 7Lo'oxi cualya sube ntsu'uji'ingu'; bi'cha'lo'o
ngulacua Jesus ji'i cualya bi', li' ngulo yu cfia cha'
tacha ngu' yu'be cualya bi' ji'i nu ngu' quifia'a bi',
cha' cacu ngu'ji'i. 8 Lo'o ndyacu ngu'ji'i, nguaala'
tsa ji'i ngu'li'. Lo'o li' nguxuti'i ngu'lcaa satya nu
tya'a ndyanu su ndyacu ngu', ngutsa'a cati tya'a
chcubi lo'o yu'be bi'. 9La cui' tsa bi' cua ndyacu
jacua mil tya'a fiati. Lo'o nchcui' salya' Jesus lo'o
nungu' quifia'a bi', 10]li'ndyati yune'yacani'i sube
lo'onungu'nu ndyaca tsa'aji'i, ndyaa yulo'o ngu'
nde su naa Dalmanuta.

Na'a cui'ya ngu' sca cha' tlyu nu cua'ni Jests, nti'
ngu'

11 Li' ndyu'u tucua xi ngu' fariseo slo Jesus cha'

xuungu'lo'oyu. Nguati'ngu'cha' cajai'ya chcui

ngu'sca cha'cuxiji'iyu; bi'cha'ndijfiangu' fariseo
bi'ji'i yu cha' culu'u yu sca cha' tlyu ji'i ngu', sca
cha' tonu nu tyu'u tucua nde cua chacuaya' ji'i
ycui' Ndyosi. 12 Li' nda xtyi'i Jesus hasta ca ne'
cresiya ji'i.

—Lcaafiatinulu'u nde chalyuu tyempo juanini,
¢ni cha' laca xcui' na nti' ngu' cha' cua'ni na' sca
cha' tlyu chacuayad' ji'i ycui' Ni cha' fia'a ngu' ji'i?
—nacui Jesus—. Cha'lifii nchcui' na'lo'o ma, cha'
nd ta ycui' Ni chacuayd' fia'a ma ni sca cha' tlyu
—nacui Jesus ji'i ngu' bi'.

13 Lo'o li' nguxtyanu yu ji'i ngu' fariseo bi'; xa'
ndyati yu ne' yaca ni'i sube tilo'o nu ngu' nu ndy-
aca tsa'a ji'i bi', nteje tacui ngu' lo tayu', ngutu'u
ngu' chaca tsu'li'.

Ngu' fariseo laca fii'ya nti' scua tiye'

14 Ngujlyaa ti' nu ngu' nu ndyaca tsa'a ji'i Jesus
cha'tsaalo'ongu'nacacungu'tsabi', sca xlya teje'
ti ntsu'u ji'i ngu' nde ne' yaca ni'i sube. 15 Lo'o 1i'
nda Jesus chaca cuiilo'o ngu':

—Tii ti ti' ma tyi'i ma —nacui yu—, cui'ya ma
cuentya fii'ya ndu'ni scua tiye' nu nda ngu' bi', nu
ngu' fariseo lo'o ngu' nu cuentya ji'i rey Herodes
ni.

16 Cuaana ti nchcui' ngu' nu ndyacatsa'aji'ilo'o
tya'angu'li':

—Xqui'ya cha' na ntsu'u la xlya teje' ji'ma, bi'
cha' nchcui' yu cha'ji'i scua tiye' lo'o na —nacui
ngu'ji'i tya'a ngu'.

17Pana ngua tii Jesus cha' na ngua cuaya' ti' ngu'
bi'.

—¢Ni cha' laca ndube ti' ma cha' na ntsu'u na
cacuma? —nacui yu ji'i ngu' bi' li'—. ;Ha na jlo ti'
ma? ;Handnchcacuaya'ti'ma? ;Handyacu' hique
ma? —nacui yu—. 18 Ntsu'u si'yu cloo ma, ¢ha na
nchca fia'a ma? Ntucua jyaca ma, ¢ha nd nchca
cuna ma? ¢Ha nd ndyi'u ti' ma tsiya' ti? 1 Nulo'o
ngusa'be na' ca'yu tya'a xlya teje' ndyacu nu ca'yu
mil tya'a fati bi' ni, ¢ni lcua tya'a chcubi ntsu'u
yu'be xlya nu cua nguxuti'i ma li'"? —nacui Jesus
ji'ingu'.

—Tii tyucuaa tya'a chcubi —nacui ngu' ji'i.

20—La cui' jua'alo'o ngusa'be na' cati tya'a xlya
teje' ndyacu nu jacua mil tya'a fati bi', ¢ni Icua
tya'a chcubintsu'u yu'be xlya nu cua nguxuti'i ma
li'"? —nacui yu ji'i ngu'.

—~Cati tya'a chcubi —nacui ngu'ji'i.

21 —;Ha bilya caca cuaya' ti' ma lacua? —nacui
Jesusji'ingu' bi'li'.

Ngua'niJesusjo'oji'i sca ngu' cuityi' ca Betsaida

221,0'0 li' ndyalaa ngu' ca nde quichi Betsaida.
Hora ti fiaa 10'0 ngu' quichi ji'i sca nu cuityi' slo
Jesus. Ndijiia tsa ngu' ji'i yu cha' sta ya' yu hique
nu quicha, ngua ti' ngu'. 23Bi'cha'ndaya' Jesus ya'
nu cuityi', ndyaa lo'o yu ji'i ca to' quichi. Ngutu'u
hitya safii' Jesus cloo nu quicha, ngusta ya' yu cloo
nu cuityi' bi'li".

—¢Ha cua fia'a nu'u sca na? —nacui Jesus ji'i nu
quicha.

24 Cua ngulane fia'a nu quicha cacua tili".

—~Cua nchca fia'a na' xi —nacui nu quicha—.
Tsalyijitsa tyaca'fia'ana', fii'ya fia'a yaca fia'a ngu'
lo'o ndya'a ngu' —nacui nu quicha bi'ji'i Jesus.



SAN MARCOS 8:25 xliii SAN MARCOS 8:31

25 Xa' ngusta ya' Jesus cloo nu quicha bi'. Lo'o
nguxiia'a tso'o nu quicha chaca quiya', li' cuangua
Na'a tso'o ji'i lcaa fiati; cua ndyaca tso'o cloo 1i'".
26 Pana ngulo Jesus cfia ji'i cha' tyaa to' tyi:

—Na tsaa nu'u nde lquichi juani, na cacha' nu'u
ji'i fiati na ca nu ngua jinu'u —nacui Jesus ji'i nu
ngua quicha bi'.

Ndacha'lifii Pedro cha' ycui' Cristo laca Jestus
27TyandyaalaJesuslo'onungu'nundyacatsa'a
ji'i, ndyaa ngu' tyuu tya'a quichi sube ti ca loyuu
su cuentya Cesarea de Filipo. Lajalo'ondya'a ngu'
tyucuii, li' nchcuane Jesus ji'i ngu':

—Lo'o nchcui' fiati jna', ¢tilacalaca na', nti' ngu'?
—nacui Jesus ji'i ngu' nu ndyaca tsa'a ji I.

28 —Ntsu'u ngu' nu nchcui' cha' jyo'o Juan nu
ntyucuatya ji'i ngu' tya tsubi' la laca nu'u —nacui
ngu'—. Xa'la fiati ni, nchcui' ngu' cha' jyo'o cusu'
Elias laca nu'y; lo'o xa' la fati ni, nchcui' ngu' cha'
sca jyo'o cusu' nu ngua tu'ba ji'i ycui' Ndyosi sa'ni
lalaca nu'u.

29—Lo'ocu'mani—nacui Jests—, ¢tilacalacana'
nti'ma? —nacui yu ji'i nu ngu' nu ndyaca tsa'a ji'i.

Hora ti nguxacui Pedro cha'ji'i yu:

—Cristo laca nu'u —nacui Pedro 1i'.

30Ngulo Jesus cfia ji'i ngu'li', cha' na cacha' ngu'
cha'bi'ji'i xa'la fati.

Nda Jesus cha'lo'o ngu' cha' cua cajaa tiycui'
31 Lo'o li' nguxana Jesus ngulu'u yu ji'i ngu'
ndi'ya:
—Ntsu'u cha' caa quifia'a tsa cha' ti'i nu caca ji'i
ycul' na', masi ycui' Ndyosi cua nda Ni 'na lijyaa
cha' caca na' fati —nacui Jesus ji'i ngu'—. Nde loo

la chcui' tsa ngu' cuentyu jna'; lo'o nu ngu' cusu',
lo'o stijo'o nulacaloo, lo'o mstru cha'jo'é ni, lcaa
ngu' bi' chcui' ngu' cha' nu cuifii laca na'. Lo'o
jua'a cujuii ngu' jna' li'; pana lo'o tyu'u scua sna
tsa, li' tyu'd na' chaca quiya'.

32 Lifii ngulu'u Jesus cha' bi' ji'i nu ngu' nu
ndyaca tsa'a ji'i; bi' cha' ngusiii Pedro ya' Jesus
li', nchcui' lo'o yu cha' ngua ti' cua'a ji'i yu, cha'
nga'aa chcui' Jesus jua'a. 33 Li' nguxtyacui Jesus su
ndu ti, nxfia'a yu ji'i nu ngu' nu ndyaca tsa'a ji'i;
ndacu' yu tsiya' ti cha' nu nchcui' Pedro 1i'.

—Tyu'utsu' nu'u 'na, Satanas —nacui yu ji'i Pe-
dro—, cha'nga'aa tacu'loo nu'u cha' 'na. Si'i fii'ya
nu nclacua ti' ycui' Ndyosi nclyacua ti' nu'u juani,
scacha'nundya'a tyiquee fiati chalyuu tinclyacua
ti' nu'u —nacui ]esfls ji'i Pedro.

34 Lo'o Ii' ngu31 ya ]esus ji'i nu ngu' nu ndyaca
tsa'a ji'i,1o'oji'i nu quifia'a tsa fiati nulca'a ji'i cha'
tyaa ngu'slo yu. Nchcui' yulo'o ngu'li":

—Sintsu'u ngu' nu chaiii cha' nti' ngu' tsaa ngu'
lo'o na' —nacui yu—, nga'a cha' xtyanu ngu' bi'
lcaa cha' nu ntsu'u tsa tyiquee ngu' bi' ji'i, cha'
tya'angu'lo'o na'lcaa tsa, masi cujuii fiatj ji'i ngu'
bi' cuentya 'na. 35> Chcuna' chalyuuji'i ngu' si xcui'
nclyacua tsa ti' ngu' fii'ya caca ji'li ycui' ti ngu';
pana quije chalyuu nu na nga'a cha' tye ji'i ngu'
si tyaja'a ngu', masi cujuii fiati ji'i ngu' cuentya
'ma, xqui'ya cha' nchcui' ngu' cha'tso'ojna'lo'o xa'
fati. 36 N4 tyanu cha' tso'o ji'i ngu', masi ngua'ni
tsa ngu' ngana nde chalyuu nquicha'; lo'o cajaa
ngu', li' chcuna' Icaa chalyuu ji'i ngu'. 37 N4 taca
ta ngu' caya' cha' caja la chalyuu ji'i ngu'. 38 Caca
tyuju'u ti' na' nu cua nda Ni 'na lijyaa cha' caca

na' fNati, nu lo'o fia'a na' ji'i scaa fiati chalyuu nu
ntyuju'u ti' jna', masi tyuju'u ti' ngu' bi' ji'i cha'
tso'onunchcui'tina'. Sixqui'yana'tyuju'uti' ngu'
bi'slo ngu' cuxi chalyuu juani, masi slo ngu' suba'
chalyuu juani, li' caca tyuju'u ti' na'ji'i ngu' bi' nu
lo'o caa na' chaca quiya' nde loo la cha' caca na'
loo ji'i fati. Li'lye tsa fia'a xee caca lo'o tyaa na'
chaca quiya' chacuayd'ji'i Stina'. Caa na'lo'o xca
nu tacati tsa ji'i ycui' Ni, cha'lubii tsiya' ti ngu' xca
bi' —nacui Jesus ji'i ngu'.

ITya nchcui'la Jesuslo'o ngu'li':

—Chaiii cha' nu nchcui' na' lo'o ma —nacui
yu—, cha' ntsu'u ngu' nu tya ndu lo'o na chalyuu
rejuani, nucacuaya'ti'cha' cuanguxana cha'laca
ycui' Ndyosiloo ne' cresiyaji'i fiati chalyuu, nulo'o
tyalyiji cajaa ngu'. Tlyu tsa chacuaya' ntsu'uji'i Ni
lo'o caca Niloo 1i'.

Cua ngutsa'a fia'a tyucui fia'a loo Jests

2Lo'o cua ndya'a scud tsa li' ndu'u Jesus ndyaa;
lo'o Pedro, lo'o Jacobo, 1o'o Juan ndyaa lo'o. Jacua
tya'atingu'bi'ndyaangu'lo xlya ca'ya cua,ndlo'o
xa' fati ndyaa ngu'. Ca bi' laja lo'o na'a ngu' ji'i
Jesus, cua ngutsa'a fia'a tyucui fia'a loo yu. 3 Na'a
ngu'cha'ndubitsafia'a ste' Jesus, ngati tsafia'a. Na
nchca ji'i sca fiati chalyuu qui'i ji'i ste' ngu' jua'a,
masi jlo tsa ti' ngu' fii'ya nu tyaati late' ji'i ngu'.
4Lajalo'o na'a ngu', li' ndu'u tucua jyo'o Elias lo'o
jyo'o Moisés, ndu jyo'o bi' nchcui' ngu' lo'o Jesus.
5Li'nchcui' Pedrolo'o Jesus:

—Mstru —nacui—, tso'o tsa cha' ndi'i ya ca nde
lo'o nu'u. Ta nu'u chacuaya' cuifia ya sna tya'a

chcua'ya, tsaca laca su tyi'i ycui' nu'y, chaca su
tyi'i La Moisés, chaca su tyi'i La Elias—nacui Pedro
ji'i Jesus.

6 Ndyutsii tsa Pedro lo'o tya'a ndya'a, bi' cha'
nga'aa jlo ti' ngu' fii'ya cha' nu chcui' ngu'. 7Lo'o
li' ndu'u tucua sca coo nguxii tyucui fia'a hichu'
ngu' su ndu ngu', 1i' nguafii nchcui' ycui' Ndyosi
lo'o ngu'laja coo bi":

—Lacui'yurelacanuscatiSiii'na'—nacui Ni—,
tyaca'a tsa yu 'ma. Cua'a jyaca ma ji'i yu re lo'o
chcui' yulo'o ma.

8 Hora ti nguxfia'a ngu' sundu jyo'o bi' tsa, pana
na'a ngu' cha' nga'aa ndu nu ngu' bi'; sca ti Jesus
ndu lo'o nu sna tya'a ngu' nu ndyaca tsa'a ji'i.

9Li' ndu'u ngu' fiaa ngu'. Laja lo'o ngua'ya ngu'
loxlya ca'ya, ngulo Jesus cfiaji'ingu' cha'na cacha'
ngu'ji'i xa' fati fii'ya ngua cha' nu cua na'a ngu'lo
xlya ca'ya.

—Nulo'o cajaa ycui' na' nu cua nda Ni 'na lijyaa
cha' caca na' fiati, lo'o li' tyu'u na' chaca quiya', 1i'
taca cacha' ma cha'bi'ji'i xa' fiati —nacui Jesus ji'i
ngu' bi'.

10 Ndaquiya' ngu' ji'i cha' nu nchcui' yu, masi
ndube tsa ti' ngu' ji'i cha' nu nchcui' yu, nu lo'o
cua nacui yu cha' tyu'a ycui' yu chaca quiya' lo'o
ngujuii yu. 11 Li' nchcuane ngu' bi'ji'i Jesus:

—Numstru cha'jo'é bi' ni, ¢fii'yva ndyu'u cha' nu
nchcui' mstru bi', lo'o nacui ngu' cha' clyo ntsu'u
cha' caa jyo'o Elias nde chalyuu chaca quiya'?
—nacui ngu' ji'i Jesus.

12-13 —Chafii, ntsu'u cha' caa jyo'o Elias clyo cha'
cua'nicho'oji'ilcaa na—nacui Jesus—. Cacha' lifii

na'ji'imajuanicha'cualacandyalaajyo'o Elias bi'
nde chalyuu. Lo'o jua'a cua ngua'ni ngu' lo'o yu
fii'yva nu nscua lo quityi cha' caca ji'i —nacui Jesus
ji'i ngu' bi'—. La cui' jua'a, cua nscua cha'jna'lo
quityiji'i ycui' Ndyosi, cha' ntsu'u cha' chcube'na'
nu cuanda Ni'malijyaa cha'cacana'fiati,lo'ojua'a
nscua cha' ntsu'u cha' chcui' ngu' cha' suba'jna'.

Ngua'niJestsjo'oji'i scayu cuafii' nu ngusfi cui'i
cuxiji'i

14 Xa' ndyalaa ngu' su ndi'i nu xa'la tya'a ngu'
nundyaca tsa'aji'i Jesus chaca quiya'. Cua ndyu'u
ti'i quifia'a tsa fati slo ngu', jua'a ndu xi mstru
cha'jo'é lo'o ngu'; nxlyud mstru bi' cha' hichu' ngu'
nu ndyaca tsa'a ji'i Jesus. 15 Ndube tsa ti' nu ngu'
quifia'a lo'o na'a ngu'ji'i Jesus lijya. Nxna ngu' slo
yu cha' chcui' ngu'lo'o yu li'.

16 _;Ni'ya cha' nchcui'’ ma lo'o ngu' jua?
—nacui Jesus ji'ingu'li".

171i'hora tinguxana nchcui' sca fiati nu ndu laja
ngu' bi':

—Mstru —nacui ji'i Jesis—, na cua yaa lo'o na'
ji'isfi' na'slonu'u. Nacu'u yuxqui'ya cui'i cuxi nu
ngusiii ji'i yu. 18 Lcaa se'i su nxalu cui'i cuxi bi' ji'i
yu nclyu yu, li' ndyu'u ngo' tu'ba yu; lye ndyacu
la'ya yu, lo'o li' lye ndyaca yaca cuafia' yu. Lo'o
jua'a cua ndijfia na' ji'i nu ngu' nu ndyaca tsa'a
jinu'ujuasityaja'angu'cha'culongu'ji'i cui'i cuxi
nu ntsu'u ji'i nu quicha re. Pana na ngua ji'i ngu'
—nacui sti nu quicha bi' li".

19 —Na jlya ti' cu'ma tsiya' ti —nacui Jesus ji'i
ngu' bi'—. Cuxi tsa cresiya ji'i ma. Nga'aa tso'o

tyanu na'slo cu'ma, nga'aa talo na'ji'i ma tsiya' ti.
Pana caalo'o maji'i nu quicha jua slo na' juani.

20 Li' fiaa lo'o ngu' ji'i nu quicha slo Jesus. Nu
lo'o na'a cui'i cuxi bi'ji'i Jesus, hora ti nguxalu ji'i
nu quicha bi'; nclya lo yuu, nxasu, nxasu, ntyucua
ngo'tu'bali'. 21 Nchcuane Jesusji'i stinu quichali':

—¢Nijacua' nguxana quicha bi'? —nacui Jesus.

—Tya lo'o cuaiii' yu, tya li' ngusii quicha bi' ji'i
yu —nacui sti nu quicha bi'—. 22 Tyuu tsa quiya'
cua nguxlyu bi' ji'i yu lo quii', nguxtyu ji'i yu lo
hitya cha' ngua ti' cui'i cha' cujuii ji'i yu. Cua'ni
tya'na ti' nu'u ji'i ya, cua'ni nu'u sca cha' tso'o,
cua'ni nu'u jo'o ji'i yu si nchca jinu'u —nacui sti
nu quicha bi'ji'i Jesus.

23 —;Ni cha' laca nacui nu'u 'na jua'a, si nchca
'na? —nacui Jesus ji'i—. Lcaa lo cfia nchca ji'i sca
Nati nu jlya ti'ji'i ycui' Ndyosi —nacui.

24 Hora ti nchcui' sti nu quicha bi'li":

—]Jlya ti' na' jinu'u —nacui—, xtyucua nu'u 'na
cha' jlya la ti' na' jinu'u hora nu lo'o nga'aa jlya
tso'o ti' na' —nacui ji'i Jesus.

25Lo'ona'aJesus cha' quifia'ala fiati cua tyu'u ti'i
tingu'slo, li' ngulo yu cfia ji'i cui'i cuxi bi':

—~Cui'i cuxi nu'u nj, la cui' nu'u laca nu ngua'ni
cu'u ji'i nu quicha re —nacui Jesus—. Culo na' cfia
jinu'ujuanicha' tyu'unu'uji'i yu cuafi' re. Nga'aa
xlytinu'uji'i yu tsiya' ti—nacui Jesusji'i cui'i cuxi.

26 Ngua'ni bi' cha' cuii ngusi'ya nu quicha, xa'
lye tsa nguxalu cui'i ji'i nu quicha bi' lo'o ndu'u
cui'i ji'i li". Nclyu nu quicha bi', ntsiya nguliji ti'.
Cua quifia'a tsangu' na'a ji'i.

—~Cua ngujuii yu —nacui ngu' li".

27 Li' ngusiii Jesus ya' nu quicha bi', nguxatuu
Jesusji'i. Ndatu nu quicha bi', cha'ngua tso'o hora

I.

28 Lo'o li' ndu'u Jesus ndyaa yu nde ne' ni'i.
Li' nchcui' nu ngu' nu ndyaca tsa'a ji'i lo'o yu su
ntucua ycui' ti ngu":

—¢Ni cha' nd ngua ji'i ya culo ya ji'i cui'i nu
ntsu'u ji'i nu quicha bi'? —nacui ngu' ji'i Jesus.

29 —Sca lo ti cui'i cuxi laca bi' —nacui Jesis—.
Nanchcaji'ima culomaji'iscacui'ijua'a, sind jfia
ma chacuaya' ji'l ycui' Ndyosi cha' caca.

Xa' nchceui' Jesus lo'o ngu' cha' ntsu'u cha' cajaa
yeut'

30 Lo'o li' ndu'u ngu' bi' quichi bi', nteje tacui
ngu' tyuu tya'a quichi loyuu su cuentya Galilea bi'.
Na nti' Jesus cha' caja cha'ji'i ngu' quichi bi', cha'
nteje tacuiycui' yulo'ongu'nundyacatsa'aji'iyu,
31 cha' nti' Jestus culu'u la ji'i nu ngu' nu ndyaca
tsa'aji'ilaja lo'o ndya'a ycui' ti ngu'.

—Ntsu'u sca fati nu cujui' cresiya 'na ji'i ngu'
tisiya cha' cua'ni cuxi ngu' lo'o na', masi cua nda
Ni 'na lijyaa cha' caca na' fiati —nacui Jesus ji'i
ngu'—. Cujuii ngu' bi'jna'li'. Pana lo'o tyu'u scua
sna tsa tya lo'o cua ndyujuii ngu' 'na, li' tyu'a na'
chaca quiya' —nacui Jesus.

32 N4 ngua cuayd' ti' ngu' nu ndyaca tsa'a ji'i
fii'va cha' nu nchcui' Jestus lo'o ngu'; pana na
ndacha' ngu'ji'i yu fii'ya nu nti' fiacui cha' nu nda
yu, cha' ntsii ngu' chcui' ngu'lo'o yu li".

Nchcui' ngu' cha' ndulo la cha'ji'i ycui' ca ngu'
33Lo'o li' ndyalaa ngu' nde quichi Capernaum,
ndyati ngu' ne'scani'i. Li' nchcuane Jesusji'ingu':

—¢Nicha'nchcui' malo'o tya'a ma ca tyucuii bi'
tsa? —nacui Jesus ji'i ngu' bi'.

34 N4 ntaja'a ngu' cacha' ngu' ji'i yu fii'ya cha'
nu cua nchcui' ngu' lo'o tya'a ngu' tyucuii, cha'
ntyuju'u ti' ngu'. Tyempo bi' cua nda ngu' cha'
lo'otya'angu'sindulolacha'ji'itsacatya'andya'a
ngu'. 35Li' ndyaca'a Jesus, xa' nchcui' yulo'o nu tii
tyucuaa tya'a ngu' nu ndyaca tsa'a ji'i:

—Nati nu nti' caca loo la ji'i tya'a ngu' ni, ntsu'u
cha' cua'ni ngu' bi' lcaa cfia sube ti cha' xtyucua
ji'i tya'a ngu', fii'ya ndu'ni sca msu cfia ji'i Xxu'na
—nacui Jesus ji'i ngu' bi'.

36Lo'oli'ndu'uJesusscala'ati, fiaalo'oji'i scanu
sube slo ngu'. Li' nguxatu yu ji'i nu piti bi' nde loo
su ndi'i ngu'. Laja lo'o ngiityi Jesus ji'i nu piti bi',
li' nchcui' yulo'o ngu' chaca quiya':

37—Lo'o xtyucua ma ji'i sca fiati fii'ya laca nu piti
rexqui'yana',lacui'jua'ananxtyucuama 'nalaca
—nacui Jesus—. Lo'ojua'a, lo'o ndu'ni ma cfia 'na,
la cui' jua'a ndu'ni ma cfia ji'i ycui' Ni nu cua nda
'na lijyaa nde chalyuu —nacui Jesus.

Stu'ba ti ntsu'u tyiquee ngu' lo'o na si nda nxuu
tya'angu'bi'lo'o na
38 —Mstru —nacui Juan ji'i Jesis—, cua na'a ya
ji'i chaca fiati nu ngulo ji'i cui'i cuxi nu ngusii ji'i
fati. Ndu'ni yu cfia bi' chacuaya' jinu'u, nacui yu,
pana nd ndyaca tsa'a yu lo'o cua. Bi' cha' ngua ti'
ya cua'a ya ji'i yu, cha' na culo yu ji'i cui'i cuxi nu
ntsu'u ji'i fiati—nacui Juan.
39__N4 cua'amaji'i—nacuiJesusji'i ngu'—. Nati
nu cua'ni sca cha' tlyu chacuaya' jna' nacui ngu',
nga'aa ca chcui' fiati bi' cha' cuxi jna' nde loo la.

40 Stu'ba ti ntsu'u tyiquee fiatilo'o na sisi'ina nxuu
tya'a ngu'lo'o na. 41 Chaiii cha' nu chcui' na' lo'o
cu'ma juani: sita laja ti cua fia'a ca fiati masi sca
tasa ti hitya co'o ma xqui'ya cha'fiatjji'i Cristo laca
ma, nde loo la tyacua cha' tso'o ji'i fiati bi'.

Cuxitsacacasintsu'uscaqui'yanundulo laji'na

42°N4 tso'o culu'u sca fiati tyucuii cuxi ji'i fati
nujlya ti' 'nma fii'ya jlya ti' nu sube —nacui Jests—.
Tso'o la masi tyaaca' sca quichi tonu yane yu cuxi
bi', li' xtyu ngu'ji'i yulo hitya tyujo'o. 43 Nga'a cha'
xXtyanu ma tsiya'tiji'i sca cha' cuxi nu ndiya tsa ti'
ma ji'i, masi ndulo tsa cha'bi'ji'i ma, nti' ma, fii'ya
silacaya'ma. Tso'ola sixanachalyuununanga'a
cha'tyeji'i ma, masinalo'o cha' cuxi nu ndulo tsa
ji'i ma nquicha', cha'li' na tyalaa ma su cuxi tsa
ca bilyaa. Na ntsu'u cha' tye cha' ndyaqui quii' ca
bi', tsa cu' ti ndyaqui. 44 N4 tye cha' cacu conu'
cuafia'ngu'ca bi', nind tye cha' ndyaqui quii' tsiya'
ti. 45 La cui' ti cha', masi ndiya tsa ti' ma ji'i sca
cha' cuxi nu ndyu'ni ma, masi ndulo tsa cha' bi'
ji'i ma nti' ma, fii'ya si laca quiya' ma, nga'a cha'
Xtyanu ma tsiya' tiji'i. Tso'o la si xana chalyuu nu
na nga'a cha' tye ji'i ma, masi na lo'o cha' cuxi bi',
cha'li' nd tyalaa ma su cuxi tsa ca bilyaa. 46 N4 tye
cha' cacu conu' cuafia' ngu' ca bi', ni nda tye cha'
ndyaqui quii' tsiya' ti. 47 La cui' ti cha', masi ndiya
tsa ti' ma sca cha' cuxi nu fia'a ma ji'i, nga'a cha'
xtyanu ma ji'i cha' bi' tsiya' ti, fii'ya si na culo ma
ji'i ycui' cloo ma. Tso'o la si xana chalyuu nu na
nga'a cha' tye ji'l ma, masi na lo'o cha' cuxi bi' nu
ndulo tsa ji'i ma nquicha', cha'li' na tyalaa ma su

cuxi tsa ca bilyaa. 48 N4 tye cha' cacu conu' cuaiia'
ngu' ca bi', ni nd tye cha' ndyaqui quii' tsiya' ti.

49°X1ii ycui' Ndyosi lcaa msta nu tyucui tyiquee
ngu' sta ngu' cha' tyaqui cuentya ji'i ycui' Ni. Lo'o
Xi teje' sta ngu' lo msta bi'. Lo'o jua'a xfii ycui
Ndyosi cha'ji'i cua fia'a ca fati nu talo lo'o tyacua
cha' ti'f ji'i ngu'. 50 Tso'o tsa teje', ndu'nijo'o tsa
ji'na, pana si tye cha' ciii' nu ntsu'u ji'i, li' nga'aa
cua'nijo'o ji'ma, cha' nga'aa caca cii' bi' chaca
quiya'. Lo'o lcaa cu'ma ni, fii'ya laca teje' laca ma;
tso'o tsa cfia ndu'ni teje' lo'o sca na cacu na, jua'a
tso'o tsa cfia cua'ni ma laja fiati chalyuu si tso'o ti
tyi'i malo'o tya'a ma.

10

Ngulu'u Jesus cha' na xtyanu ngu' ji'i clyo'o ngu'

1 Lo'o 1li' ndu'u Jesus quichi Capernaum bi',
ndyaa tyijyu' ca xa' quichi nu ntsu'u su cuentya
Judealo'o xa'la quichi nde chaca tsu' sta'a Jordan.
Ca bi' ndyu'u ti'i quifia'a tsa fiati slo yu. Nclyu'u
Jesus ji'i ngu' 1i', fii'ya nu nclu'u ti yu ji'i fati nde
lcaa quichi su ndya'a yu. 2 Li' ndyalaa xi ngu'
fariseo slo yu cha' ngua ti' ngu' bi' tyijiloo ngu'ji'i
Jesus. Li' nchcuane ngu'ji'i yu:

—¢Ha ntsu'u chacuaya' cuentya ji'i cha' cusu'
nu ntsu'u ji'na, cha' xtyanu sca fiati ji'i clyo'o yu?
—nacui ngu' bi' ji'i Jesus.

3Li' nguxtyacui Jesus cha'lo'o ngu' bi":

—¢Ni cfia ngulo jyo'o Moisés ji'i ma cua sa'ni la
lacua? —nacui Jesus ji'i ngu'.

4—Nda jyo'o Moisés chacuayd' ji'i ngu' qui'yu
tya'a na cha' culo quityi cha' xtyanungu'ji'i clyo'o

ngu' tsiya' ti. Nu lo'o ndu'u quityi ji'i nu qui'yu,
ndye cha' clyo'o ngu' tsiya' ti; nga'aa ntsu'u cha'
clyo'o ngu' bi'li' —nacui ngu' ji'i Jesus.

5> Nguxacui Jesus cha'ji'i ngu'li":

—Xqui'ya cu'ma nguscua jyo'o Moisés cha' bi',
cha' nd ndaquiya' ma tsiya' ti cha'ji'i ycui' Ndyosi
—nacui Jesus—. 6Pana nu lo'o nguxana ntucua
quiya' chalyuu, nu lo'o ngiiifid ycui' Ndyosi lcaa
lo na, na ngua'ni ycui' Ndyosi jua'a. “Nguifia Ni
ji'i Nati; nguifa Ni ji'i sca nu qui'yu, lo'o jua'a ji'i
sca nu cuna'a ngiifid Ni”, nacul quityi ji'i ycui'
Ndyosi. 7“Bi cha'lo'o caja clyo'o sca nu qui'yu, 1i'
tyu'utsu' yu to' tyi sti xtya'a yu, cha' tyi'i yu lo'o
clyo'o yu, 8cha' caca ngu' sca ti xtafii tyucuaa ngu'
li".” Nga'aa si'l tucua tya'a fiati laca ngu', cha' cua
lacaji'ingu'fi'yasilacangu'sca tifiati. °Bi'cha'na
tso'o xtyanu ngu'ji'i clyo'o ngu', cha' cua nda ycui'
Ndyosi cha' clyo'o ji'i ngu' —nacui Jesus ji'i ngu'.

10Lo'o ndyaa Jesus ne' ni'i ji'i ngu', li' nchcuane
nungu'nundyacatsa'aji'i cuentyaji'icha' nunda
catiyulo'ongu'. 11 Nguxacui Jesus cha'ji'ingu'li":

—Lo'o culo sca fiati quityi cha' Xxtyanu ji'i clyo'o
yu, cha'li' taca caja clyo'o yu lo'o chaca nu cuna'a
nti' yu, cha' cuxi ndyu'ni yu lo'o nu chaca fiati bi'
—nacuiJesus—. 12Lo'ojua'ascanucuna'anuculo
quityi cha'xtyanuji'i clyo'o, cha'li' taca caja clyo'o
lo'o chaca nu qui'yunti', la cui' ti cha' cuxi ndyu'ni
bi'lo'o nu chaca fiati bi' —nacui Jesus ji'i ngu'.

Ngulacua Jestsji'i nu sube
13 Lo'o li' ngua sca quiya' fiaa lo'o ngu' ji'i tyuu
tya'a nu sube ca su nga'a Jesus. Ngua ti' ngu' cha'
sta ya' ycui' Jesus hique nu sube bi'. Pana ngua'ni

tyaala nungu' nu ndyaca tsa'a bi' ji'i ngu', cha' na
caa lo'o ngu' ji'i nu sube. 14 Lo'o na'a Jesus fii'ya
nundyu'ni ngu' nundyaca tsa'a ji'i, na ndiya ti' yu
cha' ndyu'ni ngu' jua'a:

—Ta ma chacuayd' ji'i nu sube cha' caa ngu' ca
slo na' —nacui Jesus ji'i ngu' bi'— Na cua'a ma
chacuayad' ji'i nu sube bi', cha' caa ngu' slo na'.
Ni'ya laca lo'o jlya ti' nu sube ji'i sti ngu', la cui'
jua'antsu'u cha'jlyati' fiatiji'i ycui' Ndyosi, nulo'o
laca Ni loo ne' cresiya ji'i ngu'. 15 Chaiii cha' nu
nchcui' na' —nacui—, cha' na caca tyati ngu' cha'
ji'iycui' Ndyosicha'caca Niloone'cresiyaji'ingu',
sina tyucui ti' tyiquee ngu' fii'ya nu ntsu'u tyiquee
sca nu sube.

16 Lo'o li' ndyala' Jesus ji'i nu sube bi', ngulacua
yu ji'i nu sube lo'o ngusta ya' yu hique ngu'.

Nchcui' sca nu culiya' lo'o Jesus

17Tya ndyaa la Jesus tyucuii bi', 1o'o li' nxna sca
nu qui'yu lijya Ica'a ji'i Jesus. Ndyatu sti' slo Jesus
Li'.

—Mstru, tso'o tsa ndu'nmi nu'u —nacui ji'i
Jesus—. Cacha' nu'u jna', ¢na laca cua'ni na' cha'
caja chalyuu nu na nga'a cha' tye 'na? —nacui yu.

18 —;Nicha'lacanti' nu'u cha'fiati tso'olacana'?
—nacui Jesus ji'i li'—. Sca ti ycui' Ndyosi laca nu
chafii cha' tso'o laca Ni —nacui—. 19]Jlo ti' nu'u
lcaa cfia nu ngulo ycui' Ndyosi ji'i fiati cua sa'ni la:
“Na cujuii ma ji'i tya'a fiati ma; nd cua'ni ma cha'
suba' lo'o clyo'o xa' fiati; na cuaana ma cha' tso'o
nu ntsu'u ji'i tya'a fati ma; na chcui' ma cuentyu
ji'i tya'a fiati ma; na cua'ni ma ngana ji'i tya'a fati
ma cuaana ti; lo'o jua'a, cua'ni tlyu ma ji'i sti ma,



SAN MARCOS 10:20 Iv SAN MARCOS 10:26

ji'i xtya'a ma, taquiya' ma ji'i cha' nu nchcui' ngu'
bi™.

20 —Mstru —nacui nu qui'yu bi' li'—, tya cuafii'
na' ndaquiya' na'lcaa cfia bi'; Icaa yija ndaquiya'
na'ji'i cha'bi'".

21 Ntsu'u tsa tyiquee Jesus fia'a ji'i nu qui'yu bi'.
Xa'nchcui'yulo'oli":

—Sca ti ciia lyiji cua'ni nu'u —nacui Jesus ji'i—.
Yaa clya cujui'nu'ulcaa cha'tso'o nuntsu'ujinu'y,
cha' tyu'u cfii ta nu'u ji'i ngu' ti'i li'; tyacua xi cha'
tso'ojinu'undeloola casuntucuaycui' Ndyosi. Li'
xa'tyaanu'u ca slona'cha'tya'anu'ulo'ona'.

22 Lo'o ndyuna nu qui'yu bi' cha' nu nchcui'
Jesus lo'o, xa' fia'a ngulacua ti' li'; xfii'i tsa ti' cha'
culiya' tsa nu qui'yu bi'. Ndu'u ndyaa li'".

23 Nguxtyacui Jesus nxfia'a ji'i ngu' nu ndyaca
tsa'ajiili".

—Tucui tsa caca cha' tyalaa ngu' culiya' ca su
laca ycui' Ndyosiloo —nacui Jesus ji'i ngu' bi' li".

24 Ndube tsa ti' ngu' nu ndyaca tsa'a ji'i yu li',
cha' nchcui' yu jua'a cha'ji'i ngu' culiya'. Bi' cha'
xa' nchceui' Jesuslo'o ngu':

—Cu'ma ngu' cuafii' —nacui Jesus—, tucui tsa
caca cha' caca ycui' Ndyosiloo ne' cresiya ji'i ngu',
si tiji' tsa ti' ngu' ji'i Icaa cha' tso'o nu ntsu'u ji'i
ycui' ca ngu'. 25 Lasa la cfia tyeje tacui sca na'ni
quiya' cuxa, masisca na'ni tonu fii'ya sca camello.
Lasa la cha' bi', tucui la tyati sca ngu' culiya' cha'
ji'iycui' Ndyosicha'cacaycui'Niloone'cresiyaji'i
yu.

26 Lo'o ndyuna ngu' cha' bi' ndube tsa ti' ngu'li'.

—¢Tilaca taca ji'i clyad ji'i nu cuxi nu ntsu'u
chalyuu lacua, cha' tyalaa ca slo ycui' Ndyosi?
—nacuingu' ji'i Jesus li".

271L0'o ngua tii Jesus fii'ya nu nclyacua ti' ngu', 1i'
nchcui' yulo'o ngu' chaca quiya':

—Bi' laca sca cha' nu nd nchca cua'ni fiati cha-
lyuu; pana ycui' Ndyosini, nchca ji'i Ni cua'ni cha'
tyalaa ngu'slo Ni—nacui Jesusji'i ngu'.

28 Nchcui' Pedrolo'o li":

—Lo'o cuare ni, cua nguxtyanuyaji'ilcaa na nu
ntsu'u ji'i ya cha' tya'a ya lo'o nu'y, fii'ya nu nacui
nu'u cha' cua'ni ya—nacui Pedro ji'i Jesus.

29 —Chaiii cha' nu nchcui' na' lo'o ma —nacui
Jesus—, cha' cua fia'a ca fiati nu ntsu'u cha' tsaa
tyijyu' cha' cua'ni cfia cuentya jna', lo'o jua'a
nguxtyanu ngu' lcaa na nu ntsu'u ji'i ngu' cha'
ndyu'ningu' cfiabi', nd xtyanuna'ji'ingu'bi'jua'a
ti. Masi tyi ngu', masi tya'a ngula ngu' masi qui'yu
masi cuna'a, masi xtya'a ngu', masi sti ngu', masi
sfii' ngu', masi yuu nu ntsu'u ji'i ngu', masi tyanu
lcaa cha' bi', 30 pana la cui' chalyuu juani xa' caja
quifia'a la cha' ji'i ngu' bi', tsa fia'a nu nguna' ji'i
ngu' bi' ngua ti' ngu'. Caja su caca tyi ngu', caja nu
cacatya'angulangu', cajanucacaxtya'angu', caja
nu caca sfii' ngu', caja yuu su cua'ni ngu' cfia; hasta
sca siyento tsa lo cua cha' bi' caja ji'i ngu'. Lo'o la
cui' jua'a tyacua cha' ti'i ji'i ngu', pana ca nde loo
la caja chalyuu nu na nga'a cha' tye ji'i ngu' bi'".
31 Nde loo la caca ngu' nu tyu'u tucua su cua tye
ti cha'; nde chu'la tyanu ngu' nu ndu'u tucua clyo
—nacui Jesus ji'i ngu'.

Xa'nchcui' Jests lo'o ngu' cha' cua cajaa ti ycui'

32 Xa' ndu'u ngu' ndyaa ngu' li', ndyaa Jesus
lo'o nu ngu' tya'a ndya'a yu tyucuii tsaa ngu' nde
Jerusalén. Nde loo ndyaa ycui' Jesus. Lye tsa
ngulacua ti' ngu' tya'a ndya'a yu, jua'a nu xa' la
Nati nu ndya'a Ica'a ji'i ngu', ntsii tsa ngu'. Ndyaa
lo'o Jesus ji'i nu tii tyucuaa tya'a ngu' nu ndyaca
tsa'a ji'i, ndyaatsu' ngu' scala'a ti cha' chcui' Jesus
lo'o ngu' bi' fii'ya cha' nu caca ji'i ycui' yu nde loo
la.

33 —Cua'a jyaca ma —nacui Jesus ji'i ngu' bi'
li'—, cua ngusiii na tyucuiil nde ca'ya juani cha'
tsaa na Jerusalén. Cajua taya' ngu' 'na nu cua
nda Ni 'na lijyaa cha' caca na' fiati, cha' tsaa lo'o
ngu' 'na slo stijo'o nu laca loo, slo mstru cha'jo'o.
Cua'nicuayd'ngu'bi''nali'. Chcui'ngu'cha'ntsu'u
qui'ya 'na, lo'o jua'a xqui'ya bi' ntsu'u cha' cajaa
na'. Li' tsaa lo'o ngu' bi' 'na slo ngu' xa' tsu' nu
lacalooji'ilcaa na. 34Li' xtyilo'o ngu' bi' 'na, tyu'u
hitya safi' ngu' bi' loo na', quiji'i ngu' bi' 'na lo'o
reta. Li' cujui'i ca'a ngu' bi' 'na lo crusi cha' cajaa
na'. Panalo'o tyu'u scua sna tsa, li' tyu'u na' chaca
quiya'.

Ndijfia Jacobo lo'o Juan sca cha' tso'o ji'i Jesus
35Lo0'01i' fiaa Jacobolo'o Juan tya'a slo Jesus. Siii'
Zebedeo laca ngu' bi'.

—Mstru—nacui ngu'—, tyu'u cha' clyu ti'jinu'y,
ntsu'u sca cha' nu nti' ya cha' cua'ni nu'u cuentya
ji'i ya—nacui ngu'ji'i Jesus.

36 —;Na laca nti' ma cha' cua'ni na' cuentya ji'i
ma? —nacui Jesus ji'i ngu'li".

37—Cua'ni nu'u cha' tso'o ta nu'u chacuaya'ji'i
ya cha' stu'ba ti tyaca'a ya lo'o nu'u ca su tlyu su



SAN MARCOS 10:38 lviii SAN MARCOS 10:45

Xee tsa, ca su caca nu'u loo nde loo la —nacui ngu'
bi'—. Tsaca ya tyaca'a ya la'a tsu' cui su ntucua
nu'y, chaca ya tyaca'ayala'a tsu' coca jinu'u.

38 —Na4 jlo ti' ma fii'ya cha' ndijfia ma 'na juani
—nacui Jesus ji'i ngu'—. ¢Ha taca ji'i ma cha' co'o
ma tana clyaa' nunga'a cha' co'ona'? ;Ha talo ma
si xcube' ngu' ji'i ma fi'ya nu nga'a cha' xcube'
ngu' 'na nu lo'o cujuii ngu' 'na?

39—Taca ji'i ya—nacui ngu'ji'i Jesus li'.

—~Chanii cha'lo'o cu'ma nga'a cha' co'o ma tana
clyaa' nunga'a cha' co'o ycui' na' —nacui Jests—.
Chani cha' chcube' ma fii'ya nu nga'a cha' xcube'
ngu' 'na. 49 Pana, nu tyaca'a ma la'a tsu' cui
'na, nu tyaca'a ma la'a tsu' coca 'na ni, nd ntsu'u
chacuaya' 'na cha'tana'su tyaca'a fati ca ndacua.
Cualacangusubiycui'Niji'i fiatinu tyaca'a nde sii'
na' tyempo bi' —nacui Jesus ji'i ngu'.

41 Nu xa'la tii tya'a ngu' nu ndya'a lo'o Jesus ni,
lo'o ngua tii ngu' fii'ya cha'laca nu nguijiia Jacobo
lo'o Juan ji'i Jesus, chii tsa ngua ti' ngu' fia'a ngu'
ji'ingu'bi'li". 22 Pana nchcui' Jesuslo'o ca ta'a ngu'
sca tyempo ti:

—]Jlo ti' ma cha' nu ngu' nu laca loo ji'i ngu' xa'
tsu' ni, tyaala tsa ngu' bi' —nacui Jesus—. Lye tsa
nclyongu'bi'ciaji'ingu' ca quichityingu'. 43Pana
nu cu'ma ni, na tso'o cua'ni ma jua'a. Lcaa lo cfia
nu taca xtyucua ma ji'i tya'a fiati ma, bi' cfia ntsu'u
cha' cua'ni ma, si cua nti' ma cha' caca ma loo ji'i
ngu' bi'. 4 Lo'o jua'a si nti' ma cha' ndulo la cha'
ji'ima cuentyaji'ingu'tya'a ma, ntsu'u cha' cua'ni
ma fi'ya silaca ma msu ji'i tya'a fiati ma, masi na
lo'o caya'. 45Na' nu cua nda Ni 'na lijyaa cha' caca

na'fati, nd lijya na' nde chalyuu cha' caja msu 'na;
ycui' na'laca na' msu ji'i fiati, bi' cha'lijya na'. Na
cua lijyana'cha' ca]aa na' Xqul 'ya qui’ ya nuntsu'u
ji'i fati, cha' cua'ni lyaa na' ji'i quifia'a tsa fiati li'
—nacui Jesus ji'i ngu'.

Ngua'niJesus jo'o ji'i Bartimeo nu cuityi'

46 1,0'0 li' ndyalaa Jesus ca quichi Jerico. Nteje
tacui ngu' cla'be quichi bi'. Nu lo'o cua tyaa ti
Jesus lo'o ngu' nu ndyaca tsa'a ji'i, li' quifia'a tsa
Nati ndyaa lo'o ngu' bi'. Jua'a ngua li', to' tyucuii
nga'a sca nu cuityi' nu naa Bartimeo, ndijfia msta
ji'i ngu' nu lijya bi'. Sfii' Timeo laca nu quicha bi'.
47 Nu lo'o ngua tii yu quicha bi', cha' lijya ycui'
Jesus Nazaret, cuii ngusi'ya ji'i Jesus li":

—]Jesus, fati tya'a ji'i jyo'o David laca nu'u
—nacui—, cua'ni tya'na ti' nu'u jna' —nacui nu
quicha bi'ji'i Jesus.

48 Tyuu tya'a fiati ngua ti' cua'a ngu' ji'i nu
quicha bi', cha' cuaana ti tyaca'a, ngua ti' ngu';
pana na ntaja'a nu quicha bi', cuii la nxi'ya li":

—~Cusu', fati tya'a ji'i jyo'o David laca nu'u
—nacui nu quicha—, cua'ni tya'na ti' nu'u jna'.

49 Li'ndatu Jesus, se'i tindu yu li'.

—Nacui ma ji'i yu cha' caa yu ca nde —nacui
Jesus.

Li'nacui ngu'ji'i nu cuityi' cha' tsaa ca slo Jesus.

—~Cua'ni tlyu tyiquee nu'u juani —nacui ngu' ji'i
nu quicha bi'—. Tyatu nu'y, yaa clya nu'u slo La
Jesus jua —nacui ngu'.

50Li'ngulo nu quicha plee ji'i, nxtyanu ji'i. Hora
ti ndyatu ngusna ndyaa slo Jesus. 51 Li' nchcui
Jesuslo'o nu quicha bi'":

—¢Na laca nti' nu'u cha' cua'ni na' lo'o nu'u?
—nacui yu ji'i.

—Mstru —nacui nu cuityi'—, cua'ni nu'u jo'o
'na, cha'xa' tyaca'tso'o xee cloo na' fia'a na' chaca
quiya'—nacui ji'i Jesus.

52 —Tso'o —nacui Jesus ji'i—, tyaa nu'u to' tyi
juani. Jlya ti' nu'u 'na, bi' cha' cua ndyaca tso'o
cloo nu'u.

Hora ti ngua tso'o cloo nu cuityi' bi', na'a chaca
quiya'. Li' ndu'u lca'a ji'i Jesus tyucuii.

11

Ngua'ni chi ngu' loo Jesus lo'o ndyalaa yu nde

Jerusalén

1 Ca tiya' la ndyalaa ngu' cacua ti to' quichi
Jerusalén su ndi'i tucua tya'a quichi sube ti nde
sii' ca'ya Olivos. Betfagé lo'o Betania naa quichi
sube bi'. Li' ngulo Jesus cfia ji'i tucua tya'a ngu' nu
ndyaca tsa'a ji'i:

2—Yaa ma ca quichi sube ti ndacua ti—nacui—.
Lo'o tyalaa ma to' quichi bi', hora ti fia'a ma ndu
sca huru ndyaaca' nu bilya tyucua ngu' chu'. Sati'
ma ji'i, cha' tyaalo'o maji'i ca nde. 3 Si ntsu'u ngu'
nu cacha'ji'i ma ni cha'laca ndyu'ni ma jua'a, 1i'
fNacuima ji'ingu'bi": “Ntsu'u cfianu cua'ni hurure
cuentya ji'i ycui' nu Xu'na na. Hora ti tyaa lo'o ya
ji'i ni' chaca quiya'.” Jua'a fiacui ma ji'i ngu' bi' 1i'.

4Ndu'ungu' ndyaa ngu' quichi sube tibi'; nquije
huru ji'i ngu' su ndu to' calle, ndyaaca' ni' nde
toni'iji'ingu'. Lo'o ngusati' ngu'ji'i ni', >1i' nchcui'
sca fati nu ndu cacua tilo'o ngu' bi":

—¢Nicha'lacangusati'ma ji'i hurujua? —nacui
yu ji'i ngu'.

6Ndacha' ngu'ji'i yu bi' fii'ya cfia nu ngulo Jesus
ji'i ngu' cha' chcui' ngu'lo'o. Li' nda yu chacuaya'
cha' tsaa ngu'lo'o huru. ?Naalo'o ngu'ji'i huru slo
Jesus li'. Ngusta ngu' camxa ji'i ngu' hichu' huru
cha' tyucua Jesus hichu' ni', ndyaa tucua Jesus
hichu'li'. 8 Lo'o jua'a ngusta ngu' xa' late' lo yuu
tyucuiibi', jua'andyaangu'ngusi'yungu'sta' yaca
cha'sta ngu'laca'lo yuu, cha' ca tso'o fia'a tyucuii
su tyeje tacui huru lo'o Jesus.

9Ngusi'ya ngu' nu ndyaa nde loo Jesus, ngusi'ya
ngu' nu lijya nde chu'; lye tsa ndyu'ni chi ngu'loo
Jesus:

—~Cua'ni tlyu na ji'i ycui' Ndyosi —nacui ngu'—.
Culacua ycui' Ni ji'i nu qui'yu re nu lijya lo'o
chacuaya' ji'i ycui' nu Xu'na na. Masi juani ti,
cua'ni tlyu na ji'i ycui' Ndyosi —nacui ngu'—.
10 Tso'o tsa si cua'ni tlyu na ji'i yu re, cha' cua
ngulala ti cha' caca ycui' Ndyosi loo ca nde. Li'
caca fii'va nu ngua lo'o ngua jyo'o cusu' David loo
cua sa'ni la —nacui ngu'—. Masi juani ti, cua'ni
tlyu na ji'i ycui' Ndyosi —nacui ngu'.

11 1Li' ndyalaa ngu' bi' lo'o Jesus to' quichi
Jerusalén, ndyati ngu' to' lo'o ji'i quichi bi'. Hora
ti ndyaa na'a Jesus ne' laa tonu cajua li'. Na'a yu
ji'ilcaalo na nu ntucua cajua, lo'o li' nguxtyuu yu
fiaa yu nde quichi Betania chaca quiya'lo'o nu tii
tyucuaa tya'a ngu' nu ndyaca tsa'a ji'i, cha' ngusii
tsa li".

Ngusta Jesus yabe' ji'i sca yaca quityi nu na lo'o
si'yu

12 Lo'o nguxee chaca tsa li' ndu'u ngu' quichi
Betania. Cuati ntyute' tsa Jesus li'. 13 Na'a yu cua
tyijyu' xi su ndu sca yaca quityi nu ntsu'u laca'
ji'i. Ndyaa na'a yu si ntsu'u si'yu lo, pana laca' ti
ntsu'u, na ntsu'u si'yu lo bi' tsiya' ti, cha' tya lyiji
tyalaa tyempo tyu'u si'yu lo yaca bi'.

14 —Nga'aa cacu ngu' tsiya' ti si'yu nu tyu'u lo
yaca cua —nacui Jesus li'.

Lo'onungu'nundyacatsa'aji'iJesusni,ndyuna
ngu' cha' nunchcui' yu ji'i yaca bi'.

Ngulo'o Jestus ji'i ngu' cuxi nu ntsu'u ne' laa tonu

15 Tya ndyaa la ngu' xi, ndyalaa ngu' quichi
Jerusalén. Li' ndyati Jesus ndyaa ne' laa tonu jua,
nguxana yu ngulo'o yu ji'i ngu' nu ndujui' yu'ba
cajua; lo'oji'i ngu' nu ndyi'ya yu'ba bi', ngulo'o yu
ji'ingu' bi'. Lo'o nu ngu' nu nchcutsa'a ciii ji'i fati
ni, nguxasu yu mesa ji'i ngu' bi', jua'a nguxasu yu
yaca xlya ji'i ngu' nu ndujui' paloma. 16 N4 nda
Jesus chacuayad' tyeje tacui ngu'lo'o yu'ba ji'i ngu'
cane'laatonubi'. 17Li'nda Jesus sca cha'lo'o ngu'
jua:

—Ndi'ya nscua lo quityiji'i ycui' Ndyosi cuentya
ji'i laa re: “Ni'i su caca chcui' Icaa fati lo'o ycul'
Ndyosi, jua'a fiacui ngu' cha' ji'i ni'i 'na, nacui
Ni”. Jua'a nscua lo quityi —nacui Jesus li'—, pana
juani, cua ngua'ni ma cha'to' tyi ngu' cuaana laca
ni'i re —nacui Jesus ji'i ngu' bi'.

18 Ndyuna sti jo'é nu laca loo cha' bi', jua'a
ndyuna mstru cha' jo'6. Na'a ngu' cha' quifia'a
tsa fati ndaquiya' ngu' ji'i cha' nu nclyu'u Jesus
ji'i ngu', bi' cha' ntsii nu ngu' tlyu bi' si caca tlyu
la Jesus; ngua ti' nu ngu' tlyu bi' si caja fii'ya caca

cujuii ngu'ji'i Jesusli'. 19 Lo'o cua ngusii tsa, li' flaa
Jesus lo'o nu ngu' nu ndyaca tsa'a ji'i. Na ndyanu
ngu' nde quichi tlyu bi' talya.

Ngitiityi yaca quityi bi'

20 Nguxee chaca tsa, li' xa' nteje tacui ngu' cacua
ti su ndu yaca quityi bi'. Cua ngityi tsiya' ti yaca
bi', tyucui fia'a lo'o quiche suu ngityi. 21 Li' ntsu'u
ti' Pedro cha' nunchcui' Jesusji'iyacabi'tyala caa.

—Mstru, fia'a xi ca nde fia'a —nacui Pedro ji'i
Jesus—. Cua nglityi yaca quityi nu ngusta nu'u
yabe'ji'i.

22 —Nga'a cha' jlya ti' ma ji'i ycui' Ndyosi
—nacuiJesusji'ingu'li'—. 23 Chaiii cha' nu nchcui'
na' lo'o ma juani, cha' si chcui' ma lo'o ca'ya
re: “Tyu'utsu' nu'y, yaa xcua nu'u nde lo hitya
tyujo'o”, flacui ma, jua'a cua'ni ycui' Ni lo'o ca'ya
bi'. Jua'a caca si chaiii ji'i ma cha' jlya ti' ma cha'
caca sca cha'nu jiiamaji'i Ni, pana sindjlyati' ma
cha' nu nchcui' ycui' Ndyosi, na caca bi'li'. 24Lo'o
jua'alcaa lo cha' nu ndijfia ma ji'i ycui' Nilaja lo'o
nchcui' ma lo'o Ni, chafii cha' ta ycui' Nicha' bi'ji'i
ma, si chafii cha'jlya ti' ma ji'i Ni. 25 La cui' jua'a,
lcaa quiya'nulo'o nduma cha'chcui'malo'o ycui'
Ndyosi, ntsu'u cha' cua'ni clyu ti' ma ji'i tya'a fati
ma, si ntsu'u cha' ngusu'ba fiasi' ngu' ji'i ma. Li'
ycui' Ndyosi Sti ma nu ntucua nde cua, caca ji'i Ni
cua'ni clyu ti' Ni ji'i ma ji'i cha' cuxi nu ntsu'u ji'i
ma. 26 Panand cua'ni clyuti'ycui' Ndyosi Stimaji'i
ma ji'i cha' cuxi nu ntsu'u ji'i ma, si na lo'o cua'ni
clyu ti' ma ji'i tya'a fati ma.

Ndyu'ni Jests cfia chacuayd'ji'i ycui' Ndyosi

271i'xa' ndyalaa ngu' nde Jerusalén. Xa' ndyati
Jesus ndyaa xine'laa tonu jua. Na'a stijo'o tlyu ji'i
yu, lo'o jua'a nu mstru cha'jo'6 lo'o ngu' cusu' nu
laca loo ji'i quichi, na'a ngu'ji'i yu. Li' ndyu'u ti'i
ngu'slo yu.

28 —;Tilaca laca nu nda chacuayd' jinu'u cha'
cua'ni nu'u cfia nu ndyu'ni nu'u? —nacui ngu' ji'i
Jesus—. ¢Tilaca laca nu ngulo cfia jinu'u? —nacui
ngu'.

29 —Lo'ojua'a na', xcuane na' sca cha'ji'i cu'ma
—naculi Jesus li'— Xacui ma cha' bi' 'na, lo'o 11
cacha' na'ji'i ma tilaca laca nu nda chacuayd' 'na
—nacui yu—. 30Ndi'yalaca cha'bi': ¢Tilacalaca nu
ngulo chiaji'ijyo'o Juan cha' tyucuatya yuji'ingu'?
¢Ha ycui' Ndyosi nda chacuaya' ji'i Juan bi' lijya?
¢Ha fati chalyuu ti nda chacuaya'ji'i yu? Cacha'
lifii cu'ma jna' —nacui Jesus ji'i ngu'.

31Li' cuaana ti nchcui' nu ngu' tlyu bi'lo'o tya'a
ngu':

—Sifacujinacha'ycui' Ndyosingulo ciiaji'ijyo'o
Juan bi', li' xacui yu cha'ji'i cua: “¢Ni cha'laca na
ndaquiya' ma ji'i cha' nunchcui' yulacua?” 32 ;Ha
tso'o la fiacui na cha' fiati chalyuu ti ngulo cfia ji'i
Juan? —nacui ngu'ji'i tya'a ngu'.

Na cua ntsii nu ngu' nu laca loo bi' fia'a ji'i lcaa
ngu' nu ndi'i quichi bi'. Jlo ti' nu ngu' tlyu bi' cha'
lcaangu'bi' cuangusiiingu'cha'ji'ijyo'o Juan cha'
tu'ba ji'i ycui' Ndyosi ngua.

33—Najlo ti' ya—nacui ngu' ji'i Jesus li".

—Tso'o lacua —nacui Jesus—. Lo'o jua'a na' nij,
na cacha' na' ji'i ma tilaca laca nu ngulo cfia 'na
cha' cua'ni na' cfia nu ndyu'ni na' —nacui yu ji'i
nu ngu' tlyu bi'".

12

Cuii ji'i msu xfia'a

1Lo'o li' nguxana Jesus nda yu sca cuii lo'o nu
ngu' tlyu nu ndu cacua ti slo yu:

—Ntsu'u sca fati, ndi'i Xi tyuu tya'a yaca si'yu
losu' tyixi ji'l nu cua ndyataa yu. Ngiifia yu sca
lo'o chu' yaca bi'. Li' ngulu yu sca pilya tlyu ne'
quee su tyata si'yu, cha' tyu'u hitya tyixi ji'i si'yu
bi'. Lo'ojua'a nguifid yu scani'i sutyi'ingu'cuaji'i
yaca si'yu bi'.

’Li' nda yu ne'lo'o su ndu yaca bi' nguijiia xa' la
nati. Tsa cla'be ti si'yu nu tyu'u lo yaca bi' caja ji'i
ycul' li'. Li' ndu'u yu ndyaa yu xa' quichi tyijyu'
la. 2Lo'o ndyalaa co' nunga'a cha' cumi si'yulosu'
bi', li' ngulo yu cfia ji'i msu ji'i cha' tsaa slo fiatj bi',
tsaa squi'ya xisi'yulosu' tyixi nunga'a cha' tyacua
ji'i ycui'. 3 Hora ti ntejeya' ngu' nu ndu loo cfia bi'
ji'i msu nu ndyalaa ca ti, ngujui'i ngu' ji'i; nd nda
ngu' ni sca ti si'yu losu' cacu xu'na cfia bi'. 4Xa'
ngulo xu'na cfia ji'i chaca msu cha' tsaa na'a msu
bi' ji'i yaca si'yu ji'i yu. Chaca quiya' ngua'ni lya'
tsa ti' ngu' bi' ji'i msu nu ndyala slo ngu'. Ngujui'i
ndacu'ngu'scua' hique msubi',1o'ojua'a ngungu'
quee ji'i. 5>Xa' ngulo xu'na bi' cfia ji'i chaca msu,
lo'o li' ndyujuii ngu' ji'i nu msu bi'. Tyuu tya'a
msu cua nda xu'na ciia ji'i cha' tsaa squi'ya ngu'
si'yu losu' bi', pana ngua'ni lya' tsa ti' nu fiatj bi'
ji'i ca ta'a msu nu ndyaa slo ngu'. Ntsu'u msu bi'
faangujui'i tingu'ji'i, lo'ojua'a ntsu'u nu ndyujuii
ngu'ji'i tsiya' ti.

6°Chaca tya fiati ndyanu ji'i xu'na cfia bi', sca sfii'
yu nu tyaca'a tsa ji'i yu laca bi'. Li' nda xu'na cfia

ji'i sfii' ycui' ca cha' tsaa na'a ji'i nu ngu' nu lya' ti'
bi'. “Na tyiquee' taquiya' ngu' ji'i sfi' na"”, ngua
ti' xu'na bi'. 7Pana lo'o na'a nu ngu' nu lya' ti' bi'
ji'i siii' ycui' xu'na cfia bi', li' nguxana ngu' nchcui'
ngu'lo'otya'angu': “Nujuacacaxu'nayacarende
loola”, nacui ngu'ji'i tya'angu'. “Tso'olasicata'a
na cujuii clyanaji'i yu, cha' tyanu yaca re cuentya
ji'ma tsiya' ti”, nacui ngu'. 8 Li' ngusiii ngu' bi' ji'i
sfii' xu'na cfia bi', ndyujuii ngu' bi' ji'i; nguxcuaa
ngu'ji'ijyo'o bi' ca chu'lo'o.

9Tya nchcui'la Jesus 1o'o ngu', nchcuane yu sca
cha'ji'i ngu'li":

—:Ni'ya cua'ni xu'na cfia bi' 1i'"? —nacui Jesus
ji'i ngu'—. N4 tyiquee' ndi'ya cua'ni yu: tyaa ycui'
xu'na chia bi' ca sundu yaca bi'; 1i' cujuii yu ji'ilcaa
fati nu lya' ti' bi', cuati ta yu ji'i yaca si'yu bi' jfia
xa'la fiati cha' cua'ningu' ciiandacua. Jua'a cua'ni
xu'na cfia bi'.

10°sHa bilya chcui' ma lo quityi ji'i ycui' Ndyosi
su nscua ndi'ya?:

Ntsu'u sca quee nu nguxcuaa cuityi ni'i ji'i clyo,
cha'na tso'o fia'a quee bi' nti' ngu';

pana juani cua ngujui cfia nu cua'ni quee bi', cha'
ndu bi' su ndulo la cha'ji'i cuentya ji'i ycui'
Ndyosi.

11 Ycui' nu Xu'na na ngua'ni cha' jua'a ngua cha'
bi', bi' cha' ndube tsa ti' na ji'i cha' tlyu bi'.

Jua'a nchcui' quityi —nacui Jesus.

12Lo'0li' ngua fasi' nungu' tlyu bi' ji'i Jesus, cha'
ngua tiingu'bi', cha' cuanchcui' Jesus cha'ji'i ycui!
ngu' bi'laja lo'o nda yu cuii bi' lo'o ngu'. Xiii ngu'
bi' ji'i Jesus ngua ti' ngu'; pana na ngua ji'i ngu',

cha'ntsii ngu'ji'i nu fati quifia'a bi'. Bi' cha' ndu'u
nu ngu' tlyu bi', ndyaa ngu'1i'.

Cha'ji'i cfii cfia loo ngu'

13Catiya'lali'ngulo nungu' tlyu bi' cfiaji'i tucua
sna tya'a ngu' fariseo, jua'a ji'i xi fiati nu cuentya
ji'i rey Herodes, cha' tsaa ngu' ca slo Jesus, cha'
chcui' cuaya'ngu'lo'o yu. 14Lo'o cua ndyalaa ngu'
slo yu, li' nchcui' ngu'lo'o yu:

—Mstru —nacui ngu' ji'i Jesus—, jlo ti' ya cha'
lifii tsa ndu'ni nu'y; la cui' cha' lifii nu ntsu'u ji'i
ycui' Ndyosi, bi'ti cha'laca nunclu'unu'uji'ingu'.
Nandube ti' nu'u fii'ya cha' nu nchcui' ngu' jinu'u.
Sca ti cuaya' nti' nu'u fia'a nu'u ji'i lcaa fati, masi
ngu' ti'i, masi ngu' tonu. Tyu'u cha' clyu ti' jinu'y,
¢hatso'o sita na cfii cfialoo na cuentya ji'i rey tlyu
nu ndi'i xa' tsu' bi'? —nacui ngu'—. ;Ha ndu'ni tsa
cha'tana chibi'ji'ingu'? ;Hand tso'olamasinata
na ciii bi' tsiya' ti?

15 Ngua tii Jesus cha' tucua cha' ntsu'u tyiquee
ngu' bi'.

—¢Ni cha' laca nchcui' cuayd' ma 'na jua'a?
—nacui Jesus ji'i ngu' bi'—. Ta ma sca cfii plata 'na
cha'fia'ana'ji'i.

16Li'ndangu'sca ciiiji'i. Nchcuane Jesusji'ingu'
li":

—¢Tilaca nu ca ji'i lcui nu nga'a chu' ciii re? ¢Ti
ji'i xtafii yu nu nscua chu' ciii re? —nacui Jesus ji'i
ngu'.

—Xtafiinureytlyunundi'ixa'tsu', bi'nga'a chu'
chii cua —nacui ngu' 1i'.

17—Tso'o —nacui Jesus li'—, ji'i rey tlyu bi' tya
ma lcaa na nunga'a cha' tamaji'ilacua,lo'ojua'a

ji'i ycul' Ndyosi tya ma lcaa na nu ntsu'u cha' tya
ma ji'i Ni.

Ndube tsa ti' ngu' cha' nchca tsaji'i Jesus xtyacui
cha'lo'o ngu' bi'.

Nchcuane ngu'ji'i Jesus fii'ya caca lo'o tyu'u ngu'
chaca quiya'

18 Lo'o li' ndyalaa xi ngu' saduceo slo Jesus; lo'o
nu ngu' bi' ni, nd jlya ti' ngu' cha' tya tyu'a jyo'o
chaca quiya'. Nchcuane ngu' bi' sca cha'ji'i Jesus
li":

19 —Mstru —nacui ngu' bi'—, sa'ni la nguscua
jyo'o Moisés sca cha' lo quityi cuentya ji'i tya'a
ngula ngu'. Nu lo'o cua ngujuii tsaca yu ni, si cua
ngujui clyo'o yu pana bilya caja shi' yu, li' ntsu'u
cfia ji'i tya'a ngula yu nu ntucua ycui' ti cha' caja
clyo'olo'onucuna'aclyo'ojyo'otya'ayu. Li' chcul'
ngu' ji'l siii' clyo ngu' cha' siii' nu qui'yu nu cua
ngujuii bi' laca bi', cha' nd chcuna' xtafii yu nu
cua ngujuii bi'. Jua'a nchcui' Moisés cua sa'ni la.
20 ;Ni'ya caca li'"? Ngua sca quiya' ndi'i cati tya'a
nu qui'yu, xcui' tya'a ngula ngu'. Ngujui clyo'o nu
cusu' la, pana yala ti ngujuii li', 1o'o bilya caja siii'
ngu'. 21 Lo'o jua'a ngujui clyo'o nu cuna'a ti'i bi'
lo'o chaca yu tya'a ngula jyo'o bi'. La cui' jua'a
ngujuii nu qui'yu bi', 1o'o bilya caja siii' ngu'. Xa'
ngujui clyo'o nu cuna'a ti'i bi' lo'o chaca yu tya'a
jyo'obi'. 22Lo'ojua'angua cha'ji'ilo'onu catitya'a
ngu' qui'yu bi'. Na ngujui sfii' ngu' tsiya' ti. Su cua
ndye, li' ngujuii nu cuna'a bi'. 22 Nu lo'o tyu'u Icaa
jyo'o chaca quiya' ni, ¢tilaca caca clyo'o nu cuna'a
bi', cha'nu cata'a cati tya'angu'bi' cua nguti'ilo'o
nu cuna'a bi'?

24 —N4 jlo ti' ma tsiya' ti —nacui Jesus ji'i ngu'
bi'—, cha' na nchca cuayd' ti' ma fii'ya cha' nu
nscua lo quityiji'i ycui' Ndyosi. Na nchca cuaya'ti'
ma fi'yafia'a cfiatonu tsanunchcaji'iycui' Ndyosi
cua'ni Ni. 25 Nu lo'o tyu't Icaa jyo'o chaca quiya',
nga'aa ntsu'u cha' caja clyo'o ngu'li'. La cui' fii'ya
nu ndi'i xca ji'i ycui' Ndyosi ca su ntucua Ni, la cui'
jua'a tyi'i ngu' li'. 26 ;Ha na jlya ti' ma cha' tyu'a
jyo'o chaca quiya'? ¢Ha bilya chcui' ma lo quityi
nu nguscua jyo'o Moisés cua sa'ni la? Tso'o la si
chcui' ma fii'ya nscua cha'ji'i yaca quiche' bi', nu
lo'o nchcui' ycui' Ndyosi lo'o Moisés ndi'ya: “Ycui!
Ndyosi Xu'na Abram laca na'”, nacui ycui' Ni ji'i
Moisés; “ycui' Ndyosi Xu'na Isaac laca na', ycui'
Ndyosi Xu'na Jacob laca na™. 27 N4 nacui quityi bi'
cha'nacuanguaycui'Ndyosi Xu'nangu' bi', fia'a ti
tyalaca NiXu'na ngu'bi'juani;lo'ojua'alaca ycui
Ndyosi Xu'na lcaa fiati lu'a. Bi' cha' nacui na' cha'
na ngua cuaya' ti' ma tsiya' ti —nacui Jesus ji'i nu
ngu' saduceo bi'.

Cfla nu ndulo la cha' cua'ni na cuentya ji'i ycui'
Ndyosi

28 Ndu sca mstru cha' jo'6 slo Jesus li'. Ndyuna
mstru bi' fii'va nu nguxacui ngu' cha' ji'i Jesus,
ni'yva ngua cha' tso'o tsa nchcui' Jesus lo'o ngu'.
Lo'o li' nchcuane mstru bi' sca cha'ji'i Jesus:

—~Ca ta'a cfia nu ngulo ycui' Ndyosi ji'na cha'
cua'ninani, ¢fii'ya cfialaca nundulo la cha' cua'ni
naji'i? —nacui ji'i Jesus.

29Li' nguxacui Jesus cha'ji'i mstru bi':

—Ndi'ya nchcui' cha' nu nscua clyo la bi":
“Cu'ma ngu' Israel, cua'a jyaca ma cha' sca ti

ycui' Ndyosilaca nu Xu'na na” —nacui Jesus ji'i—.
30 “Lo'o jua'a ntsu'u cha' tyucui tyiquee ma tyu'u
cha'ji'i ma lo'o ycui' Ndyosi nu Xu'na ma, nu lo'o
lubiiti cresiyaji'ima,jua'alo'olcaacha'nunda'ya
hique ma, jua'alo'o tyucui juersaji'i ma tyu'u cha'
ji'i ma lo'o Ni.” 31 Lo'o jua'a nscua chaca cha'
nu nchceui' ndi'ya: “Cua'ni tya'na ti' ma ji'i tya'a
Nati ma fi'ya nu ndu'ni tya'na ti' ma ji'i ycui' ca
ma”. Nga'aantsu'u xa'la cfianu ndulo la ji'na cha'
cua'ni na —nacui Jesus.

32 _Cha' lifii laca cha' nu nchcui' nu'u, mstru
—nacui mstru bi'ji'i Jesis—, chafii cha' nu nchcui'
nu'u cha' sca ti ycui' Ndyosi nu chafii cha' laca
Ni Xu'na na; nga'aa ntsu'u chaca. 33 Lo'o jua'a
tyucul tyiquee na nga'a cha' tyu'u cha' jima lo'o
ycui' Ndyosi, jua'a lo'o lcaa cha' nu nda'ya hique
na, jua'a lo'o tyucui juersa ji'na tyu'u cha' ji'ma
lo'o Ni; ndu'ni tsa cha' cua'ni na jua'a. Lo'o jua'a
cha' cua'ni tya'na ti' na ji'i tya'a fiati na, fii'yva nu
tya'na ti' na fa'a na ji'i ycui' ca na, tso'o tsa cha'
bi'. Nu lo'o cua'ni na cfia jua'a, quifia'a tsa cha'
tso'o ndyu'ni na li'. Xtyi la cha' ndulo jima cha'
tsaa lo'o na msta nu caca ji'i ycui' Ndyosi, masi
msta ndyaqui, masi na'ni lu'a nu cujuii na ca ne'
laa cha' caca msta.

34 Ngua cuaya' tso'o ti' nu qui'yu bi', ngua ti'
Jesus.
ji'i ycui' Ndyosi cha' caca Niloo ne' cresiya jinu'u
—nacui Jesus ji'i mstru bi'.

Lo'o ndye nchcui' Jesas cha' bi', nga'aa nchcui'
ngu'xixa'la cha'lo'o, cha' ntsii ngu' xi ji'i.

Nchcuane Jesus ji'i ngu' cuentya ji'i Cristo

35Tya ndu Jesus nclyu'u yu ji'i ngu' ne' laa tonu
bi'. Li' nchcuane yu ji'i ngu":

—Nchcui' nu mstru cha' jo'6 bi' cha' la cui' fiati
tya'a ji'i jyo'o David caca Cristo —nacui Jesus ji'i
ngu'—. ¢Nicha'laca nchcui' mstrubi'jua'a? 3¢ Cua
nchcui' ycui' jyo'o David tya sa'ni la cha' Xu'na yu
laca ycui' Cristo. Xqui'ya cha' ngulu'u Xtyi'i ycui'
Ndyosi ji'i David, bi' cha' nguscua yu ndi'ya:

Ycui' Ninu laca Xu'na na nacui ji'i Cristo nu Xu'na
na':

“Tyucua nu'u nde la'a tsu' cui 'na”, nacui Ni,

“fia'a cuaya' nu cua'ni tye na' cha'ji'i lcaa tya'a
cusuu jinu'y,

cha' caca nu'u loo ji'i lcaa ca cha™, nacui ycui'
Ndyosi nu Xu'na na ji'i Cristo.

37Xu'na na', nchcui' jyo'o David ji'i Cristo —nacui

Jesus ji'i ngu'—. ¢Ni cha'laca nchcui' ngu' cha' fiati

tya'aji'ijyo'o David caca ycui' Cristo lacua?

Tso'otsandyuna fiati cha'nundaJesus,lo'ojua'a
quifia'a tsa fati ndu ca bi'.

Ngusta Jesus qui'ya ji'i mstru cha'jo'o bi'
38Lo'0li' tya nclyu'u la Jesusji'i ngu'”:

—Tii ti ti' ma cha' na cfiilo'o mstru cha' jo'd ji'i
ma. Ndiya tsa ti' ngu' bi', cha' tyijiloo ngu' ji'i xa'
la fiati —nacui Jesus—. Lacu' ngu' bi' late' tso'o
Na'a nu tyucui cu', cha' lye tsa cua'ni chi xa' fiati
loo ngu' bi' lo'o ndya'a ngu' lcaya'. 39 Ndiya ti'
mstru bi' tyucua lo yaca xlya nu tso'o la fia'a ne'
laa, jua'a tyucua ngu' bi' ca su tso'o la lo'o ndyaca
ta'a. 40Hasta nxlyad mstrubi'ni'i ji'i nu cuna'a ti'i,
jua'aji'ilcaa na nu ntsu'u ji'i nu cuna'a bi' nxlyaa

ngu'. Tyiquee' nchcui' mstru bi'lo'o ycui' Ndyosi;
pana na cuifii ti ndu'ni ngu' jua'a, cha' fia'a fati ji'i
ngu'nti' ngu'. Bi' cha'lye la xcube' Niji'i mstru bi',
nulo'o tyalaa tsa cha'cua'ni cuaya' Niji'i lcaa fiati.

Msta nunda sca nu cuna'a ti'i

411,0'0 ndye nchcui' Jesus cha'bi',li'ndyaa tucua
yuxine'laa bi' cacua ti sundu caju sunxu'ba ngu'
chii cha' caca msta. Na'a yu ji'i nu quifia'a tsa fati
nu ndya'a nsu'ba msta ne' caju cajua. Ndya'a xi
ngu' culiya', quifia'a tsa ciii ngusu'ba ngu' culiya'
bi' ne' caju bi'. 42 Li' ndyalaa sca nu cuna'a ti'i,
ngusu'ba tucua tya'a ti cfii sube ne' caju bi', fii'ya
nti' silacabi' sca centavo ti. 43Li' nchcui' Jesuslo'o
nu ngu' nu ndyaca tsa'a ji'i cha' caa ngu' slo:

—Chaiii cha' nu nchcui' na' lo'o ma —nacui
Jesus ji'i ngu' bi'—, cha' tlyu la msta nu nda nu
cuna'ati'ijua que msta nundalcaalo xa'la fiatinu
ndya'a re. 44 Xa' fiati ni, nda ngu' cfii nu ntyucua
t1 ji'i ngu'; pana nda nu cuna'a ti'i jua lcaa na nu
ntsu'u ti xi ji'i, lcaa nu nga'a cha' caja xi na cacu
ma' cua nda bi' juani.

13

Ngulala ti cati laa tonu

1Lo'o li' cua tyu'u ti Jesus ne' laa tonu lo'o nu
ngu' nu ndyaca tsa'a ji'i.

—Mstru —nacui tsaca yu ji'i Jesus—, fia'a tso'o
nu'uxiji'ilaatonure cha'tso'o tsandya'. Tso'o tsa
fia'a quee nu ntsu'u sii' ni'i re —nacui.

2 —;Ha cua na'a ma cha' tonu tsa ni'i quee re?
—nacui Jesus ji'ili'—. Nde loo la tyalaa sca tsalo'o

cuityi fati ji'i ni'i re tsiya' ti, hasta nga'aa tyanu ni
sca quee nu xfii ca'a chu' tya'a.

Cha'ti'tnu caca lo'o cua tye ti chalyuu

3Lo'o ndu'u ngu' ndyaa ngu' nde lo xlya ca'ya
Olivos, ngua'a ngu' xi su tyaca' tso'o laa tonu bi'.
Nga'a Jesus lo'o Pedro lo'o Jacobo lo'o Juan lo'o
Andrés, cuaana ti nchcuane ngu' bi' ji'i yu li":

4—Cuacha' nu'u ji'i ya, ¢ni jacua' cuityi ngu' ji'i
laa tonu jua? —nacui ngu' bi' ji'i Jesus—. ¢Ni'ya
caca ca cuaya' ti' ya nu lo'o cua caca ti cha' cuxi
bi'?

5Ngulu'u la xi Jesus ji'i ngu'li":

—Cui'ya ma cuentya cha' na tucui cfiilo'o ji'i ma
—nacui Jesus—. 6 Nde loo la caa quifia'a fiati nu
chcui' cha' cuiiii ti ji'i ycui' na'. Chcui' ngu' cha'
ycul' Cristo laca ngu', 1o'o jua'a ciiilo'o ngu' bi' ji'i
quifia'a fiati nu jlya ti' cha' bi'.

7>Tyempo bi' cafii cha' nxuu tya'a ngu' nasiyu
re 1o'o ngu' xa' nasiyy, lo'o jua'a caja cha'ji'i ma
cha' nxuu tya'a ngu' nasiyu tyijyu'. Na cutsii ma
li". 8Xuu tya'afiatiscatsu'lo'ongu' chacatsu',jua'a
Xuu tya'a fiati sca quichi tlyu lo'o fiati chaca quichi
tlyu tyuu se'i clyacul chalyuuli'. Lo'ojua'alcuati
se'l caja jbi'fia ji'i ngu'. Panalcaa cha'bi' cacalo'o
chca nguxana ti cha' chcube' fiati chalyuu, si'i na
cua tye ti chalyuu li".

9°Lo'o cu'ma ni, tii ti ti' ma tyi'i ma li' —nacui
Jesus—. Tejeya' fiati cuxi ji'i ma, jua'a sta ngu'
qui'ya ji'i ma slo ngu' tisiya; quiji'i ngu' bi'ji'i ma,
masi ca ne' laa ji'i ngu'. Nga'a cha' tsatu ma slo
ngu' gobierno, slo ngu' nu laca loo; cuentya jna'
cacha' ma lcaa cha' tso'o jna' ji'i ngu' bi'. 10 Pana

tya lyiji tye chalyuu li', cha' clyo ntsu'u cha' cafii
cha' tso'o cuentya jna' slo lcaa fiati tyucui fia'a
chalyuu. 11 N4 cutsii ma lo'o tejeya' ngu' ji'i ma
cha' tsaa lo'o ngu' ji'i ma slo ngu' tisiya cha' caca
cuayd' ji'i ma lo'o ngu' bi', ni na culacua tsa ti'
ma fi'ya cha' nu xacui ma ji'i ngu' bi'; ta ycui'
Ndyosi Icaa cha' nu nga'a cha' chcui' ma tsa bi'.
Nga'aa si'i ycui' ti ma chcui' ma li', cha'lo'o tyucui
chacuayd'ji'i Xtyi'i ycui' Ndyosi chcui' ma. 12 Cuxi
tsa caca tyempo li'; cujuii cuafii' fati ji'i tya'a ngu'
cha' cujuii ngu' ji'i, jua'a cujuii cuafi' ngu' ji'i siii'
ngu'. Lo'o nu ngu' cuaiii' ni, caca fasi' ngu' ji'i sti
ngu', ji'i xtya'a ngu' li'; ta nu ngu' cuafii' bi' ji'i sti
ngu', ji'i xtya'a ngu' cha' cujuii ngu' cuxiji'i. 13 Lye
tsa caca ti'l ti' lcaa fati ji'i ma xqui'ya cha' fiatj jna’
laca ma. Na cube ti' ma; lcaa cu'ma nu talo ma ji'i
cha'cuxibi'fia'a cuayad' nutye chalyuu, cua'nilyaa
ycui' Niji'i ma li'.

14°Cua nscua lo quityi ji'i jyo'o cusu' Daniel nu
ngua tu'ba ji'i ycui' Ndyosi nu ngua sa'ni, cha' ca
tiya' la fia'a ma cha' tyu sca na nu suba' tsa, nu
cua'ni fiu'u ji'i lcaa na lubii—. (Caca cuaya' ti' ma
cha' bi' nu lo'o chcui' ma lo quityi re.) —Nu lo'o
fNa'a ma cha' ndu na suba' bi' ca ne' laa tonu su
nd ntsu'u chacuaya' tyu —nacui Jesus—, li' tso'o la
si xna lcaa ma nu ndi'i ma nde loyuu su cuentya
Judea, xna ma cha' tyu'u cuatsi' ma laja ca'ya.
15 Xna clya ma tsa bi' li'. Si nga'a fiati que ni'i ji'i
li', nga'aa caja tyempo ji'i ngu' bi' tyaa ngu' nde
ne' ni'i, cha' culo ngu' yu'ba nu ntsu'u ji'i ngu';
nga'a cha' ca'ya clya ngu' bi' nde lo yuu cha' xna
clya ngu' li'. 16 Lo'o jua'a si nga'a fati lo xtya
tsa bi', nga'aa caja tyempo xtyuu ngu' bi' ca to'

tyl ngu' cha' squi'ya ngu' te' quicha'ji'i ngu', cha'
ntsu'u cha' xna clya ngu' bi' li'. 17 Tya'na tsa nu
cuna'a tana; jua'anu cuna'a nuntsu'u cubi' cuafii'
nu tya ntyi', tya'na tsa caca ngu' bi' lo'o caca tsa
bi'. 18 Tso'o si jfia ma cha'ji'i ycui' Ndyosi cha' na
caca tyempo tlya' bi' nu lo'o ntsu'u cha' xna ma,
19 cha' lye tsa chcube' ngu' tsa bi'. Ni sca quiya'
bilya chcube' fiati chalyuu jua'a, tya lo'o nguifia
ycui' Ndyosi chalyuu. Lo'o jua'a tyempo nu caca
nde loo la, nga'aa chcube' ngu' chaca quiya'jua'a.
20 Pana cua nacui ycui' nu Xu'na na cha' xtyi la tsa
caca tyempo nu chcube' ngu' cali'. Sityiquee' talo
tyempo cuxi bi', nga'aa clyaa ni tsaca fiati chalyuu
li". Pana xqui'ya cha' tya'na ti' ycui' Ni ji'i fiatj ji'i
Ni, bi' cha' cua'ni Nicha' xti ti tsa caca tyempo cuxi
bi'.

21’Ca nde loo la ndi'ya chcui' nu ngu' cuiiii lo'o
ma: “Na'a ma fia'a, cua ndyalaa Cristo ca nde”,
facui ngu' cuifii. Lo'o li" “Na'a ma fia'a, cua
ndyalaa Cristo quichi jua”, fiacuj xa'la nu cuifii li'.
N4 taquiya' ma ji'i cha' nu chcui' ngu' bi'. 22 Cristo
cuifii caca ngu' bi'. Lo'o jua'a tyu'u tucua xi nu
cuifiinu chcui' cha'tu'baji'i ycui' Ndyosilaca ycui'
ca ngu'; cha' cuifii ti cua'ni ngu' bi' cha' tlyu, cha'
cube tsa ti' xa' fiati. Cua'ni ngu' cuifii bi' jua'a, cha'
tyijiloo ngu'ji'i ma nti' ngu', lo'o jua'a ji'i lcaa fiati
nu cua ngusubi ycui' Ndyosiji'i. 22Cuandacha'na'
cha'bi'ji'i ma juani, nu tya lyiji caca cha' cuxi bi',
cha'cui'yama cuentyaii'ya caca cha'bi', cha'caca
tii ti' ma li'".

Ndi'ya caca lo'o chaca quiya' caa ycui' nu cua
nda Niji'i lijya cha' caca fiati

24Tya ngulu'u Jesus la xi cha'ji'i ngu'li":

—Lo'o li' —nacui yu—, nu lo'o ndye nchcube'
Nati, caca talya fa'a xee cuichaa li', lo'o jua'a
nga'aatyaca' xee co'li'. 25 Tyalu cuiilo'o cualya nu
ntsu'u nde cua calo yuuli', lo'o jua'a xquifia Ni ji'i
Icaa na nu ntsu'u nde cua. 26Lo'o na' nu cua nda
Ni'nalijyaa cha'caca na'fiatini, fia'a ngu' 'na, cha'
caa na'laja coo nu ndubi tsa fia'a. Lye xi fia'a caca
li', cha' lo'o Icaa juersa 'na caa na'. 27 Li' culo na'
chia ji'i quifia'a tsa tya'a xca ji'i ycui' Ndyosi, cha'
tsaa xca bi', cha' xuti'i se'i ti ji'i lcaa fiati nu cua
ngusubi ycui' Ni ji'i; tsaa xca bi' Icaa su ndi'i fiati
bi' tyucui fia'a chalyuu.

28°’Ntsu'u sca cha' nu ca tsa'a na xi lo'o fia'a na
masi yaca quityi, masi yaca ntsati. Nu lo'o xana
tyucua sati, li' caluu laca'; caca cuayd' ti' na i
cha' cua ngulala ti tyalaa ni tyo. 29 Lo'o jua'a caca
cuaya' ti' ma cha' cua tye tilcaa cha'; nulo'o fia'a
ma tyu'u tucua lcua ti cha' nu cua ndacha' na'ji'i
ma tsa, cua caa ti ycui' na' li'. 30 Chaiii cha' nu
nchcui' na'lo'o ma, cha'lo'o bilya tye cha'ji'i lcaa
fati nu lu'a chalyuu juani, li' caca lcaa cha' nde
chalyuuiii'yva nundacha'na'ji'i ma tsa. 31 Tye cha'
ji'ilcaa na nu ntsu'u nde cua, tye cha'ji'i chalyuu,
pananatyetsiya'ticha'nucuanchcui'na'lo'oma,
cha' xcui' cha' lifii laca cha' nu nchcui' na'.

32°Ni sca fati nd jlo ti' ni tsa caca cha' bi', ni hora
caca; masixcaji'i ycui' Ndyosi, masina' nulacanu
sca ti Siii' ycui' Ni, na jlo ti' ya. Sca ti ycui' Ndyosi
Stina', jlo ti' Nini tsa caca bi'.

33°Tii ti ti' ma tyi'i ma, cua'ni yala ma lo'o
ntajatyatimaji'iycui' Ni, cha'néjloti'manijacua’
cacatsabi'. 34Ni'yalacalo'o cua tsaa ti sca fiati tlyu

tyijyu": lo'o cua tsaa ti yu, ta yu ciia ji'i msu cha'
Na'asii ngu' to' tyi yu, sca cfia scaa msu bi'; cuati
culo nu xu'ma ni'i bi' cfia ji'i nu qui'yu nu ndu cua
cato'lo'o cha' cua'ni tii ti' yu. 35 Jua'a cu'ma ni, tii
ti ti' ma tyi'i ma cha' najlo ti' ma nijacua' tyaa nu
Xu'na ma, masinde ngusii, masi cla'be talya, masi
horanxi'yandye'e, masilo'o cua nguxee chaca tsa.
36 Tii ti ti' ma tyi'i ma lacua si tsiya' ca tyu'u tucua
yucaayu, cha'ndtyalaaycui'nuXu'namalajalo'o
laja' ti ma. 37 Ndi'ya nchcui' na'lo'o ma, jua'a lo'o
lcaa fiati: Tii ti ti' ma tyi'i ma lacua.

14

Cuaana ti ngtiifii cha' ji'i ngu' lo'o tya'a ngu' cha'

xfii ngu' ji'i Jesus

1Tya lyiji tya tyucuaa tsa cha' caca ta'a pascua,
li' ndyaca ta'a su ndacu ngu' xlya nu na ndya'lo'o
scua tiye'. Nclyana sti jo'6 nu laca loo, nclyana
mstru cha' jo'o, fii'va nu cua'ni ngu' cha' caca
tejeya' ngu'ji'i Jesus cuaana ti, cha' cujuii ngu'ji'i.
2Nchcui' ngu' lo'o tya'a ngu' fii'ya cua'ni ngu' cfia
bi":

—Na tso'o tejeya' na ji'i yu tsa ta'a —nacui
ngu'—. Caca fasj' tsa lcaa fati nundi'i ta'a sijua'a,
tlyu tsa cha' cusuu caca bi'li".

Nda'a sca nu cuna'a setye hique Jestis
3 Lo'o li' nga'a Jesus to' tyi Sim6n nu ngusii
quicha ndyatsu' cuafia'. Ca quichi Betania ntucua
tyl nu Simon bi'. Lo'o nga'a ngu' to' mesa ndyacu
ngu', li' ndyalaa sca nu cuna'a slo ngu' lo'o sca
caatya quee alabastro, nu ngutsa'a lo'o setye tyixi
xtyi'i nu laca setye nardo; quifia'a tsa nga'a setye

bi'. Li' ngucha nu cuna'a bi' tu'ba caatya, ngusalu
setye lo xlya hique Jesus su ntucua yu. 4Bi' cha'
ngua fasi' X1 fati tya'a ndyacu ngu' nu lo'o na'a
ngu' cha' bi":

—¢Ni cha' ngusalu nu cuna'a setye cua jua'a ti?
—nacui ngu'—. 5 Ni cha' nd ndyujui' ji'i cha' caja
Xi cfii cha' ta ji'i ngu' ti'i? Sna siyento cfii plata
nga'a tsa lo cua setye tyixi xtyi'i bi' —nacui ngu'
ji'i tya'angu'.

Lye tsa nchcui' ngu'lo'o nu cuna'a bi' li'.

6 —Nga'aa chcui' lye ma lo'o nu cuna'a re
—nacui Jesus ji'i ngu'—. Na cua'a ma ji'i. Tso'o tsa
cfia nu ngua'ni nu cuna'a re cuentya jna'. 7 Lcaa
tsa ndi'i ngu' ti'i lo'o ma nde chalyuu, bi' cha' taca
cua'ni ma cha' tso'o lo'o ngu' ti'i ni jacua' nu nti'
ti ma; pana nu na' ni, cua tye ti tsa nu tyi'i na'
lo'o ma. 8 Cua ngua'ni nu cuna'a re lcaa fia'a cha'
nu nchca ji'i. Na cua ngua'ni ma' cha' caca tyixi
xtyi'i loo na' juani; masi tya lyiji cajaa na', yala
la ngua'ni cho'o ma' ji'i tyucui fia'a na' cha' xatsi'
ngu' 'na. 9 Chafii cha' nu chcui' na' lo'o ma juani,
cha'lcaa su cafii cha' jna' tyucui fia'a chalyuu, ca
bi' cuna fati Icaa cha' nu ngua'ni nu cuna'a re
juani, cha'tyi'uti'ngu'cha'tso'o tsa cianungua'ni
nu cuna'are.

Ndyujui' Judas cresiyaji'i Jesus ji'i ngu' xfia'a
10 Lo'o Judas Iscariote ni, la cui' tya'a ngu' nu
ndyaca tsa'a ji'i Jesus laca bi'. Li' ndu'u nu Judas
bi' ndyaa slo stijo'd nulaca loo, cha' cujui' cresiya
ji'i Jesus ji'i ngu' bi'. 11 Tso'o tsa ntsu'u tyiquee nu
ngu'tlyubi'lo'o ndyuna ngu'cha' nunchcui' Judas
lo'o ngu', bi' cha' nacui ngu' tlyu bi'ji'i cha' ta ngu'

chiji'l. Li'nclyana Judasnihoracacaji'itaji'iJesus
ya' ngu' xfia'a bi'.

Chaca tya quiya' ndyacu Jests sii lo'o nu ngu' nu
ndyacatsa'aji'

12 Lo'o ngua tsa clyo ji'i ta'a nu ndacu ngu'
xlyd nu na lo'o scua tiye' ndya' bi', tsa bi' ndujuii
ngu' xlya' cuafi' cha' cacu ngu' ta'a pascua. Li'
nchcuane ngu' nu ndyaca tsa'a ji'i Jesus:

—¢Macala cua'ni cho'o ya na cha' cacu na sii nu
cuentya ji'i ta'a pascua? —nacui ngu'ji'i yu.

13 Li' ngulo Jesus cfia ji'i tucua tya'a ngu' nu
ndyaca tsa'a ji'i:

—Yaa clya ma lquichi —nacui yu ji'i ngu' bi'—.
Cajuatyacuatya'amalo'o scanu qui'yununtucua
sca te'l hitya scu yu. Tsaalca'a ma ji'i yu bi'. 14Su
tyati yu ni'i, ndi'ya chcui' ma lo'o nu laca xu'na
ni'i bi": “Ndi'ya nacui nu mstruji'najinu'u: Cua'ni
nu'u cha' tso'o cacha' nu'u 'na, ¢macala ntsu'u su
caa na' cha' cacu na' sii lo'o nu ngu' nu ndyaca
tsa'a 'na, cha' cua'ni ya ta'a pascua?” Jua'a fiacui
ma ji'i ngu' nu ca tyi bi'. 15 Li' culu'u yu sca se'i
tlyu ji'i ma, sca ba'a ni'i nde cua nu cua laca ngua
tso'o, nuntsu'ulcaa nanu cuamijo'oji'nali'. Ca bi'
cua'ni cho'o ma sii cacu na—nacui Jesus.

16Lo'0li'ndu'u ngu' ndyaa ngu' lquichi ndyalaa
ngu' to' ni'i bi', 1o'o fii'ya nu nacui Jesus ji'i ngu',
jua'a ngua cha' bi'. Ngua'ni cho'o ngu' na cacu
ngu'sii cuentya ji'i ta'a pascua li'.

17 Lo'o cua ngusii, li' lijya Jesus lo'o nu tii tyu-
cuaa tya'a ngu' nu ndyaca tsa'a ji'i. 18 Laja lo'o
nga'a ngu' ndyacu ngu', li' nchcui' Jesus lo'o ngu':

—Chaiii cha' nu nchcui' na' lo'o ma —nacui
Jesus—; ntsu'u tsaca cu'ma nu stu'ba tindyaculo'o
na juani, nu cua cujui' ti cresiya 'na ji'i ngu' xfia'a.

19Xii'i xi ti' ngu' ndi'i ngu'li'. Hora ti lcaa ngu'
lo'o tya'a ngu', nguxana nchcui' ngu'lo'o Jesus:

—¢Ha na' nu ta jinu'u ya' ngu' xfia'a? —nacui
tsaca ji'i.

—¢Hana'? —nacui chaca ji'i li".

20—Sca yu tya'a nu tii tyucuaa tya'a ma, bi' laca
nu cujui' cresiya 'naji'ingu' xfia'a—nacui Jesusji'i
ngu'—. Sca yu tya'a ma nu stu'ba tindyaculo'o na
ne' sca ti ca'fla scuaa re —nacui—. 21 Na' nu cua
nda Ni'na lijjyaa cha' caca na' fati ni, caca cha'jna’
fi'ya nunscua cha'lo quityi cuentya jna' cua sa'ni
la. Pana tya'na tsa fiati nu ta 'na ya' ngu' xfia'a li',
tso'olanguaji'i yu masind ngula yu chalyuu tsiya'
ti.

22 Tya ndyacu ngu' sii bi' lo'o ntejeya' Jesus ji'i
sca xly4, ndya yu xlya'be ji'i ycui' Ndyosi cuentya
ji'i xlya bi', ngusa'be yu ji'i, cha' tacha ji'i ngu' cha'
cacungu'.

—~Cacu ma xlya re —nacui Jesus ji'i ngu'—, cha'
fi'ya nti' cuafia' na', jua'a nti' nu nde.

23 Li' ntejeya' Jesus ji'i sca vaso vino, ndya yu
xlya'be ji'i ycui' Ni, nda yu vaso ji'i ngu' cha' co'o
ngu'li'. Ndyo'o lcaa ngu' vino bi' li".

24_Ni'ya nti' tafii na', jua'a nti' nu nde —nacui
Jesus ji'i ngu'—. Tyalu tafii na' cha' caja fi'ya
cuityi qui'ya nuntsu'uji'ilcaa fiati, cha'jua'a quifii
cha'ji'iycui' Ndyosilo'o fiati chalyuu chaca quiya'.
25 Chai cha' nu nchcui' na' lo'o ma, cha' nga'aa
co'ona'vino chaca quiya', fia'a cuaya' tyalaa tsa bi'

lo'o co'o na' vino cucui lo'o cu'ma ca su laca ycui'
Ndyosiloo; xa' co'ona'ji'i li".

Chcui' Pedro lo'o ngu' cha' nanslo ji'i Jesus tsiya'
ti

26 Lo'o ndyula tu'ba ngu' sca jii ji'i ycui' Ndyosi,
li' ndu'u ngu' ndyaa ngu' nde ca'ya Olivos. 27 Xa'
nchcui' Jesus lo'o nu ngu' nu ndyaca tsa'a ji'i li":

—~Cacatyuju'uti'lcaa cu'mafia'a ma'na—nacui
Jesus ji'i ngu'—. Xtyanu ma xi 'na ca ndyi la. Li'
caca cha'nunscualo quityiji'i ycui' Ndyosindi'ya:
“Lo'o cujuii na' ji'i nu fia'asii ji'i xlya' bi', xna Ilcaa
xlya' tyaa ni' li'”. Jua'a nchcui' quityi. 28 Pana nu
lo'o tyu'a na' chaca quiya', tsa'ana' nde Galilea nu
tya lyiji tsaa cu'ma.

29 —Masi Icaa ngu' xtyanu ngu' jinu'y, pana nu
na'ni, nd xtyanu na' jinu'u tsiya' ti —nacui Pedro
ji'i Jesusli'.

30 —Chaiii cha' nu nchcui' na' lo'o nu'u —nacui
Jesus ji'i Pedro—. Ca ndyi sna quiya' chcui' nu'u
lo'o fiati cha' na nslo nu'u 'na. Jua'a cha' ta nu'u
lo'o fiati nu lo'o bilya xi'ya ndye'e tucua quiya'
talya ndyi.

31—N4 chcui' na'lo'o fiati cha' nd nslo na' jinu'u
—nacui Pedro ji'i Jesus—. Masi cujuil ngu' jinu'y,
masi cua cujuii ti ngu' 'na, nd xacuina' cha'ji'i fiati
cha'nd nslo na' jinu'u —nacui.

Lye tsa nchcui' Pedro, lo'o jua'a Icaa tya'a ngu',
stu'ba ti nchcui' ngu'.

Nchcui' Jests lo'o ycui' Ndyosi Sti yu ca Getse-
mani
32Lo'o li' ndyaa ngu' sca ne'lo'o su ndu xi yaca
tyacala' ca sunaa Getsemani.

—~Cua'a ma xi ca ndacua ti—nacui Jesus ji'i ngu'
nu ndyaca tsa'a ji'i—. Tsa'a na' ca nde la xi cha'
chcui' na'lo'o ycui' Ndyosi Sti na' —nacui yu.

33 Ndyaa yu la xi li', ndyaa lo'o yu ji'i Pedro lo'o
Jacobo lo'o Juan. Li'lye tsa ngua xiii'i ti' Jesus,
ndya'a tsa cha' tyiquee yu xqui'ya cfia tlyu nu cua
tyacua tiji'i yu.

34—Xii'i tsa ti' na' juani—nacuiJesusji'ingu'—,
nga'aa talo na' cha' xfii'i tsa ti' na'. Tyanu ma ca
nde ti, tii ti ti' ma tyi'i ma —nacui.

35Tya ndyaa Jesus la xi ca nde bi' la, ndyatu sti'
yu lo yuu ti, ngiijfia yu ji'i ycui' Ndyosi si caja fii'ya
nu caca cha' na tyacua cha' cuxiji'i yu.

36 —Sti na' —nacui Jesus ji'i ycui' Ndyosi—, lcaa
lo cfia nchca cua'ni nu'u. Bi' cha'juani, na ta nu'u
chacuayd'tyacua cha'cuxire'na, sicajalafi'yanu
cacacua'nina' ciiare—nacuiJesusji'iycui' Ndyosi
Sti yu—. Pana si'i fii'ya nu nti' na' cha' caca, masi
cua'ninu'u lo'o na'fii'ya nu nti' ycui' nu'u.

37Li'fiaaJesus chaca quiya'sunga'anusnatya'a
ngu'. Nalaja'tingu'bi'li'.

—Simo6n —nacui yu ji'i Pedro—, ¢ha laja' tsa
nu'u? —nacui—. ¢Ha na nchca talo nu'u ni sca
hora tii ti nu'u xi? 38 Tii ti ti' ma tyi'i ma juani.
Chcui' ma lo'o ycui' Ndyosi cha' nd cua'ni nu
Cuifiajangana ji'i ma. Jlo ti' na' cha' tyucui tyiquee
ma ntaja'a ma cua'ni ma cfiare 'na; pana na tyu'u
scua juersa ji'i ma, bi' cha' yala tsa ndyaja' ma.

39Xa' ndyaa Jesus xi, la cui' ti cha' nguijfia yu ji'i
ycui' Ndyosi Sti yu chaca quiya'. 49Li' fiaa yu chaca
quiya' slo ngu' bi'; pana xa' laja' ngu' bi', cha' lye
tsa ndyu'u xcald ngu'. Li' nga'aa jlo ti' ngu' fii'ya



SAN MARCOS 14:41 Ixxxiii SAN MARCOS 14:48

xacui ngu' cha'ji'i yu. 41 Xa' ndyaa Jesusli'. La cui'
jua'a sna quiya' fiaa Jesus su ndi'i ngu'.

—¢Tya laja' ma? ¢Tya ntsiya cfia' ma? —nacui
Jesus ji'i ngu'—. Cuayad' juani, cua ndyalaa hora
nu tyaa lo'o ngu' jna' nu cua nda Ni 'na lijjyaa cha'
cacana'fati. Cua tatifiatijna'ya' ngu'xfia'a juani.
42 Tyatu ma, cha' tyaa na lacua, cha' cua ndyalaa
yu nu cua ndyujui' cresiya jna'ji'i ngu' xfia'a.

Ndyaa lo'o ngu'ji'i Jesus preso

43 Laja lo'o nchcui' Jesus, 1i' ndyalaa nu Judas
bi' slo, la cui' tya'a ngu' nu ndyaca tsa'a ji'i Jesus
laca nu Judas bi'. Quifa'a tsa ngu' tyaala ndya'a
ngu'lo'o Judas, fiati nu cua ngulo ngu' tisiya cfia ji'i
cha' caa caqui'ya ngu' ji'i Jesus; lo'o maxtyi cusuuy,
lo'o yaca ndyi'ya ngu' lijya ngu'. Sti jo'o nu laca
loo, lo'o mstru cha'jo'd,10'o ngu' cusu', bi' laca nu
ngulo cfiaji'ingu' tyaala bi'. #4Judas nu cuatatiji'i
Jesus ya' ngu' cuxi bi' ni, cua nchcui'lo'o nu ngu'
tyaala bi' cua tsa la, fii'yva nu cua'ni:

—~Chcuicha' na'ji'i nu qui'yu bi', cuati cacu na'
saca'yu—nacui Judasji'ingu' tyaala—. Xfiimaji'i
hora ti, yaa lo'o clya ma ji'i yu bi' —nacui.

45 Bi' cha' lijya Judas bi' juani, ndyaa ca su ndu
Jesus cha' chcuicha'ji'i yu.

—Nde ti ndu nu'y, mstru —nacui Judas.

Ndyacu Judas saca' Jesus li'. 46 Hora ti ntejeya’
nungu'tyaalaji'iJesusli', cha'tyaalo'ongu'ji'i yu.

47Lo'oli'scangu' nutya'andya'a Jesus ngusicua
maxtyiji'i, ngusi'yu cu'jyaca sca msu ji'i stijo'o nu
laca loo la. 48 Li' nchcui' Jesus lo'o nu ngu' tyaala
bi'":

—¢Halo'o maxtyicusuulo'oyacandya'amacha'
tejeya' ma 'na? —nacui Jesusji'i ngu' bi'—. ¢Ha sca
fiati cuaanalacana'lacua? 49 Tyuu tsa tsa na'a ma
'ma lo'o nga'a na' ne'laa tonu, ngulu'u na' cha'ji'i
ycui' Ndyosi ji'i fiati, pana na ntejeya' ma 'mali'. Jlo
ti' na' fii'ya nu ndyaca juani, cha'la cui' fia'a cha'
nu nscua lo quityi ji'i ycui' Ndyosi cuentya jna',
jua'a ndyaca juani.

50 Li' nguxtyanu lcaa tya'a ndya'a Jesus ji'i yu,
ngusna ngu'. 51 Sca ti yu cuafii' ndyanu, ndya'a
lca'a ji'i ngu' nu ndyaa lo'o ji'i Jesus. Sca tasa
ti nglixii chu' yu cuaiii' bi'. Lo'o jua'a ngua ti'
ngu' tyaala tejeya' ngu' ji'i yu cuafii' bi'; 52 bi'
cha' nguxtyanu ji'i tasa ji'i ya' ngu', ngusna masi
quichi' ti.

Ndu Jesus slo ngu' tisiya

53Lo'o li' ndyaa lo'o ngu' ji'i Jesus slo xu'na sti
jo'6. Cua ndyu'u ti'i lcaa sti jo'6 nu laca loo lo'o
ngu' cusu'lo'o mstru cha'jo'é cajua, cuandyu'uti'i
ngu' slo xu'na sti jo'6 bi'. 34 Tyijyu' ti ndyu'u Ica'a
Pedro chu'ngu'tyaala fia'a cuaya' nundyalaa ngu'
ne'lo'o ji'i xu'na stijo'o. Li' ngua'a Pedro slo ngu'
nu nga'a cua ca ni'i bi' su nga'a ngu' to' lquii' cha'
caca chcatsu ngu'.

>5Ngua ti' stijo'o nulacaloolo'olcaa ngu' tisiya
bi' sta ngu' qui'ya ji'i Jesus cha' cujuii ngu' ji'i yu,
pana na nquije fii'ya nu cujuii cuafi' ngu' ji'i yu.
56 Ndya'a tsa ngu' cuifii slo ngu' cha'stangu' qui'ya
ji'i Jesus, pana na stu'ba nchcui' ngu' bi'. 57 Su cua
ndye li' ndu xi ngu' cuifii, nchcui' ngu'lo'o nu ngu'
tlyu bi'":

58—Cuandyuna ya sca cha' nunchcui' nu qui'yu
re —nacui sca ngu' cuifii bi'—. Ndi'ya nchcui' yu:
“Cuityi na' ji'i laa tonu re nu nguifid fiati chalyuu
ti. Chu' sna tsa ti cua'ni na' cha' tya' chaca nu na
cuifid nati chalyuu”, nacui Jesus re. Cua ndyuna
ya cha'jua'a nchcui' yu —nacui ngu' cuifii bi'.

59 Pana nd stu'ba nchcui' nu ngu' cuifii bi'.

60 Lo'o 1i' ndyatu sti jo'é nu laca loo la slo lcaa
ngu' tlyu, nchcui' lo'o Jesus:

—¢Ha nga'aa ntsu'u cha' nu xacui nu'u ji'i cua,
cha' tyu'u lubii nu'u cuentya ji'i qui'ya nu ngusta
ngu' jinu'u? —nacui sti jo'é bi' ji'i Jesus.

61 Ti ti ndu Jesus, ni sca cha' nd nguxacui yu
tsiya' ti. Bi' cha' xa' nchcuane sti jo'6 nu laca loo
lajiiyuli

—¢Ha chani cha' Cristo laca nu'u? —nacui—.
¢Hanu'u laca nu sca ti Sfii' ycui' Ndyosi nu ndu'ni
tlyu na ji'i? —nacui sti jo'o bi' ji'i Jesus.

62 —Chaiii cha' nu nda ma, na' laca nu bi'
—nacui Jesus ji'i ngu' li'— Lo'o jua'a nde loo la
fia'a ma 'na nu cua nda Ni 'na lijyaa cha' caca na'
Natj; fia'a ma 'nalo'o ntucua na'la'a tsu' cui su tlyu
bi'; ca su ntucua ycui' Ndyosi Sti na' nu Icaa tsiya'
ti cfia nchca ji'i Ni; fia'a ma 'na lo'o caa na' chaca
quiya'laja coo nde cuali".

63 Nasi' tsa sti jo'6 nu laca loo la, bi' cha' ngusaa'
ste' ycui' slo ngu'.

—Nga'aa nti' na cha' sta xa' la fiati qui'ya ji'i nu
qui'yu re —nacui sti jo'é bi' ji'i ngu'—. 64 Na cua
ndyuna ma cha' tonu tsa cha' suba' nu nchcui' yu
re ji'i ycui' Ndyosi, nu lo'o nacui yu cha' nu sca ti

Siii' ycui' Ndyosilaca ycui' yu. ¢Ni'ya chcui' ma ji'i
cha'bi'?

Lcaa ngu' nguxacui ngu' cha'ji'i nu laca loo bi',
cha'nga'a cha' cajaa Jesus.

65Li' nguxana ngu' ndyu'ni lya' ti' ngu'ji'i Jesus;
ngutu'u hitya safii' ngu' loo yu, jua'a ndyiji'i ngu'
ji'ilaja lo'o ndyacu'loo yulo'o sca late'.

—Juani ni, cua'ni nu'u cha' ca tii nu'u —nacui
ngu'ji'i Jesusli'—, cacha'nu'uji'iya, ¢tilacalaca nu
ngujui'i hi?

Lo'onungu'nundu cua bi', ngujui'i ngu' ndacu'
jiiyuli'.

Nacui Pedro cha' nd nslo ji'i Jesus tsiya' ti

66 Tya nga'a Pedro to' ni'i ji'i xu'na sti jo'é, lo'o
li' ndyu'u tucua sca nu cuna'a cua' nu ndu'ni cfia
ji'i sti jo'é bi'. 67 Nxfia'a nu cuna'a bi' ji'i Pedro
su nga'a to' lquii', 1i' xa' nxfia'a tso'o ca ji'i chaca
quiya'.

—Lo'onu'undya'alo'o Jesus Nazaret bi' —nacui
nu cuna'a bi'ji'i.

68 —Si'i na' —nacui Pedro—. N4 jlo ti' na'. Na
nchca cuaya' ti' na' ni cha' nchcui' nu'u —nacui
Pedro ji'i nu cuna'a bi'.

Li' ndu'u Pedro ndyaa to' lo'o ti. Nxi'ya ndye'e
li'. 69 Xa' na'a nu cuna'a bi' ji'i chaca quiya',
nguxana nchcui'lo'o ngu' nu ndu cacua ti:

—Lo'o nu qui'yu jua laca tya'a ngu' bi' —nacui
nu cuna'a bi'.

70 Xa' nchcui' Pedro cha' nd lo'o ycui'. Pana ca
tiya'la xi nchcui' ngu' nu ndu cacua ti lo'o Pedro:

—~Charii cha' tya'a ndya'a ngu' bi' laca nu'u
—nacui ngu'—, cha' lo'o nu'u laca ngu' Galilea
—nacui ngu' ji'i Pedro.

71 Li' nguxana Pedro ngua'ni jura cha' xcube'
ycui' Niji'i si cha' cuifii chcui'lo'o ngu'.

—Na nslo na' ji'i nu qui'yu nu nchcui' tsa ma
cha'ji'i —nacui Pedro ji'i ngu'.

72 Hora ti xa' ngusi'ya ndye'e. Li' ntsu'u ti'
Pedro fii'ya ngua cha' nu cua nchcui' Jesuslo'o tsa:
“Ndi'ya cua'ni nu'u ndyi, Pedro; chcui' nu'u lo'o
Nati sna quiya' cha' na nslo nu'u 'na, nu lo'o tya
lyiji xi'ya ndye'e tucua quiya'”. Bi' cha' nxi'ya tsa
Pedro li".

15

Ndu Jesus nde loo Pilato nu laca loo

1Lo'o nguxee chaca tsa tya ndi'i sti jo'é nu laca
loo, lo'o ngu' cusu', 1o'o mstru cha' jo'6, ndi'i lcaa
ngu' tisiya cha' chcui' ngu' lo'o tya'a ngu' ji'i cha'
bi'. Li' ngusca' ngu' ji'i Jesus, ndyaa lo'o ngu' ji'i
slo Pilato nu ngua gobernador romano cha' caca
cuaya'ji'i. Nchcuane Pilato ji'i Jesus li":

2—;Hanu'ulacareyji'ingu' judio?

—La cui' fii'va nu nacui nu'y, la cui' laca na'
—nacui Jesus ji'i gobernador bi'.

3Lo'oli' ngustastijo'é nulacaloo quifia'a qui'ya
ji'i Jesus slo nu Pilato bi'. 4Li'xa' nchcui' Pilatolo'o
Jesus:

—¢Ha na nchca xacui nu'u cha' ji'i ngu' jua?
—nacui Pilato ji'i—. Na cua quifia'a qui'ya ngusta
ngu'jinu'u.

5 Nga'aa nchcui' Jesus lo'o ngu' tsiya' ti, lo'o
ndube tsa ti' Pilato 1i".

Ngulo Pilato cfia cha' cujuii ngu' ji'i Jestis

6Lcaayijalo'ondyaca tsa ta'a bi' ndu'ni lyad nu
laca gobernador ji'i sca ti preso, cua fia'a ca preso
nu ndijfia ngu' judio ji'i. 7 Ntsu'u tyuu tya'a ngu'
ne' chcua, ngu' nu cua ndyujuii ji'i fiati laja lo'o
ngusuu tya'a ngu'lo'o nu ngu' xa' tsu' nu laca loo.
Sca preso bi' laca Barrabas. 8 Li' ndyu'u ti'i quifia'a
Nati slo Pilato, ndijfia ngu' ji'i cha' cua'ni lyaa ji'i
sca preso fii'ya nu ndu'ni nu laca loo Icaa yija.

9—;Hacuanti' ma cha'cua'nilyad na'ji'i yu cua
nu lacareyji'i cu'ma ngu'judio? —nacui Pilato ji'i
nu ngu' quifia'a bi'.

10 Cua nchcui' Pilato jua'a xqui'ya cha' ngua
tii cha' liye' tsa ti' sti jo'6 nu laca loo ji'i Jesus,
bi' cha' ndya'a lo'o ngu' ji'i yu slo ycui' Pilato.
11 Pana ndijfia ngu' quifia'a ji'i Pilato cha' cua'ni
lyaa ji'i Barrabas, si'i ji'i Jesus. Na cua nchcui' nu
ngu' quifia'a bi'lo'o Pilato cha' clyaa ji'i Barrabds,
xqui'ya cha'la cui' sti jo'6 nu laca loo cua nchcui'
tsalo'ongu'cha'jua'ajfiangu' cha'ji'i Pilato. 12Xa'
nchcuane Pilato ji'i ngu'li':

—¢Ni'ya cua'ni na' lo'o yu re, nu nchcui' ma ji'i
cha'lacayureyji'ingu'judiolacua? —nacui Pilato
ji'i nu ngu' quifia'a bi'".

13 Cuii ngusi'ya ngu'ji'i Pilato 1i":

—~Cujuii clya ji'i yu lo crusi —nacui ngu' ji'i.

14 —;Ni cha' laca cha' nti' ma cha' cujuii na' ji'i
yu re? —nacui Pilato ji'i ngu'—. ¢Ni qui'ya ntsu'u
ji'i yu?

Lye la nxi'yalo'o ngu'ji'i Pilato li":

—~Cujuii clyaji'i yu lo crusi.

15 Lo'o li' ngua'ni lyad Pilato ji'i Barrabas cha'
tyaala' tyiquee nu ngu' quifia'a bi'. Lo'o lye ngu-
jui'i sendaru ji'i Jesus lo'o reta, li' ngulo Pilato cfia
ji'i sendaru cha' tyaalo'o ngu'ji'i Jesus cha' cujui'i
ca'angu'ji'ilo crusi.

16 Ndyaa lo'o sendaru ji'i Jesus nde ne' ni'i su
ntucua ngu' nu laca loo bi', 1o'o jua'a ndyu'u ti'i
fia'a lcaa sendaru nu ntsu'u cajua. 17 Li' nguxacu'
ngu' ji'i Jesus lo'o sca late' cuaa fia'a. Nguixii ngu'
1ti quiche' chu'tya'a cha' caca sca sne', ngusta ngu'
sne' bi' hique Jesus. 18 Li' ngua'ni tlyu ngu' ji'i yu
cha' cuifii ti:

—Tso'o ti tyi'i nu'y, rey ji'i ngu' judio —nacui
sendaru ji'i.

19 Nguxana ngu' ngujui'i ngu' yaca quii hique
Jesus li'. Lye ngutu'u hitya safii' ngu' loo yu. Li'
ndyatu sti' ngu' slo yu, fii'ya si cua'ni tlyu ngu' ji'i
yu, masi cha' cuifii ti. 20 Nu lo'o ndye ngusti lo'o
ngu' ji'i Jesus, li' ngulo ngu' late' cuaa fia'a bi' ji'i;
xa' nguxacu' ngu' ste' ycui' ca yu li', cha' tsaa lo'o
ngu'ji'iyucasucujui'ica'angu'ji'ilo crusi. Ndu'u
ngu' ndyaalo'ongu'ji'i yuli'.

Ngujui'i ca'a ngu'ji'i Jesus lo crusi

21Tyucuii lo'o ndya'a ngu', li' na'a ngu' sendaru
ji'i Simon ngu' Cirene; sti Alejandro lo'o Rufo laca
nu Simon bi'. Cua fiaa SimoOn ca su ndyaa cfia ne'
quixi', lo'o li' ngulo sendaru ciia ji'i cha' qui'ya
crusi bi' cuentya ji'i Jesus.

221i'ndyalaalo'ongu'ji'iJesus ca sunaa Golgota.
(Nu Golgota ni, ca'ya su nscua tyijya hique jyo'o,
jua'anti'fiacui cha'bi' cha'cfiaji'na.) 23Li' nda ngu'
vino nguxa' lo'o tand mirra cha' co'o Jesus, pana

nd ntaja'a yu co'o yu vino bi'. 24 Li' ngujui'i ca'a
ngu' ji'i yu lo crusi. Lo'o li' ngiijya ngu' sendaru
lo'o tya'a ngu', cha' clyana ngu' cha'lo'o tya'a ngu'
tilaca nu caja ste' Jesus ji'i. Jua'a ngua cha' ndye
ndacha ngu' ste' Jesus ji'i tya'a ngu'.

25 Hora cua caa nde tlya ngua lo'o ngujui'i ca'a
sendaru ji'i Jesus lo crusi. 26 Nde hique crusi bi'
cuanscualetranunchcui' ni qui'yanungusta ngu'
ji'i Jesus: “Nu nde laca rey ji'i ngu' judio”, nacui
letra bi'. 27 La cui' tsa bi', ngujui'i ca'a ngu' ji'i
tucua tya'a ngu' cuaana lo crusi se'i ti 1o'o Jesus.
Crusi ji'i tsaca ngu' cuaana bi' ndu la'a tsu' cui ji'i
Jesus, crusi ji'i chaca ndu la'a tsu' coca bi'. 28Jua'a
ngua cha' nunguscua jyo'o cusu' sa'nilo quityi ji'i
ycui' Ndyosi, nunchcui' ndi'ya: “Ngua ti' ngu' cha'
tya'a ngu' cuxilaca yu”. Jua'a cha' nscua lo quityi
bi',

29 Ngusti lo'o tsa ngu' ji'i Jesus lo'o nteje tacui
ngu' tyucuii, nchcui' tsa ngu' cha' suba' ji'i yu.

—]Jaa, nu'u laca nu nchcui' cha' cuityi ji'i laa
tonu jua —nacui ngu' bi'—, 1o'o li' nacui nu'u cha'
xa' cuifld nu'uji'i chaca quiya' chu'sna tsa ti, ngua
ti' nu'u. 30 Cua'ni lyad nu'u ji'i ycui' ca lacua;
cua'ya clya nu'u lo crusi cua juani, si caca jinu'u
—nacui ngu'.

311L0'0 sti jo'6 nu laca loo, lo'o jua'a mstru cha'
jo'o, ngustilo'o ngu'ji'i Jesus.

—Ngua'ni lyad yu ji'i xa' fiati —nacui nu ngu'
tlyu bi' ji'i tya'a ngu'—, pana nd nchca clyaa ycui'
ca yu. 32 Cristo laca yu, nu rey ji'i ngu' Israel tya'a
na laca yu, nacui yu. Tso'o la si ca'ya yu lo crusi
ycul' ti yu, cha' fia'a na si caca ji'i yu. Jlya ti' na ji'i
yu li' —nacui ngu'ji'i tya'a ngu'.

Lo'ojua'anungu'cuaanatya'angujui'ica'angu'
ji'ilo crusi, lo'o ngu' bi' ncheui' ngu' cha' suba'ji'i
Jesus.

Ngujuii Jesus

33 Lo'o ndyalaa nde hora ngua talya xee tyucui
fia'a loyuu. Sna hora ndalo cha' talya xee. 3¢ Pana
lo'o ngua hora cua sna nde ngusii, li' cuii ngusi'ya
Jesus:

—Eloi, Eloi, ¢lama sabactani? —nacui. (Ndi'ya
nti' facuj cha' bi' cha'cfia ji'na: Ndyosi 'na, Ndyosi
'na, ¢ni cha'laca ngulaya' nu'u 'na?)

35Ndyuna xi ngu' nundu cacua ti, pana nd ngua
cuayd' ti' ngu' ni cha' nchcui' yu:

—~Cua'a jyaca ma, nxi'yva yu jii jyo'o Elias
—nacui ngu' bi'.

36 Li' ngusna sca fiati ndyaa ndyiqui'ya sca
quiche; ngiicha' ngu' ji'i quiche bi' 1o'o vino tiye'
li', ngusicua ngu' ji'i lo'o sca yaca quii cha' co'o
Jesus.

—TJatya na xi —nacui nu fatj bi'—, fia'a na si caa
jyo'o Elias cha' ta'ya ji'i Jesus lo crusi.

37 Cuii ngusi'ya Jesus li', ngujuii 1li'. 38 Hora ti
ngutaa' late' tlyu nu ndacui ndyacu' tsa cla'be ne'
laa tonu bi', nde cua nguxana ngutaa'late' bi' fia'a
cuayd' nundyalaa ca lo yuu. 3° Lo'o nu capitdn nu
lacalooji'i sendaru nu ndu slo Jesus, na'a capitan
bi'fii'ya ngua'ni Jesus lo'o ngujuii yu.

—~Chani cha' Sii' ycui' Ndyosi nu laca loo la laca
jyo'o re —nacui capitan bi'.

40 Laja li' tyijyu' ti ndu sca taju ngu' cuna'a fia'a
cui'ya ngu' ji'i Jesus; lo'o Maria Magdalena, lo'o
chaca Maria xtya'a Jacobo nu cuafi' la, la cul'

xtya'a José laca bi', 1o'o Salomé ndu. 41 Nu lo'o tya
ndya'a Jesus nde Galilea nu ngua tya tsubi' la, la
cui'tajunucuna'a bi'ndya'alo'o yu, cha' nguxtyu-
cua ngu'ji'i yulo'o ndyaque' ngu' na ndyacu ngu'.
Lo'ojua'a ndu tyuu tya'a xa' la ngu' cuna'a cajua,
tya'a ndyalaa ngu'lo'o Jesus nde quichi Jerusalén.

Nguatsi' jyo'o Jesus

42 Cua ngusii xi, la cui' tsa ta'a sii laca bi', cha'
chacatsabi'caca tsa nu tyi'i cfia' ngu' judio. 43Lo'o
jua'a ndi'i sca ngu' tisiya nu naa José, ngu' Ari-
matea ngua bi', sca ngu' tlyu. Lo'o José ndu ti' cha'
cua tyalaa ti tsa cha' caca ycui' Ndyosi loo; bi' cha'
ngua'ni tlyu tyiquee, ndyaa slo Pilato cha' jiia ji'i
jyo'o Jesus cha' tyatsi'. 44 Ndube tsa ti' Pilato si
chafii cha' ngujuii Jesus yala ti. Bi' cha' ngusi'ya
ji'i nu capitan ji'i sendaru nu ndu cua quiya' crusi
cha' caa capitan bi' slo, cha' cacha'ji'i nu laca loo
si chafii cha' ngujuii Jesus. 45 Li' nacui capitan bi'
ji'i Pilato cha' chafii cha' ngujuii jyo'o bi'; bi' cha'
nda Pilato chacuayd'ji'i José cha'tsaalo'oji'ijyo'o
bi', cha' tyatsi'. 46 Li' ngiii'ya José sca tasa tso'o tsa
fa'a; nda'yanu cusu'ji'ijyo'o bi', nguiixii tasa cucui
hichu' jyo'o. Li' ndyaa lo'o ji'i ca sca tyuquee nu
ngulu ngu' nde sii' cua'a, nguxatsi' ji'i jyo'o Jesus
ne' tyuquee bi'. Li' nguxasu ngu' sca quee tonu to'
tyuquee bi', tachaandacu' ngu'ji'ili'. 47Lo'o Maria
Magdalena, lo'o Maria xtya'a José ni, na'a ngu' su
nguatsi' jyo'o Jesus.

16

Ndyu'u Jesus chaca quiya’

1 Nu lo'o cua ndye tsa nu ndi'i cfia' ngu' judio,
li' nu Maria Magdalena lo'o Maria xtya'a Jacobo
lo'o Salomé ni, ndyaa ngu' ngiii'ya ngu' setye tyixi
xtyi'i; tsaa lo'o ngu' ji'i setye bi', cha' ta'a setye bi'
fia'a tsaca chu' jyo'o bi' nti' ngu'. 2 Cua nguxee
chaca tsa li', tsa clyo ji'i semana. Lo'o ntyucua
cuichaa,li'horatindu'ungu'cuna'a bi'ndyaangu'
suntsu'ujyo'o Jesus tyuquee bi'. 3Laja lo'o ndya'a
ngu' tyucuii nchcui' ngu'lo'o tya'a ngu':

—¢Tilaca nu xtyucua ji'na cha' culotsu' na quee
tonu nu ndyacu' to' tyuquee bi'? —nacui ngu' ji'i
tya'angu'.

4Lo'o ndyalaa ngu' cacua ti, li' nguxfia'a ngu'ji'i
tyuquee bi', 1o'o li' na'a ngu' cha' cua ndyaatsu'
quee tonunundyacu'to'tyuquee bi'; ntucua yaala
to' tyuquee bi' li'. 5 Ndyati ngu' nde ne' tyuquee,
na'a ngu' ji'i sca nu qui'yu cuaii', ngua ti' ngu';
ngati tsa fia'a late' tyucui cu' nu lacu' nu qui'yu bi'
nu nga'a la'a tsu' cui su nscua jyo'o bi' nquicha'.
Ndube tsa ti' nu ngu' cuna'a bi' fia'a ngu' ji'i.

6—Na4 cutsii ma —nacui nu qui'yu bi'ji'i nu ngu'
cuna'abi'—. Cuajloti'na'cha'ji'iJesus Nazaret nu
ndyujuii ngu'ji'ilo crusi nclyana ma. Pana nga'aa
ntsiyajyo'obi' cande, cha'cuandyu'uyubi' chaca
quiya'. Caa na'a ma xi ca nde su ngusta ngu' ji'i
jyo'o bi'. 7Li' yaa clya ma cacha' ma ji'i Pedro lo'o
ji'i xa'la ngu' nu ndyaca tsa'aji'i yu, cha' cua tsaa
ti ycui' yu nde loo ji'i ma nde Galilea; tyacua tya'a
ma lo'o yu ca bi', fii'ya nu cua nacui yu ji'i ma tya
tsubi'.

8 Li' ndu'u ngu' tyuquee nxna ngu' ndyaa ngu'.
Lye tsa nchcua ngu', cha' ndube tsa ti' ngu'. Pana

na nchcui' ngu' lo'o xa' fiati tyucuii cha' ndyutsii
tsa ngu'.

Ndyu'u tucua Jesus slo Maria Magdalena

9La cui' tsa clyo ji'i semana ngua bi' lo'o ndyu'a
Jesus chaca quiya'. Clyo ndyu'u tucua yu slo Maria
Magdalena. Tya tsubi' la cua ngua'ni yu jo'o ji'i
nu Maria bi', cua ngulo yu cati tya'a cui'i cuxi nu
ngusiii ji'i nu cuna'a bi'. 10 Lo'o cua na'a Maria
ji'i ycui' Jesus, hora ti ndu'u Maria fiaa slo nu xa'
la tya'a ngu' nu ndyaca tsa'a ji'i yu, cha' cacha'
ji'i ngu' fii'ya ngua cha'. Nxi'ya ngu' nga'a ngu',
cha' xfii'i tsa ti' ngu' cha' ngujuii Jesus. 11 Pana
masi jua'a, nd nduna ngu' cha' nu nchcui' Maria
lo'o ngu', cha' ndjlyati' ngu' cha' cua ndyu'a Jesus
chaca quiya'; na jlya ti' ngu' tsiya' ti cha' cua na'a
Maria ji'i ycui' Jesus.

Ndyu'u tucua Jesus slo tucua tya'a ngu' nu ndy-
acatsa'aji'i
12 Tiya'la xi, li' ndyu'u tucua Jesus chaca quiya',
ngulu'uloo yuji'i tucua tya'a ngu' nu ndyaca tsa'a
ji'i. Tyucuii su ndya'a ngu' nde ne' quixi', ca bi'
ngulu'u loo ycui' Jesus ji'i ngu'. 13 Yala ti fiaa ngu'
nde quichi, ndacha' ngu' cha' bi' ji'i tya'a ngu';
pana na ndaquiya' ngu' ji'i cha' nu nchcui' nu
tucua tya'a fati bi'".

Cfla nungulo Jesusji'i nu ngu' nu ndyaca tsa'a ji'i

14 Ca ngusii la xi, li' ndyu'u tucua Jesus slo nu
tii chaca tya'a ngu' nu ndyaca tsa'a ji'i su nga'a
ngu'ndyacungu'to' mesa. Lye nchcui'yulo'ongu'
bi' ni cha' laca nd jlya tso'o ti' ngu', ni cha' laca
ndyacu' hique ngu'. Lo'o jua'a nchcui' yulo'o ngu'



SAN MARCOS 16:15 Xcv SAN MARCOS 16:20

ni cha' laca na ndaquiya' ngu' ji'i ngu' tya'a ngu,
nu cua na'a ji'i yu clyo lo'o ndyu'u ca ti yu chaca
quiya'.

15 —Tsaa ma tyucui fia'a chalyuu —nacui Jesus
ji'i ngu' bi' li'—. Ta ma cha'lo'o Icaa fati cuentya
jna'. Chcui' ma lo'o ngu' cha' taca clyaa ngu' ji'i
nu cuxi xqui'ya na'. 16 Nu lo'o xfii fiati cha' 'na,
tyucuatya ngu' chacuayd' jna'li', clyaa ngu' bi' ji'i
nu cuxi li'. Nati nu nd tyaja'a xfii cha' 'na tsiya'
ti, tyanu qui'ya ji'i ngu' li'. 17 Nati nu xfii cha' 'na
ni, cua'ni ngu' bi' cha' tonu chacuaya' jna', cha'
cube tsa ti' xa' fati: culo ngu' bi' ji'i cui'i cuxi nu
ngusiii ji'i fati; caja fii'ya nu chcui' ngu' bi' cha'cia
ji'ixa'fatichacuayd'jna'; 18 masixfiingu'ji'i cuafia
tyaala, masi co'o ngu' tand tyaala, na sca cha' cuxi
caca ji'i ngu' bi'li'; 1o'o sta ya' ngu' bi' hichu' ngu'
quicha, tyaca tso'o nu quicha bi' —nacui Jesus ji'i
ngu'.

Ndyaa Jesus nde cua

19 Lo'o ndye nchcui' Jesus nu Xu'ma na, li'
ngua'ni ycui' Ndyosi cha' ndu'u yu ndyaa yu nde
cua; ndyaa tucua Jesusla'a tsu' cui ji'i ycui' Ndyosi
ca bi'. 20 Li' ndu'u ngu' nu ngua tsa'a ji'i, ndyaa
ngu'lcaa quichi cha' chcui' ngu' cha'ji'i Jesus lo'o
xa' fati. Nxtyucua tsa nu Xu'na na ji'i nu ngu'
nu ngua tsa'a ji'i, hasta ngua cuaya' tso'o ti' ngu'
lcaa quichi su ndyaa ngu' bi', cha' chaii tsa cha'
nu nchcui' ngu' cuentya ji'i ycui' Ndyosi; ngua
cuaya'ti' ngu' quichi bi'lo'ona'a ngu' cha' tonunu
ngua'ni ngu' bi' chacuaya'ji'i ycui' Ndyosi.

Tsalo cuaticha'.

